
ᐃᕐᓂᓱᒃᓰᔨᐅᓂᕐᒧᑦ ᐱᖁᔭᖅ 
(ᐊᖏᖅᑕᐅᔪᖅ ᓯᑎᐱᕆ 18, 2008)

ᑲᒥᓯᓇᐅᔪᖅ ᓄᓇᕗᒻᒥ, ᑖᒃᑯᓄᖓ ᖃᐅᔨᑲᖅᑕᐅᓯᒪᓂᖓᓂᒃ ᐅᖃᐅᔭᐅᓯᒪᓂᕐᒧᓪᓗ 
ᒪᓕᒐᓕᐅᖅᑎᒃᑯᓐᓄᑦ, ᐅᑯᓂᖓ ᐊᑐᓕᖅᑎᑦᑎᓂᐊᖅᐳᖅ:

ᐃᓚᖓᑦ 1 

ᐱᓕᕆᐊᖏᑦ ᐊᑎᓕᐅᖃᑕᐅᓯᒪᔪᓄᑦ ᐃᕐᓂᓱᒃᓰᔨᐅᔪᓂ 

ᑐᑭᓕᐊᑦ 

ᑐᑭᖏᑦ 
1. ᑖᑉᓱᒪ ᐱᖁᔭᐅᑉ ᐃᓗᐊᓂ, 

“ᑲᑎᒪᔨᑦ” ᑐᑭᖃᖅᐳᖅ ᐃᕐᓂᓱᒃᓰᔨᐅᓂᕐᒧᑦ ᐊᑎᓕᐅᖅᓯᒪᔪᑦ ᑲᑎᒪᔨᖏᑦ ᓴᖅᑭᑕᐅᓯᒪᔪᖅ ᒪᓕᒡᓗᒍ 
ᐃᓚᖓᑦ ᑎᑎᕋᖅᓯᒪᔪᖅ 7-ᒥ; (committee)

“ᐋᓐᓂᐊᓯᐅᖅᑎᓪᓚᕆᒃ” ᑐᑭᖃᖅᐳᖅ ᐋᓐᓂᐊᓯᐅᖅᑎᓪᓚᕆᒃ ᑐᑭᓕᐅᖅᑕᐅᓯᒪᔪᖅ ᐃᓚᖓᓂᒃ 
ᑎᑎᕋᖅᓯᒪᔪᒥᒃ 13-ᒥ ᓇᓗᓇᐃᖅᓯᔾᔪᑎᑦ ᐱᖁᔭᖓᓂᒃ; (health care professional)

“ᐃᕐᓂᓱᒃᓰᔨᐅᓂᕐᒧᑦ ᐊᑎᖃᕐᓂᖅ” ᑐᑭᖃᖅᐳᖅ ᐃᕐᓂᓱᒃᓰᔨᐅᓂᕐᒧᑦ ᐊᑎᖃᕐᓂᖅ 
ᓇᓗᓇᐃᖅᑕᐅᓯᒪᔪᒥᒃ ᐃᓚᒃᑲᓐᓂᖓᓂᒃ ᑎᑎᕋᖅᓯᒪᔪᒥᒃ 10(1)-ᒥ; (midwifery register)

“ᐊᑎᓕᐅᖅᓯᒪᔪᖅ ᐃᕐᓂᓱᒃᓰᔨ” ᑐᑭᖃᖅᐳᖅ ᐃᓄᒃ ᐊᑎᓕᐅᖅᑕᐅᓯᒪᑉᓗᓂ ᐃᕐᓂᓱᒃᓰᔨᐅᓂᕐᒧᑦ 
ᐊᑎᖃᖅᑐᓄᑦ ᒪᓕᒡᓗᒍ ᐃᓚᒃᑲᓐᓂᖓᑦ ᑎᑎᕋᖅᓯᒪᔪᖅ 15(1)-ᒥ; (registered midwife)

“ᐊᑎᓕᐅᕆᔨ” ᑐᑭᖃᖅᐳᖅ ᐊᑎᓕᐅᖅᑎ ᐋᓐᓂᐊᖅᑐᓕᕆᔨᓪᓚᕆᖕᓄᑦ ᑎᒃᑯᐊᖅᑕᐅᓯᒪᔪᑦ ᒪᓕᒡᓗᒍ 
ᑎᑎᕋᖅᓯᒪᓂᕐᒥ 77(2)(c)-ᒥ ᑭᒍᓯᕆᔨᓄᑦ ᐱᖁᔭᖓᓂᒃ.  (Registrar)

ᐱᓕᕆᐊᑦ ᐃᕐᓂᓱᒃᓰᖃᑦᑕᕐᓂᕐᒧᑦ 

ᐱᓕᕆᐊᑦ ᐃᕐᓂᓱᒃᓰᖃᑦᑕᕐᓂᕐᒧᑦ 
2. ᐱᓕᕆᐊᖏᑦ ᐃᕐᓂᓱᒃᓰᔨᐅᓂᕐᒧᑦ ᑐᑭᖃᖅᐳᖅ ᐊᑐᖅᑕᐅᔪᓐᓇᕐᓂᖏᑦ ᐃᕐᓂᓱᒃᓰᔨᐅᓂᕐᒧᑦ 
ᖃᐅᔨᒪᓂᕆᔭᖏᓐᓂᒃ, ᐊᔪᙱᓐᓂᕆᔭᖏᓐᓂᒃ ᐊᒻᒪ ᐃᓱᒪᒃᓴᖅᓯᐅᕈᑎᖃᕈᓐᓇᕐᓂᕐᒥᒃ 
ᖃᐅᔨᓴᕐᓂᕐᒧᑦ, ᖃᐅᔨᓴᐅᔭᖃᑦᑕᕐᓗᓂ ᐊᒻᒪ ᑲᒪᒋᔭᖃᑦᑎᐊᕐᓗᓂ ᐅᑯᓂᖓ 

(a) ᐊᕐᓇᓂ ᓯᖓᐃᔪᓐᓇᖅᓯᔪᓄᑦ ᑐᕌᖓᔪᓂᒃ ᐋᓐᓂᐊᖅᑕᐃᓕᒪᓂᕐᒧᑦ 
ᓴᖅᑭᔮᖅᑎᑦᑎᓂᕐᒥᒃ, ᓯᖓᐃᓂᕐᒥᒃ, ᐃᕐᓂᓱᓕᕐᓂᕐᒥᒃ, ᐃᕐᓂᓱᒃᓰᓂᕐᒥᒃ ᐊᒻᒪ 
ᐃᕐᓂᐊᓂᒃᓯᒪᓕᖅᑎᓪᓗᒋᑦ; ᐊᒻᒪ 

(b) ᓄᑕᕌᓛᑦ ᐃᓅᓵᖅᑐᓄᑦ ᐊᒻᒪ ᓄᑕᕌᓛᓄᑦ. 

ᐊᑐᖅᑕᐅᔪᓐᓇᕐᓂᖏᑦ ᐱᓕᕆᐊᖏᓐᓄᑦ 
3. ᐊᑎᓕᐅᖅᓯᒪᓂᓕᒃ ᐃᕐᓂᓱᒃᓰᔨ ᐃᒪᐃᑦᑐᓐᓇᖅᐳᖅ, ᐱᓕᕆᐊᕆᔭᕆᐊᖃᖅᑕᖏᓐᓂᒃ 
ᐃᕐᓂᓱᒃᓰᓂᕐᒧᑦ, 

(a) ᐅᖃᐅᔾᔪᐃᓗᓂ, ᐃᑲᔪᖅᑐᐃᓗᓂ, ᐅᖃᐅᔾᔨᒋᐊᕐᓗᓂ, ᖃᐅᔨᓴᕐᓗᓂ, 
ᖃᐅᔨᓴᐅᔭᖃᑦᑕᕐᓗᓂ ᐊᒻᒪ ᑲᒪᒋᔭᖃᑦᑎᐊᕐᓗᓂ ᐊᕐᓇᓂ ᓯᖓᐃᑎᓪᓗᒋᑦ, 
ᐃᕐᓂᓱᓕᕐᓂᕐᒥᒃ, ᐃᕐᓂᓱᒃᓰᓂᕐᒥᒃ ᐊᒻᒪ ᐃᕐᓂᐊᓂᒃᓯᒪᓕᖅᑎᓪᓗᒋᑦ; 

(b) ᖃᐅᔨᓵᓂᒍᓐᓇᕐᓗᓂ ᑕᐃᒫᒃ ᓇᓗᓇᐃᖅᓯᔪᓐᓇᖅᓯᓗᓂ ᐊᒻᒪ 
ᖃᐅᔨᓴᐅᔭᖃᑦᑕᕐᓂᕐᐊᓗᓂᒋᑦ ᓯᖓᐃᓕᖅᑐᓂᒃ; 

(c) ᐅᖃᐅᔾᔨᒋᐊᕐᓗᓂ ᐊᒻᒪ ᖃᐅᔨᓴᒃᑲᓐᓂᕆᐊᖃᕐᓗᓂ ᑕᐃᒫᒃ 
ᖃᐅᔨᑲᐅᑎᒋᔪᓐᓇᕐᓗᓂ ᓯᖓᐃᔪᒥᒃ ᐅᓗᕆᐊᓇᖅᑐᒦᓐᓇᔭᕐᒪᖔᑦ; 

(d) ᓇᓗᓇᐃᖅᓯᓗᓂ ᖃᓄᐃᓕᖓᓂᕆᔭᖓᑕ ᐊᕐᓇᐅᑉ, ᓯᖓᐃᖓᑦ 
ᐅᕝᕙᓘᓐᓃᑦ ᓄᑕᕋᓛᖅᑖᓵᖓᑦ ᑕᐃᒫᒃ ᐅᖃᖃᑎᖃᕈᓐᓇᑦᑎᐊᕐᓗᓂ 
ᐅᕝᕙᓘᓐᓃᑦ ᓇᓗᓇᐃᖅᓯᔪᓐᓇᕐᓗᓂ ᐊᓯᐊᓄᑦ ᐋᓐᓂᐊᖅᑐᓕᕆᔨᒧᑦ 
ᐅᕝᕙᓘᓐᓃᑦ ᐋᓐᓂᐊᖅᑐᓕᕆᔨᓪᓚᕆᖕᓄᑦ; 

(e) ᖃᐅᔨᓴᖃᑦᑕᐅᔭᕐᓗᓂ ᖃᓄᐃᓐᓂᖓᑕ ᓯᖓᐃᒋᔭᐅᔫᑉ 
ᐃᕐᓂᓱᒃᑐᖃᖅᑎᓪᓗᒍ; 

(f) ᐃᕐᓂᓱᒃᑐᒥᒃ ᐊᐅᓚᑦᑎᔪᓐᓇᑦᑎᐊᕐᓗᓂ ᐊᒻᒪ ᐃᕐᓂᓱᒃᑎᑦᑎᐊᓂᒍᓐᓇᕐᓗᓂ 
ᑕᐃᒫᒃ; 

(g) ᖃᐅᔨᓴᕐᓗᓂ ᐊᒻᒪ ᑲᒪᒋᔭᖃᕐᓗᓂ ᓄᑕᕋᓛᕐᒥᒃ 8-ᓂᒃ ᐱᓇᓱᐊᕈᓯᓂᒃ 
ᐃᓅᓵᖅᓯᒪᑎᓪᓗᒍ; 

(h) ᑲᒪᒋᔭᖃᕐᓗᓂ, ᑐᒃᓯᕋᕐᓗᓂ, ᑲᑎᖅᓱᐃᓗᓂ ᖃᐅᔨᓴᖅᑕᐅᔾᔪᑎᓂᒃ ᐊᒻᒪ 
ᑐᑭᓕᐅᕐᓗᓂᒋᑦ ᖃᐅᔨᓴᕈᑕᐅᓚᐅᖅᑐᑦ ᖃᓄᐃᓐᓂᕆᓂᐊᖅᑕᖏᓐᓂᒃ ᐊᒻᒪ 
ᖃᓄᐃᓕᐅᕆᐊᖃᕐᓂᐊᕐᒪᖔᑦ ᖃᐅᔨᓴᖅᑕᐅᓂᐅᔪᓂᒃ ᐊᖏᖅᑕᐅᓯᒪᔪᑦ 
ᒪᓕᒐᕋᓛᑎᒍᑦ; 

(i) ᒥᑭᔪᓂᒃ ᐱᓚᒃᓯᔪᓐᓇᕐᓗᓂ ᐊᒻᒪ ᐃᓗᒻᒨᖓᔪᓂᒃ ᑲᒪᒋᔭᖃᕈᓐᓇᕐᓗᓂ ᐊᒻᒪ 
ᑎᒥᓂᒃ ᖃᐅᔨᓴᕈᓐᓇᕐᓗᓂ ᐊᖏᖅᑕᐅᓯᒪᔪᓂᒃ ᒪᓕᒐᕋᓛᑎᒍᑦ; 

(j) ᑐᐊᕕᕐᓇᖅᑐᓕᕆᓗᓂ ᑐᐊᕕᕐᓇᖅᑐᖃᖅᑎᓪᓗᒍ; 
(k) ᐋᖅᑭᒃᓯᓗᓂ ᐊᒻᒪ ᑐᓂᓯᓗᓂ ᐃᓅᓕᓴᐅᑎᓂᒃ ᐊᒻᒪ 

ᐃᒃᐱᖕᓂᐊᕐᓇᖏᑦᑐᓂᒃ ᐊᖏᖅᑕᐅᓯᒫᓂᒃᑐᑦ ᒪᓕᒐᕋᓛᑎᒍᑦ; 
(l) ᑎᑭᓴᐃᓗᓂ, ᐋᖅᑭᒃᓯᓗᓂ ᓈᒻᒪᑦᑎᐊᖅᑐᒥᒃ ᐋᓐᓂᐊᖅᑐᓕᕆᓂᕐᒧᑦ 

ᐱᖁᑎᖏᓐᓂᒃ ᐊᒻᒪ ᓴᓇᕐᕈᑎᓂᒃ ᐊᖏᖅᑕᐅᓯᒫᓂᒃᑐᑦ ᒪᓕᒐᕋᓛᑎᒍᑦ; 
(m) ᒪᓕᒡᓗᓂ ᑎᓕᐅᖅᑕᐅᓂᖓᓂᒃ ᐋᓐᓂᐊᖅᑐᓕᕆᔨᒧᑦ ᑐᕌᖓᔪᓂᒃ 

ᐃᕐᓂᓱᒃᓰᓂᕐᒧᑦ ᑲᒪᒋᔭᖃᕐᓗᓂ ᑭᓇᓪᓚᑦᑖᕐᒥᒃ, ᑐᓂᓯᓗᓂ ᐃᓅᓕᓴᐅᑎᓂᒃ 
ᒪᓕᑦᑎᐊᕐᓗᓂ ᐊᒻᒪ ᖃᓄᑎᒋ ᑐᓂᓯᓗᓂ ᓇᓗᓇᐃᖅᑕᖓᑕ 
ᐋᓐᓂᐊᖅᑐᓕᕆᔨᐅᑉ; 

(n) ᐅᖃᐅᔾᔪᒋᐊᕐᓗᓂᒋᑦ ᐊᒻᒪ ᐃᓕᓐᓂᐊᖅᑎᓪᓗᓂᒋᑦ ᑐᕌᖓᔪᓂᒃ 
ᐋᓐᓂᐊᖅᑕᐃᓕᒪᓂᕐᒧᑦ ᓴᖅᑭᔮᖅᑎᑦᑎᓂᕐᒥᒃ, ᐃᕐᓂᓱᒃᓰᓂᕐᒧᑦ, 
ᓄᑕᕋᓛᖅᑖᓵᕐᓂᕐᒧᑦ ᐊᒻᒪ ᓄᑕᕋᓛᓕᕆᓂᕐᒧᑦ ᐊᒻᒪ 
ᕿᑐᕐᙱᐅᖃᑦᑕᕐᓂᕐᒧᑦ ᐸᕐᓇᒃᓯᒪᓂᕐᒧᑦ; ᐊᒻᒪ 

(o) ᕿᑐᕐᙱᐅᖅᑕᐃᓕᒪᓂᕐᒧᑦ ᐱᔨᕐᑎᕋᕈᑎᓂᒃ ᐊᑐᐃᓐᓇᐅᑎᑦᑎᓗᓂ.

ᐋᓐᓂᐊᖅᑐᓕᕆᔨᓪᓚᑦᑖᕆᔭᐅᔪᖅ 
4. ᐊᑎᓕᐅᖅᓯᒪᔪᖅ ᐃᕐᓂᓱᒃᓰᔨ ᐃᕐᓂᓱᒃᓰᔪᓐᓇᖅᐳᖅ ᑕᐃᒫᒃ ᐋᓐᓂᐊᖅᓯᐅᑎᒋᔭᐅᓗᓂ 
ᐃᒪᐃᑦᑐᓐᓇᕐᓗᓂ

(a) ᑕᒡᕙᑦᑕᐃᓐᓇᖅ ᐊᑐᐃᓐᓇᐅᓗᓂ ᐃᓄᖕᓄᑦ ᑲᒪᒋᔭᐅᔭᕆᐊᖃᖅᑐᓄᑦ 
ᑐᓂᕐᕈᑕᐅᖏᓪᓗᑎᒃ ᐊᓯᐊᒍᑦ ᐋᓐᓂᐊᖅᓯᐅᖅᑎᐅᓪᓚᑦᑖᖅᑐᓂᒃ; 

(b) ᐊᖏᖅᑕᐅᓯᒪᓗᓂ ᐋᓐᓂᐊᖅᑐᓕᕆᓂᕐᒥᒃ ᐱᔨᑦᑎᕋᐅᑎᓂᒃ ᐃᓗᐊᓂ 
ᐃᕐᓂᓱᒃᓰᖃᑦᑕᕐᓂᕐᒥᒃ ᖃᐅᔨᓴᖅᑕᐅᔭᕆᐊᖃᙱᓪᓗᓂ ᐊᓯᐊᓄᑦ 
ᐋᓐᓂᐊᖅᓯᐅᑎᓪᓚᕆᖕᒥ; ᐊᒻᒪ 

(c) ᐅᖃᖃᑎᖃᕐᓂᐊᕐᓗᓂ ᐋᓐᓂᐊᖅᓯᐅᑎᓕᕆᔨᓂᒃ ᐅᕝᕙᓘᓐᓃᑦ ᐊᓯᖏᑦ 
ᐋᓐᓂᐊᖅᑐᓕᕆᔨᓪᓚᕇᑦ ᑕᐃᒫᒃ ᐋᓐᓂᐊᖅᑐᓕᕆᔪᖃᖅᑎᓪᓗᒍ 
ᐅᕝᕙᓘᓐᓃᑦ ᓴᖅᑭᑦᑐᖃᖅᓯᒪᑎᓪᓗᒍ ᑕᐃᒫᒃ ᐊᐅᓚᑦᑎᔭᕆᐊᖃᖅᑐᒥᒃ 
ᓯᓚᑖᒍᑦ ᐃᕐᓂᓱᒃᓰᓂᕐᒥᒃ. 

ᑲᒪᒋᔭᕆᐊᓖᑦ ᑲᒪᒋᔭᐅᓂᖏᑦ ᐊᒻᒪ ᐱᔪᓐᓇᕐᓃᑦ ᐊᑐᖅᑕᐅᓂᖏᑦ 
5. ᑲᒪᒋᔭᕆᐊᓖᑦ ᑲᒪᒋᔭᖏᑦ ᐊᒻᒪ ᐱᔪᓐᓇᕐᓃᑦ ᐊᑐᖅᑕᖏᑦ ᐊᑎᓕᐅᑕᐅᓯᒪᔫᑉ ᐃᕐᓂᓱᖅᓰᔨ 
ᒪᓕᒡᓗᒍ ᐃᓚᖓᑦ ᑎᑎᕋᖅᓯᒪᔪᖅ 3 ᐊᒻᒪ 4 ᒪᓕᒋᐊᖃᖅᐳᖅ ᑖᑉᓱᒥᖓ ᐱᖁᔭᕐᒥᒃ, 
ᒪᓕᒐᕋᓛᖏᓐᓂᒃ, ᒪᓕᒋᐊᓖᓪᓗ ᐃᕐᓂᓱᒃᓰᓂᕐᒥᒃ ᐊᒻᒪ ᒪᓕᒋᐊᓖᓪᓗ ᐊᔪᙱᑦᑎᐊᕐᓂᕆᔭᐅᔪᓂᒃ 
ᐊᖏᖅᑕᐅᓯᒪᔪᑦ ᒥᓂᔅᑕᒧᑦ ᐊᒻᒪ ᒪᓕᒋᐊᓖᑦ ᖃᓄᐃᓕᖓᒋᐊᓖᓪᓗ ᓴᖅᑭᑕᐅᓯᒪᔪᑦ 
ᐊᑎᓕᐅᖅᑕᐅᓯᒪᔫᑉ ᐃᕐᓂᓱᒃᓰᔨ ᓇᓗᓇᐃᒃᑯᑕᖓᓐᓂᒃ ᐊᑎᓕᐅᕐᓂᕐᒧᑦ. 

ᐱᑎᑕᐅᑦᑕᐃᓕᓂᖅ 
6. (1) ᒪᓕᒃᓗᒍ ᖃᓄᐃᓕᖓᓂᖓ ᐃᓚᑲᓂᖓᑕ (2), ᐃᓄᖕᒥᒡᓘᓐᓃᑦ ᑭᓯᐊᓂ 
ᐊᑎᓕᐅᖃᑕᐅᓯᒪᔪᖅ ᐃᕐᓂᓱᒃᓰᔨ ᐃᕐᓂᓱᒃᓰᓂᐊᙱᓚᖅ.   

ᐊᖏᖅᑕᐅᓯᒪᔪᑦ ᖃᓄᐃᓕᐅᕈᑕᐅᔪᓐᓇᕐᓃᑦ 
(2) ᓇᓕᒥᐊᖓᑦ ᑖᔅᓱᒪ ᐃᓗᐊᓂ ᐱᖁᔭᐅᑉ ᓄᖅᑲᖅᑎᑦᑎᓂᐊᙱᓚᖅ ᐃᓄᖕᒥᒃ 

ᖃᓄᐃᓕᐅᕐᓗᓂ ᐃᕐᓂᓱᒃᓰᓗᓂ 
(a) ᑐᐊᕕᕐᓇᖅᑑᒍᓂ; ᐅᕝᕙᓘᓐᓃᑦ 
(b) ᒪᓕᒡᓗᓂ ᐊᓯᐊᓂᒃ ᐱᖁᔭᕐᒥᒃ. 

ᐃᓄᐃᑦ ᐱᖅᑯᓯᖏᑦᑎᒍᑦ ᐃᕐᓂᓱᒃᓰᓂᖅ 

ᐃᓄᐃᑦ ᐱᖅᑯᓯᖏᑦᑎᒍᑦ ᐃᕐᓂᓱᒃᓰᓂᖅ 
6.1. (1) ᒥᓂᔅᑕ ᓴᖅᑭᑦᑎᓂᐊᖅᐳᖅ ᖃᓄᐃᓕᐅᕆᐊᖃᕐᓂᕐᒥᒃ ᐃᓗᓕᖃᖅᑐᓂᒃ ᑐᕌᖓᔪᑦ 
ᑕᐅᑐᒡᓗᒋᑦ ᐃᓄᐃᑦ ᐱᖅᑯᓯᖏᑦᑎᒍᑦ ᐃᕐᓂᓱᒃᓰᓂᕐᒥᒃ ᖃᐅᔨᒪᓂᖃᕐᓂᕐᒧᑦ, ᐃᓕᑦᑎᓯᒪᓂᕐᒧᑦ ᐊᒻᒪ 
ᐃᓱᒪᒃᓴᖅᓯᐅᑦᑎᐊᕈᓐᓇᕐᓂᕐᒥᒃ ᐅᑯᓂᙵᑦ 

(a) ᐃᕐᓂᓱᒃᓰᔨᐅᓂᕐᒧᑦ ᐱᓕᒻᒪᒃᓴᐃᓂᕐᒥᒃ ᐊᒻᒪ ᓄᑖᖑᓂᖅᓴᓂᒃ 
ᐱᓕᕆᐊᒃᓴᓂᒃ; ᐊᒻᒪ 

(b) ᐃᕐᓂᓱᒃᓰᔨᓪᓚᕆᐅᓂᕐᒧᑦ ᐱᒋᐊᒃᑲᓐᓂᕈᑎᒃᓴᓂᒃ. 



ᐃᕐᓂᓱᒃᓰᔨᐅᓂᕐᒧᑦ ᐱᖁᔭᖅ 

S.Nu.2008,c184

ᐃᓕᓴᐃᓂᖅ 
(2) ᑭᓇᒥᐊᖅ ᐃᓕᓴᐃᖃᑦᑕᖅᑐᖅ ᐃᕐᓂᓱᒃᓰᔨᐅᓂᕐᒥᒃ ᐅᕝᕙᓖᓐᓃᑦ ᓄᑖᖑᓂᖅᓴᓂᒃ 

ᐱᓕᕆᐊᒃᓴᓕᕆᕙᒃᑐᖅ ᐅᕝᕙᓖᓐᓃᑦ ᐃᕐᓂᓱᒃᓰᔨᓪᓚᕆᐅᓂᕐᒧᑦ ᐱᒋᐊᒃᑲᓐᓂᕈᑎᓂᒃ 
ᐱᖃᑦᑎᐊᕋᓗᐊᕐᒪᖔᑦ ᐅᑯᓂᖓ 

(a) ᐃᓕᓐᓂᐊᕈᑎᑦ ᐃᓚᖃᕋᓗᐊᕐᒪᖔᑕ ᐃᓕᓐᓂᐊᕈᑎᓂᒃ 
ᖃᓄᐃᓕᐅᕆᐊᖃᕐᓂᕐᒥᒃ ᐃᓗᓕᖃᖅᑐᓂᒃ ᓴᖅᑭᑕᐅᔪᑦ ᒪᓕᒡᓗᒍ 
ᐃᓚᒃᑲᓐᓂᖓᑦ (1); ᐊᒻᒪ 

(b) ᐃᓄᖕᓂ ᐊᑐᖅᓯᒪᓂᑯᓂᒃ ᐃᓄᐃᑦ ᐃᓕᖅᑯᓯᖏᑦᑎᒍᑦ ᐃᕐᓂᓱᒃᓰᓂᕐᒥᒃ 
ᖃᐃᖁᔭᐅᓯᒪᒐᓗᐊᕐᒪᖔᑕ ᐃᓕᓐᓂᐊᖅᑎᑦᑎᓂᐊᕐᓗᑎᒃ ᐃᓕᓐᓂᐊᖅᑎᓂᒃ 
ᐊᒻᒪ ᐊᒥᖅᑳᕐᓗᑎᒃ ᖃᐅᔨᒪᔭᖏᓐᓂᒃ. 

ᐃᓚᖓᑦ 2 

ᐃᕐᓂᓱᒃᓰᔨᐅᓂᕐᒧᑦ ᐊᑎᖃᕐᓂᕐᒧᑦ ᑲᑎᒪᔩᑦ 

ᐃᕐᓂᓱᒃᓰᔨᐅᓂᕐᒧᑦ ᐊᑎᖃᕐᓂᕐᒧᑦ ᑲᑎᒪᔩᑦ

ᐃᕐᓂᓱᒃᓰᔨᐅᓂᕐᒧᑦ ᐊᑎᖃᕐᓂᕐᒧᑦ ᑲᑎᒪᔩᑦ
7. (1) ᐃᕐᓂᓱᒃᓰᔨᐅᓂᕐᒧᑦ ᐊᑎᖃᕐᓂᕐᒧᑦ ᑲᑎᒪᔩᑦ ᓴᖅᑭᑕᐅᓯᒪᓕᐊᓂᒃᑐᑦ.

ᐃᓚᒋᔭᐅᓂᖏᑦ  
(2) ᑲᑎᒪᔩᑦ ᐃᓚᒋᔭᖃᖅᐳᑦ ᐅᑯᓂᖓ 

(a) ᐃᒻᒪᖄ ᐱᖓᓱᓂᒃ ᑐᖔᓂ ᐃᓄᖃᖅᐳᖅ ᐊᑎᓕᐅᖅᑕᐅᓯᒪᔪᑦ 
ᐃᕐᓂᓱᒃᓰᔨᓂ ᐅᕝᕙᓘᓐᓃᑦ ᐊᑎᓕᐅᖅᓯᒪᑉᓗᑎᒃ ᐊᒻᒪ 
ᐃᕐᓂᓱᒃᓰᔨᐅᑦᑎᐊᕈᓐᓇᕐᓗᑎᒃ ᒪᓕᒃᑐᒥᒃ ᐱᖁᔭᕐᒥᒃ ᐅᕝᕙᓘᓐᓃᑦ 
ᒪᓕᒐᕋᓛᖏᑦᑕ ᐊᕕᒃᑐᖅᓯᒪᓂᐅᔫᑉ ᐅᕝᕙᓘᓐᓃᑦ ᐊᓯᐊᓂᒃ ᐅᑭᐅᖅᑕᖅᑐᒥ 
ᐊᕕᒃᑐᖅᓯᒪᓂᐅᔪᒥᒃ; 

(b) ᐊᑕᐅᓯᕐᒥᒡᓘᓐᓃᑦ ᐃᓄᖕᒥᒃ ᐃᕐᓂᓱᒃᓰᔨᐅᙱᓪᓗᓂ ᐊᒻᒪ ᓴᓇᔨᐅᙱᓪᓗᓂ 
ᓄᓇᕗᑦ ᒐᕙᒪᒃᑯᖏᓐᓄᑦ; ᐊᒻᒪ 

(c) ᐊᑎᓕᐅᕆᔨ. 

ᐊᑯᓂᐅᑎᒋᓂᖅ 
(3) ᐃᓚᒋᔭᐅᔪᖅ ᑲᑎᒪᔨᓄᑦ ᓇᓗᓇᐃᖅᑕᐅᓯᒪᔪᖅ ᑎᑎᕋᖅᓯᒪᓂᕐᒥᒃ (2)(a)-ᒥ ᐅᕝᕙᓘᓐᓃᑦ 

(b)-ᒥ ᑎᒃᑯᐊᖅᑕᐅᓂᐊᖅᐳᖅ ᒥᓂᔅᑕᒧᑦ ᐊᑯᓂᐅᑎᒋᓂᖓ ᓴᖅᑭᑕᐅᓯᒪᓗᓂ ᒥᓂᔅᑕᒧᑦ. 

ᐊᒥᓲᓂᖅᐹᑦ 
(4) ᐊᒥᓲᓂᖅᐹᖏᑦ ᐃᓚᒋᔭᐅᔪᓄᑦ ᑲᑎᒪᔨᐅᔪᓂ ᐊᑎᓕᐅᖅᑕᐅᓯᒪᔭᕆᐊᖃᖅᑐᑦ 

ᐃᕐᓂᓱᒃᓰᔨᐅᓂᕐᒧᑦ ᐅᕝᕙᓘᓐᓃᑦ ᐃᓄᐃᑦ ᐊᑎᓕᐅᖅᑕᐅᓯᒪᓗᑎᒃ ᐊᒻᒪ 
ᐃᕐᓂᓱᒃᓰᔨᐅᑦᑎᐊᕈᓐᓇᕐᓗᑎᒃ ᒪᓕᒡᓗᓂ ᐱᖁᔭᕐᒥᒃ ᐅᕝᕙᓘᓐᓃᑦ ᒪᓕᒐᕋᓛᖏᑦᑕ 
ᐊᕕᒃᑐᖅᓯᒪᓂᐅᔫᑉ ᐅᕝᕙᓘᓐᓃᑦ ᐊᓯᐊᓂᒃ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᒥᒃ.  

ᑎᑎᕋᖅᑎ 
(5) ᐊᑎᓕᐅᕆᔨ ᑎᑎᕋᖅᑎᐅᕗᖅ ᑲᑎᒪᔨᓄᑦ. 

ᐃᒃᓯᕙᐅᑕᖅ ᐊᒻᒪ ᐃᒃᓯᕙᐅᑕᐅᑉ-ᑐᒡᓕᐊ 
(6) ᒥᓂᔅᑕᐅᔪᖅ ᑎᓕᓯᓂᐊᖅᐳᖅ ᐃᒃᓯᕙᐅᑕᕐᒥᒃ ᐊᒻᒪ ᐃᒃᓯᕙᐅᑕᐅᑉ-ᑐᒡᓕᐊᓂ ᑕᐃᑲᙵᑦ 

ᐃᓚᒋᔭᐅᔪᓂᒃ ᑲᑎᒪᔨᓄᑦ. 

ᓴᖅᑭᙱᑎᓪᓗᒍ ᐃᒃᓯᕙᐅᑕᖅ 
(7) ᐃᒃᓯᕙᐅᑕᐅᔪᖅ ᓴᖅᑭᙱᒃᑯᓂ ᐅᕝᕙᓘᓐᓃᑦ ᐱᔪᓐᓇᙱᒃᑯᓂ ᐅᕝᕙᓘᓐᓃᑦ ᑎᑎᕋᕐᕕᒃ 

ᐃᓄᖃᙱᒃᑯᓂ, ᐃᒃᓯᕙᐅᑕᐅᑉ-ᑐᒡᓕᖓ ᐱᔪᓐᓇᖅᐳᖅ ᐃᒃᓯᕙᐅᑕᐅᓗᓂ ᐊᒻᒪ 
ᐱᔪᓐᓇᕐᓂᓗᒃᑖᖃᕈᓐᓇᕐᓗᓂ ᐊᒻᒪ ᐱᓕᕆᔪᓐᓇᕐᓗᓂ ᑕᒪᕐᒥᒃ ᐱᓕᕆᐊᖏᓐᓂᒃ ᐊᒻᒪ 
ᖃᓄᐃᓕᐅᕆᐊᖃᖅᑐᓂᒃ ᐃᒃᓯᕙᐅᑕᐅᑉ ᐱᓕᕆᐊᖏᓐᓂᒃ. 

ᐊᒥᓲᙱᓐᓂᖅᐹᓂᒃ ᑲᔪᓯᔪᓐᓇᕐᓂᖅ 
(8) ᐊᒥᓲᙱᓐᓂᖅᐹᓂᒃ ᑲᔪᓯᔪᓐᓇᕐᓂᖅ ᑲᑎᒪᔨᓂᒃ ᐃᓚᖃᖅᐳᖅ ᐃᒫᒃ 

(a) ᒪᕐᕉᖕᓂ ᐃᓚᒋᔭᐅᔪᓂᒃ ᐊᑎᓕᐅᖅᑕᐅᓯᒪᓂᓕᖕᓂ ᐃᕐᓂᓱᒃᓰᔨᓂᒃ 
ᐅᕝᕙᓘᓐᓃᑦ ᐃᓄᐃᑦ ᐊᑎᓕᐅᖅᑕᐅᓯᒪᔪᑦ ᐊᒻᒪ ᐃᕐᓂᓱᒃᓰᔪᓐᓇᑦᑎᐊᕐᓗᑎᒃ 
ᒪᓕᒡᓗᓂ ᐱᖁᔭᕐᒥᒃ ᐅᕝᕙᓘᓐᓃᑦ ᒪᓕᒐᕋᓛᓂ ᐊᕕᒃᑐᖅᓯᒪᓂᕐᒥᒃ 
ᐅᕝᕙᓘᓐᓃᑦ ᐊᓯᐊᓂ ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᕐᒥᒃ; ᐊᒻᒪ 

(b) ᐊᑎᓕᐅᕆᔨ. 

ᐊᑲᐅᖏᓕᐅᕈᑎᖃᕐᑐᖃᕐᑎᑦᓗᒍ ᑲᑎᒪᔨᕋᓛᖑᖃᑕᐅᔪᒥᒃ 
(9) ᐃᓚᒋᔭᐅᔪᖅ ᑲᑎᒪᔨᕋᓛᓄᑦ ᐊᑲᐅᖏᓕᐅᕈᑎᖃᕐᑐᖅ ᐱᑦᔪᑎᖃᕐᓗᓂ ᑲᑎᒪᔨᕋᓛᓄᑦ 

ᐃᒪᓇᐃᓕᐅᕐᑕᐅᔭᕆᐊᓕᒃ 
(a) ᓴᖅᑮᓗᑎᒃ ᑭᓲᓂᖓᓂᒃ ᐊᑲᐅᖏᓕᐅᕈᑕᐅᔫᑉ ᑲᑎᒪᔨᕋᓛᖏᓐᓄᑦ; ᐊᒻᒪ 
(b) ᐃᓱᒪᓕᐅᕆᓇᓱᐊᕐᑕᐃᓕᓗᓂ ᐊᓯᐊᑎᒍᑦ ᑭᓲᓂᖓᓂᒃ 

ᐊᑲᐅᖏᓕᐅᕈᑕᐅᔫᑉ ᐅᕙᓘᓐᓃᑦ ᐃᓚᐅᔭᕆᐊᖃᖏᑦᑐᖅ ᑕᒪᓐᓇ 
ᐱᓕᕆᐊᖑᑎᑦᓗᒍ. 

ᑲᒪᒋᔭᕆᐊᓕᖏᑦ ᑲᑎᒪᔩᑦ 

ᑲᒪᒋᔭᕆᐊᓕᖏᑦ ᑲᑎᒪᔩᑦ 
8. ᑲᑎᒪᔩᑦ ᐃᒪᐃᓐᓂᐊᖅᐳᑦ 

(a) ᐊᑐᕐᓗᓂᔾᔪᒃ ᐱᔪᓐᓇᕐᓂᖏᑦ ᐊᒻᒪ ᑲᒪᒋᔭᖃᕐᓗᑎᒃ 
ᑲᒪᒋᔭᕆᐊᖃᖅᑕᖏᓐᓂᒃ ᒪᓕᒡᓗᒍ ᑖᓐᓇ ᐱᖁᔭᖅ ᐊᒻᒪ ᒪᓕᒐᕋᓛᖏᑦ 
ᑕᐅᑐᒡᓗᒋᑦ ᑭᒃᑯᓕᒫᓄᑦ ᐊᑲᐅᓈᕋᓱᐊᕐᓂᖏᑦ; 

(b) ᕿᒥᕐᕈᓗᑎᒃ ᐊᒻᒪ ᐃᓱᒪᓕᐅᕐᓗᑎᒃ ᐆᒃᑐᕋᓱᐊᖅᑐᓄᑦ ᐊᑎᓕᐅᕐᓂᕐᒥᒃ ᐊᒻᒪ 
ᓄᑖᖑᖅᑎᑦᑎᓇᓱᐊᖅᑐᓄᑦ ᐊᑎᓕᐅᕐᓂᕐᒧᑦ ᐃᕐᓂᓱᒃᓰᔨᐅᓂᕐᒧᑦ; 

(c) ᐅᖃᐅᔾᔪᐃᓗᑎᒃ ᒥᓂᔅᑕᒥᒃ ᑲᒪᒋᔭᐅᔪᓂᒃ ᐊᑐᐊᒐᓕᕆᓂᕐᒧᑦ ᐊᒻᒪ 
ᐱᖁᔭᓕᐊᖑᓂᐊᖅᑐᓄᑦ ᑐᕌᖓᔪᓂᒃ 
(i) ᐱᔨᑦᑎᕋᐅᑎᓂᒃ ᐊᑐᐃᓐᓇᐅᑎᑕᐅᓇᔭᖅᑐᑦ ᐊᑎᓕᐅᖅᓯᒫᓂᒃᑐᓂᒃ 

ᐃᕐᓂᓱᒃᓰᔨᐅᔪᓂᒃ, ᐃᓚᓕᐅᑎᓗᒋᑦ ᓇᓕᒥᐊᕐᓂᒃ 

ᒪᓕᒋᐊᖃᖅᑎᑕᐅᔪᓂᒃ ᐅᕝᕙᓘᓐᓃᑦ ᐱᔭᐅᔭᕆᐊᖃᙱᑦᑐᓂᒃ 
ᑕᐃᒃᑯᓄᖓ ᑐᕌᖓᓗᑎᒃ ᐱᔨᑦᑎᕋᐅᑎᓄᑦ, 

(ii) ᐃᓚᓕᐅᑎᖃᑕᐅᔪᓐᓇᕐᓃᑦ ᐊᑎᓕᐅᕐᓂᐊᕐᓗᓂ ᐃᕐᓂᓱᒃᓰᔨᐅᓂᕐᒧᑦ 
ᐊᑎᓕᐅᕐᕕᖓᓄᑦ ᐊᒻᒪ ᓇᓗᓇᐃᒃᑯᑕᓄᑦ ᐊᑎᓕᐅᕐᓂᕐᒧᑦ, 

(iii) ᐃᓚᓕᐅᑎᔪᓐᓇᕐᓂᕐᒧᑦ ᓄᑖᙳᖅᑎᕆᓂᐊᕐᓗᓂ ᐊᑎᓕᐅᕐᓂᕐᒧᑦ 
ᐃᕐᓂᓱᒃᓰᔩᑦ ᐊᑎᓕᐅᕐᕕᖓᓄᑦ ᐊᒻᒪ ᓄᑖᙳᖅᑎᕆᓂᕐᒧᑦ 
ᓇᓗᓇᐃᒃᑯᑕᓂᒃ ᐊᑎᓕᐅᕐᓂᕐᒧᑦ,  

(iv) ᐃᕐᓂᓱᑦᓰᔨᐅᓂᕐᒧᑦ ᐊᔪᕈᓐᓃᖅᓴᐃᓂᖅ ᐊᒻᒪ 
ᐃᓕᑦᑎᒃᑲᓐᕋᓱᐊᕐᓂᕐᒧᑦ ᐊᒻᒪ ᖃᐅᔨᓴᖅᑕᐅᓂᐅᔪᓄᑦ, 

(v) ᐃᕐᓂᓱᒃᓰᔨᐅᓂᕐᒧᑦ ᑲᔪᓯᒃᑲᓐᓂᕈᓐᓇᕐᓂᕐᒧᑦ 
ᐊᔪᙱᑦᑎᐊᕋᓱᐊᕐᓂᕐᒧᑦ ᐊᒻᒪ ᐱᕙᓪᓕᐊᒃᑲᓐᓂᕋᓱᐊᕐᓂᕐᒧᑦ, ᐊᒻᒪ 

(vi) ᐊᑐᓕᖁᔭᐅᔪᑦ ᒪᓕᒐᕋᓛᑦ ᒪᓕᒡᓗᒍ ᑖᓐᓇ ᐱᖁᔭᖅ;
(d) ᓴᖅᑭᔮᖅᑎᑦᑎᓂᖅ ᑲᔪᓯᒃᑲᓐᓂᕈᓐᓇᕐᓂᕐᒧᑦ ᐊᔪᙱᑦᑎᐊᕐᓂᕐᒧᑦ ᐊᒻᒪ 

ᐱᕙᓪᓕᐊᒃᑲᓐᓂᕋᓱᐊᕐᓂᕐᒧᑦ ᐊᑎᓕᐅᖅᑕᐅᓯᒪᔪᓂᒃ ᐃᕐᓂᓱᒃᓰᔨᐅᔪᓄᑦ. 
ᐊᒻᒪ

(e) ᓴᖅᑭᔮᖅᑎᓪᓗᒍ ᐃᓚᓕᐅᑎᔭᐅᓯᒪᓂᖏᑦᑕ ᐃᓄᐃᑦ ᐱᖅᑯᓯᖏᑦᑎᒍᑦ 
ᐃᕐᓂᓱᒃᓰᓂᕐᒥᒃ ᖃᐅᔨᒪᔭᐅᓂᖏᑦ, ᐃᓕᑕᐅᓯᒪᓂᖏᑦ ᐊᒻᒪ 
ᐃᓱᒪᒃᓴᖅᓯᐅᑦᑎᐊᕈᓐᓇᕐᓂᕐᒥᒃ ᐅᑯᓂᖓ 
(i) ᐃᕐᓂᓱᒃᓰᔨᐅᓂᕐᒧᑦ ᐱᓕᒻᒪᒃᓴᐃᓂᕐᒥᒃ ᐊᒻᒪ ᓄᑖᖑᓂᖅᓴᓂᒃ 

ᐱᓕᕆᐊᒃᓴᓂᒃ; 
(ii) ᐃᕐᓂᓱᒃᓰᔨᓪᓚᕆᐅᓂᕐᒧᑦ ᐱᒋᐊᒃᑲᓐᓂᕈᑎᒃᓴᓂᒃ, ᐊᒻᒪ 
(iii) ᐃᕐᓂᓱᒃᓰᔨᖃᑦᑕᕐᓂᖅ.

ᒪᓕᒋᐊᓖᑦ ᐱᓕᕆᖃᑦᑕᕐᓂᕐᒧᑦ ᐊᒻᒪ ᐊᔪᙱᑦᑎᐊᕐᓂᖃᕐᓂᕐᒧᑦ 
9. (1) ᑲᑎᒪᔩᑦ ᐊᑐᓕᖁᔨᔪᓐᓇᕐᒥᔪᑦ ᒥᓂᔅᑕᒥᒃ ᒪᓕᒋᐊᓕᖕᓂ ᐱᓕᕆᔾᔪᑎᒋᔭᐅᕙᒃᑐᓂᒃ ᐊᒻᒪ 
ᒪᓕᒋᐊᓕᖕᓂ ᐊᔪᙱᑦᑎᐊᕐᓂᕆᔭᖏᓐᓂᒃ ᑐᕌᖓᔪᓄᑦ ᐱᓕᕆᔾᔪᑎᖏᑦ ᐃᕐᓂᓱᒃᓰᓂᕐᒧᑦ. 

ᐃᓱᒪᓕᐊᖓᑦ ᒥᓂᔅᑕᐅᑉ 
(2) ᐱᒍᓂᒋᑦ ᒪᓕᒋᐊᓖᑦ ᐱᓕᕆᔾᔪᑕᐅᕙᒃᑐᓂᒃ ᐊᒻᒪ ᒪᓕᒋᐊᓖᑦ 

ᐊᔪᙱᑦᑎᐊᕐᓂᕐᕆᔭᖏᓐᓂᒃ ᐊᑐᓕᖁᔭᐅᓯᒪᔪᑦ ᑲᑎᒪᔨᓄᑦ, ᒥᓂᔅᑕ ᐃᒪᐃᑐᐃᓐᓇᕆᐊᖃᖅᐳᖅ 
(a) ᐊᖏᕐᓗᓂ, ᕿᐱᓗᒡᓗᓂ ᐅᕝᕙᓘᓐᓃᑦ ᐊᓯᔾᔨᐊᕐᔪᒡᓗᓂᒋᑦ ᒪᓕᒋᐊᓖᑦ; 

ᐅᕝᕙᓘᓐᓃᑦ 
(b) ᑐᓂᒃᑲᓐᓂᕐᓗᓂᒋᑦ ᒪᓕᒋᐊᓕᑦ, ᐅᕝᕙᓘᓐᓃᑦ ᐃᓱᒫᓘᑕᐅᔪᑦ, ᑕᐃᑯᓄᖓ 

ᑲᑎᒪᔨᓄᑦ ᐃᓱᒪᒃᓴᖅᓯᐅᖅᑕᐅᒃᑲᓐᓂᕐᓂᐊᕐᓗᑎᒃ. 

ᐃᓚᖓᑦ 3 

ᐊᑎᓕᐅᕐᓂᖅ 

ᐃᕐᓂᓱᒃᓰᔨᐅᓂᕐᒧᑦ ᐊᑎᓕᐅᕐᓂᖅ 

ᐃᕐᓂᓱᒃᓰᔨᐅᓂᕐᒧᑦ ᐊᑎᓕᐅᕐᓂᖅ 
10. (1) ᐊᑎᓕᐅᕆᔨ ᑲᒪᒋᔭᖃᖃᑦᑕᕐᓂᐊᖅᐳᖅ ᐃᕐᓂᓱᒃᓰᔨᐅᓂᕐᒧᑦ ᐊᑎᓕᐅᕐᓂᕐᒥᒃ, ᑕᐃᒫᒃ 
ᐃᓕᓯᖃᑦᑕᕐᓗᓂ 

(a) ᐊᑎᕆᔭᐅᔪᖅ, ᓇᖕᒥᓂᕆᔭᖅ ᑐᕌᕐᕕᖓᑦ, ᓇᖕᒥᓂᕆᔭᖅ ᐅᖃᓘᑎᖓᑕ 
ᓈᓴᐅᑎᖓᓂᒃ ᐊᒻᒪ ᐱᓕᕆᔾᔪᑎᒋᕙᒃᑕᖏᑦ ᖃᓄᐃᓕᖓᓕᕐᓂᖏᑦ 
ᐊᑎᓕᐅᖅᓯᒪᔪᑦ ᐃᕐᓂᓱᒃᓰᔨᐅᔪᑦ; 

(b) ᒪᓕᒋᐊᓖᑦ ᖃᓄᐃᓕᖓᒋᐊᓕᓪᓗ ᐊᑐᕆᐊᖃᖅᑎᑦᑎᓗᓂ ᐃᓛᒃᑰᖅᓯᒪᔪᑦ 
ᓇᓗᓇᐃᒃᑯᑕᕐᓄᑦ ᐊᑎᓕᐅᕐᓂᕐᒧᑦ; 

(c) ᓇᓗᓇᐃᔭᐃᔾᔪᑎᖃᕐᓗᓂ ᑕᒪᒃᑭᖅ ᐃᓛᒃᑯᑦ ᓄᖅᑲᖓᑎᑕᐅᓯᒪᔪᑦ, 
ᓄᖅᑲᖅᑎᑕᐅᓯᒪᔪᑦ ᐊᒻᒪ ᐅᑎᖅᑎᑕᐅᓯᒪᓂᕆᔭᖏᑦᑕ ᓇᓗᓇᐃᒃᑯᑕᕐᒥᒃ 
ᐊᑎᓕᐅᖅᓯᒪᓂᕐᒧᑦ; ᐊᒻᒪ 

(d) ᖃᓄᐃᓕᔭᐅᓂᕆᔭᖏᑦ ᐃᓛᒃᑯᑦ ᐃᓂᖅᑎᕐᑕᐅᓂᕆᔭᐅᔪᓂ.  

ᑐᑭᓯᒋᐊᕈᑎᑖᕐᓂᖅ ᐊᑎᓕᐅᕐᕕᖕᒥᙶᖅᑐᑦ 
(2) ᐃᓄᒃ ᐱᔪᓐᓇᑐᐃᓐᓇᕆᐊᖃᖅᐳᖅ, ᑎᑎᕋᕐᕕᐅᑉ ᐃᑲᕐᕋᖏᓐᓂᒃ ᒪᓕᒡᓗᓂ, ᑖᒃᑯᐊ 

ᑐᑭᓯᒋᐊᕈᑎᑦ ᐃᕐᓂᓱᒃᓰᔨᐅᓂᕐᒧᑦ ᐊᑎᓕᐅᕐᕕᖓᓂᒃ: 
(a) ᑐᑭᓯᒋᐊᕈᑎ ᓇᓗᓇᐃᖅᑕᐅᓯᒪᔪᖅ ᑎᑎᕋᖅᓯᒪᓂᕐᒥ (1)(a)-ᒥ ᐊᒻᒪ (b)-ᒥ; 
(b) ᑐᑭᓯᒋᐊᕈᑎ ᓇᓗᓇᐃᖅᑕᐅᓯᒪᔪᖅ ᑎᑎᕋᖅᓯᒪᓂᕐᒥ (1)(c)-ᒥ 

ᐱᔾᔪᑎᖃᖅᑐᒥᒃ ᓄᖅᑲᖓᑎᑕᐅᓚᐅᐱᓪᓚᒃᑐᒥᒃ; ᐊᒻᒪ 
(c) ᖃᓄᐃᓕᔭᐅᓂᕆᔭᖏᑦ ᐃᓛᒃᑯᑦ ᓱᐊᒃᑕᐅᓂᕆᔭᐅᕌᓂᒃᓯᒪᔪᓂᒃ ᑐᖔᓂ 6-

ᓂᒃ ᐊᕐᕌᒍᓂ ᐱᒋᐊᕐᓗᒍ ᐅᑉᓗᖓᓂᒃ ᑐᑭᓯᒋᐊᕈᑎ ᐱᔭᐅᓯᒪᓕᖅᑎᓪᓗᒍ 
ᐊᑎᓕᐅᕐᕕᖕᒥᙶᖅᑐᒥᒃ 
(i) ᑕᐃᒫᒃ ᓇᓗᓇᐃᒃᑯᑕᖅ ᐊᑎᓕᐅᕐᓂᕐᒧᑦ 

ᓄᖅᑲᖓᑎᑕᐅᓯᒪᓚᐅᑲᒃᑐᖅ ᐅᕝᕙᓘᓐᓃᑦ ᓄᖅᑲᖅᑎᑕᐅᓯᒪᔪᕐᒥᒃ, 
(ii) ᑕᐃᒫᒃ ᒪᓕᒋᐊᓖᑦ ᐅᕝᕙᓘᓐᓃᑦ ᖃᓄᐃᓕᖓᒋᐊᓖᑦ 

ᓴᖅᑭᑕᐅᓯᒪᒍᑎᒃ ᓇᓗᓇᐃᒃᑯᑕᕐᒧᑦ ᐊᑎᓕᐅᕐᓂᕐᒧᑦ, 
(iii) ᑕᐃᒫᒃ ᐊᑎᓕᐅᖃᑕᐅᓯᒪᔪᖅ ᐃᕐᓂᓱᒃᓰᔨ 

ᖃᓄᐃᓕᐅᕈᑎᒋᓯᒪᔭᖏᑦ ᐊᑐᕈᓐᓇᖅᑕᒥᓂᒃ 
ᐃᕐᓂᓱᒃᓰᖃᑦᑕᕐᓂᕐᒥᒃ, ᐅᕝᕙᓘᓐᓃᑦ 

(iv) ᑕᐃᒫᒃ ᐊᑎᓕᐅᖃᑕᐅᓯᒪᔪᖅ ᐃᕐᓂᓱᒃᓰᔨ ᐃᓂᖅᑎᕆᔭᐅᓯᒪᔪᖅ 
ᐅᕝᕙᓘᓐᓃᑦ ᐊᑭᓖᑎᑕᐅᔭᕆᐊᖃᕐᓗᓂ ᐊᑭᓖᔭᕆᐊᖃᖅᑕᖓᓂᒃ. 

ᓯᕗᓪᓕᐅᔾᔭᐅᓯᒪᓂᖓ 
(3) ᓈᒻᒪᒌᖕᓂᖃᙱᒃᑯᓂ ᐅᕝᕙᓘᓐᓃᑦ ᓈᒻᒪᙱᓗᑕᐅᔾᔪᑎᖃᕈᓂ ᐊᑯᓐᓂᖓᓂᒃ ᐃᓚᖓᓂᒃ 

ᑎᑎᕋᖅᓯᒪᔪᒥᒃ (2) ᐊᒻᒪ ᑐᑭᓯᒋᐊᒃᑲᓐᓂᕈᓐᓇᕐᓂᕐᒧᑦ ᖃᐅᔨᔭᐅᔭᕆᐊᖃᙱᑦᑐᓄᓪᓗ ᐱᖁᔭᖓᓂᒃ, 

ᐃᓚᒃᑲᓐᓂᖓᓂᒃ ᑎᑎᕋᖅᓯᒪᔪ6 (2)-ᒥ ᓯᕗᓪᓕᐅᔾᔭᐅᕗᖅ ᑎᑭᐅᑎᓗᒍ ᓈᒻᒪᒌᖕᓂᖃᙱᑦᑐᓄ 
ᐅᕝᕙᓘᓐᓃᑦ ᓈᒻᒪᙱᓗᑕᐅᔾᔪᑎᓄᑦ.  

ᐃᓚᓕᐅᑎᔪᓐᓇᕐᓂᖅ ᐊᑎᓕᐅᕈᓐᓇᕐᓂᕐᒧᑦ 

ᐃᓚᓕᐅᑎᔪᓐᓇᕐᓂᖅ ᐊᑎᓕᐅᕈᓐᓇᕐᓂᕐᒧᑦ ᐊᒻᒪ ᓇᓗᓇᐃᒃᑯᑕᖃᕐᓂᕐᒧᑦ
11.      (1) ᒪᓕᒡᓗᒍ ᑖᓐᓇ ᐱᖁᔭᖅ, ᐆᒃᑐᕋᓱᐊᖅᑐᖅ ᐃᓚᓕᐅᑎᔪᓐᓇᖅᐳᖅ ᐃᕐᓂᓱᒃᓰᔨᐅᓂᕐᒧᑦ 
ᐊᑎᓕᐅᕐᕕᖓᓂᒃ ᐊᒻᒪ ᐱᔪᓐᓇᕐᓗᓂ ᐊᑐᖅᑕᐅᒐᔪᒃᑐᓂᒃ ᓇᓗᓇᐃᒃᑯᑕᕐᒥᒃ ᐊᑎᓕᐅᕈᓐᓇᕐᓂᕐᒧᑦ 
ᑭᓯᐊᓂ 

(a)       ᐱᓇᓱᐊᖅᑐᖅ ᐱᓕᕆᔪᓐᓇᕐᓂᖃᕐᓗᓂ;
(b)       ᐱᓇᓱᐊᖅᑐᖅ ᑲᓇᑕᒥᐅᑕᐅᒍᓂ, ᓄᓇᓕᖃᐃᓐᓇᐅᔭᕐᓗᓂ ᐅᕝᕙᓘᓐᓃᑦ 

ᐊᓯᐊᒍᑦ ᒪᓕᒐᑎᒍᑦ ᐊᔪᙱᓐᓂᖃᕐᓗᓂ ᐃᖅᑲᓇᐃᔮᖅᑖᕆᐊᒃᓴᖅ ᑲᓇᑕᐅᑉ 
ᐃᓗᐊᓂ; 

(c)       ᐱᓇᓱᐊᖅᑐᖅ ᐱᓯᒪᒍᓂ ᓱᓕᔪᒥᒃ ᓇᓗᓇᐃᒃᑯᑕᕐᒥᒃ ᐊᖏᖅᑕᐅᓯᒪᓗᓂ 
ᑲᑎᒪᔨᓄᑦ ᐃᕐᓂᔭᐅᓵᖅᑐᓂᒃ ᐆᒻᒪᖅᑎᑦᑎᒃᑲᓐᓂᕈᓐᓇᕐᓂᕐᒥᒃ, ᐃᓐᓇᕐᓂ 
ᓄᑕᕋᓛᓕᒡᓗ ᐆᒻᒪᖅᑎᑦᑎᓇᓱᐊᕐᕈᓐᓇᕐᓗᓂ ᐊᒻᒪ ᓯᖓᐃᔪᓂᒃ 
ᑐᐊᕕᕐᓇᖅᑐᓕᕆᔪᓐᓇᕐᓗᓂ; ᐊᒻᒪ

(d)       ᐱᓴᓱᐊᖅᑐᖅ 
(i)        ᐃᓕᓐᓂᐊᕌᓂᒃᓯᒪᓗᓂ ᐃᕐᓂᓱᒃᓰᔨᐅᓂᕐᒧᑦ ᐃᓕᓐᓂᐊᕐᓂᕐᒥᒃ 

ᑲᓇᑕᐅᑉ ᐃᓗᐊᓂ ᐊᖏᖅᑕᐅᓯᒪᒋᐊᖃᕐᓗᓂ ᒥᓂᔅᑕᒧᑦ, ᐊᒻᒪ, 
ᐱᓇᓱᐊᖅᑐᖅ ᐃᓕᓐᓂᐊᕌᓂᒃᓯᒪᓂᖃᕈᓂ ᒪᕐᕉᖕᓂᒃ 
ᐅᖓᑖᓂᒡᓘᓐᓃᑦ ᐊᕐᕌᒍᓂᒃ ᑕᐃᑲᙵᑲᐅᑎᒋ ᐅᓪᓗᖓᓂᒃ 
ᐱᓇᓱᐊᕐᓂᖃᖅᑎᓪᓗᒍ, ᐃᒪᐃᑦᑑᓗᓂ 
(A) ᐊᔪᙱᓐᓂᖃᑦᑎᐊᖏᓐᓇᐅᔭᕐᓗᓂ ᐃᕐᓂᓱᒃᓰᖃᑦᑕᕐᓂᕐᒥᒃ 

ᒪᓕᒡᓗᒍ ᒪᓕᒋᐊᓖᑦ ᐃᕐᓂᓱᒃᓰᓂᕐᒥᒃ ᐊᒻᒪ ᒪᓕᒋᐊᓖᑦ 
ᐊᔪᙱᓂᕆᔭᐅᔪᓂᒃ ᐊᖏᖅᑕᐅᓯᒪᔪᓄᑦ ᒥᓂᔅᑕᒧᑦ, 
ᐅᕝᕙᓘᓐᓃᑦ 

(B) ᐱᐊᓂᒃᓯᒪᓂᖃᑦᑎᐊᕐᓗᓂ ᐊᔪᕈᓐᓃᖅᓴᖅᑕᐅᒃᑲᓐᓂᕐᓂᕐᒧᑦ 
ᐊᖏᖅᑕᐅᓯᒪᔪᒧᑦ ᑲᑎᒪᔨᓄᑦ ᐊᑕᐅᓯᕐᒥᒃ ᐊᕐᕌᒍᒥᒃ 
ᐱᓇᓱᐊᕐᕕᒋᔭᖓᓄᑦ ᐱᒋᐊᕐᓗᒍ, 

(ii) ᐃᓕᓐᓂᐊᕌᓂᒃᓯᒪᓂᖃᕐᓗᓂ ᐃᕐᓂᓱᒃᓰᔨᐅᓂᕐᒧᑦ ᐃᓕᓐᓂᐊᕐᓂᕐᒥᒃ 
ᓯᓚᑖᓂ ᑲᓇᑕᒥ ᐊᖏᖅᑕᐅᓯᒪᓗᓂ ᒥᓂᔅᑕᒧᑦ ᐊᒻᒪ, ᐊᕐᕌᒎᑉ 
ᐃᓗᐊᓂ ᒪᓕᒡᓗᓂ ᑕᐃᑲᙵᑦ ᐱᓇᓱᐊᕐᕕᒋᓚᐅᖅᑕᖓᓂᒃ 
ᐱᒋᐊᑲᐅᑎᒋᓗᓂ, ᐱᔭᕇᑦᑎᐊᕐᓗᓂ ᖃᐅᔨᓴᖅᑕᐅᓂᕐᒧᑦ 
ᐊᖏᖅᑕᐅᓯᒪᔪᒥᒃ ᑲᑎᒪᔨᓄᑦ ᐃᕕᖅᑎᑕᖅᑕᐅᓯᒪᓗᓂ 
ᖃᐅᔨᓴᕈᑕᐅᔪᓐᓇᕐᓗᑎᒃ ᐃᕐᓂᓱᒃᓰᔨᐅᓂᕐᒧᑦ 
ᖃᐅᔨᒪᓂᕆᔭᖏᓐᓂᒃ ᐊᒻᒪ ᐊᔪᙱᓐᓂᕆᔭᖏᓐᓂᒃ, ᐅᕝᕙᓘᓐᓃᑦ 

(iii) ᐊᑎᖃᖃᑕᐅᓗᓂ ᐊᒻᒪ ᐃᕐᓂᓱᒃᓰᔪᓐᓇᑦᑎᐊᕐᓗᓂ ᐅᕝᕙᓘᓐᓃᑦ 
ᐊᑎᓕᐅᕈᓐᓇᑦᑎᐊᕐᓗᓂ ᐃᕐᓂᓱᒃᓰᔨᐅᓂᕐᒧᑦ ᑕᐃᒫᒃ 
ᐃᕐᓂᓱᒃᓰᔨᐅᔪᓐᓇᕐᓗᓂ ᒪᓕᒡᓗᓂ ᐱᖁᔭᕐᒥᒃ ᐅᕝᕙᓘᓐᓃᑦ 

ᒪᓕᒐᕋᓛᒥᒃ ᐊᕕᒃᑐᖅᓯᒪᓂᐅᑉ ᐃᓗᐊᓂ ᐅᕝᕙᓘᓐᓃᑦ ᐊᓯᐊᓂᒃ 
ᐅᑭᐅᖅᑕᖅᑐᒥ ᐊᕕᒃᑐᖅᓯᒪᓂᐅᔪᒥᒃ.

(e) ᐱᓇᓱᐊᖅᑐᖅ ᐊᑐᐃᓐᓇᐅᑎᑦᑎᒍᓂ ᓇᓗᓇᐃᔭᐃᔾᔪᑎᖃᑦᑎᐊᕐᓗᓂ 
ᓈᒻᒪᖏᓗᑕᓂᒃ ᐱᓇᓱᐊᖅᑑᑉ ᐊᑐᖃᑦᑕᖅᑕᖏᓐᓂᒃ, 
ᐊᔪᙱᑦᑎᐊᕐᓂᕆᔪᓐᓇᖅᑕᖓᓂᒃ ᐅᕝᕙᓘᓐᓃᑦ ᐊᔪᙱᑦᑎᐊᕐᓂᕆᔭᖓᓂᒃ 
ᐃᕐᓂᓱᒃᓰᖃᑦᑕᕐᓂᕐᒥᒃ ᓴᖅᑭᑕᐅᓯᒪᔪᑦ ᑲᒪᒋᔾᔪᑕᐅᔪᓂᒃ ᓴᖅᑭᐅᒪᔮᖅᑐᑦ 
ᒪᓕᒡᓗᒍ ᐃᓚᒃᑲᓐᓂᖓᑦ 14(2)-ᒥ ᐋᖅᑭᒃᑕᐅᓯᒫᓂᒡᓗᑎᒃ.ᐊᒻᒪ

(f) ᐱᓇᓱᐊᖅᑐᖅ ᐱᓯᒪᑦᑎᓐᓂᕈᓂ ᐱᓕᕆᔾᔪᑎᖏᑦᑎᒍᑦ ᐱᔾᔪᑎᖃᕐᓗᓂ 
ᐊᑭᓖᒋᐊᖃᕐᓂᕐᒧᑦ ᓇᓪᓕᐅᒃᑯᒫᕐᒥᒃ ᒪᓕᒋᐊᖃᖅᑎᑕᐅᓗᓂ ᐃᓚᖓᓄᑦ 
16-ᒧᑦ. 

ᐱᑎᑕᐅᔪᓐᓇᖅᑐᖅ
(2) ᐱᓇᓱᐊᖅᑐᖅ ᒪᓕᖁᔭᐅᔪᓂᒃ ᐊᑐᐊᓂᒍᓐᓇᖏᒃᑯᓂ ᑎᑎᕋᖅᓯᒪᓂᐅᔪᓂᒃ (1)(d)-ᒥᒃ 

ᐊᔪᙱᑉᐳᖅ ᐊᑎᓕᐅᖃᑕᐅᔪᓐᓇᕐᓗᓂ ᐃᕐᓂᓱᒃᓰᔨᐅᓂᕐᒧᑦ ᐊᑎᓕᐅᕐᕕᖓᓂᒃ ᐊᒻᒪ ᐱᓗᓂ 
ᓇᓗᓇᐃᒃᑯᑕᑐᐃᓐᓇᕐᒥᒃ ᐊᑎᓕᐅᕐᓂᕐᒧᑦ ᑭᓯᐊᓂ 

(a) ᐱᐊᓂᑦᑎᐊᕈᓐᓇᕈᓂ ᐊᔪᕈᓐᓃᖅᓴᖅᑕᐅᓂᕐᒥᒃ ᐅᕝᕙᓘᓐᓃᑦ 
ᖃᐅᔨᓴᖅᑕᐅᓂᕐᒥᒃ ᐊᑐᖁᔭᐅᔪᑦ ᑲᑎᒪᔨᓄᑦ ᒪᓕᒡᓗᒍ ᐊᑖᒍᑦ 
ᑎᑎᕋᖅᓯᒪᓂᖅ 22(4)(a); ᐅᕝᕙᓘᓐᓃᑦ  

(b) ᐊᖏᕈᓂ ᐊᑐᖁᔭᐅᔪᓂᒃ ᐅᕝᕙᓘᓐᓃᑦ ᒪᓕᖁᔭᐅᔪᓂᒃ ᐱᖓᓂᒃ 
ᐅᕝᕙᓘᓐᓃᑦ ᓇᓗᓇᐃᒃᑯᑕᖓᓂᒃ ᐊᑎᓕᐅᕐᓂᕐᒧᑦ ᐊᑐᖁᔭᐅᔪᑦ ᑲᑎᒪᔨᓄᑦ 
ᒪᓕᒡᓗᒍ ᑎᑎᕋᖅᓯᒪᓂᖅ 22(4)(b). 

ᐃᕐᓂᓱᒃᓰᖃᑦᑕᕐᓂᐊᖏᓐᓂᕐᒧᑦ ᓇᓗᓇᐃᒃᑯᑕᖅ 
12. (1) ᐱᓇᓱᐊᖅᑐᖅ ᐃᕐᓂᓱᒃᓰᖃᑦᑕᕐᓂᐊᙱᓪᓗᓂ ᐊᔪᙱᑎᑕᐅᕗᖅ ᐊᑎᖃᕐᓗᓂ 
ᐃᕐᓂᓱᑦᓰᔨᐅᓂᕐᒧᑦ ᐊᑎᓕᐅᕐᕕᖓᓂᒃ ᐊᒻᒪ ᐱᔪᓐᓇᕐᓗᓂ ᓇᓗᓇᐃᒃᑯᑕᕐᒥᒃ 
ᐃᕐᓂᓱᒃᓰᖃᑦᑕᕐᓂᐊᖏᓪᓗᓂ ᐊᑎᓕᐅᕐᓂᕐᒥᒃ ᑭᓯᐊᓂ 

(a) ᐱᓇᓱᐊᖅᑐᖅ ᒪᓕᖁᔭᐅᔪᓂᒃ ᒪᓕᒍᓐᓇᕈᓂ ᑎᑎᕋᖅᓯᒪᓂᕐᒥᒃ 11(1)(a), 
(b) ᐊᒻᒪ (e); ᐊᒻᒪ 

(b) ᐱᓇᓱᐊᖅᑐᖅ
(i) ᐃᓕᓐᓂᐊᕌᓂᒃᓯᒪᓗᓂ ᐃᕐᓂᓱᒃᓰᔨᐅᓂᕐᒧᑦ ᐃᓕᓐᓂᐊᕈᑎᖏᓐᓂᒃ 

ᐊᖏᖅᑕᐅᓯᒪᔪᑦ ᒥᓂᔅᑕᒧᑦ; ᐅᕝᕙᓘᓐᓃᑦ
(ii) ᐊᑎᖃᖃᑕᐅᓗᓂ ᐊᒻᒪ ᐃᕐᓂᓱᒃᓰᔨᐅᑦᑎᐊᕈᓐᓇᕐᓗᓂ ᐅᕝᕙᓘᓐᓃᑦ 

ᐃᓚᓕᐅᑎᔪᓐᓇᕐᓗᓂ ᐊᑎᓕᐅᖃᑕᐅᔪᓐᓇᕐᓂᕐᒧᑦ 
ᐃᕐᓂᓱᒃᓰᔨᐅᓂᕐᒧᑦ ᒪᓕᒡᓗᓂ ᐱᖁᔭᕐᒥᒃ ᐅᕝᕙᓘᓐᓃᑦ 
ᒪᓕᒐᕋᓛᓂᒃ ᐊᕕᒃᑐᖅᓯᒪᓂᐅᔪᒥᒃ ᐅᕝᕙᓘᓐᓃᑦ ᐊᓯᖏᓐᓂᒃ 
ᐅᑭᐅᖅᑕᖅᑐᒥᒃ ᐊᕕᒃᑐᖅᓯᒪᓂᐅᔪᒥᒃ. 

ᐱᑎᑕᐅᑦᑕᐃᓕᓂᖅ 
(2) ᐊᑎᓕᐅᖅᓯᒪᔪᖅ ᐃᕐᓂᓱᒃᓰᔨ ᑎᒍᒻᒥᓯᒪᓗᓂ ᓇᓗᓇᐃᒃᑯᑕᕐᒥᒃ ᐃᓂᓱᒃᓰᔨᐅᓂᐊᖏᓪᓗᓂ 

ᐃᕐᓂᓱᒃᓰᔪᓐᓇᕐᓂᐊᙱᓚᖅ. 

ᓇᓗᓇᐃᒃᑯᑕᖃᓚᐅᑲᖕᓂᖅ 
13. (1) ᐱᓇᓱᐊᖅᑐᖅ ᐊᑎᖃᖃᑕᐅᔪᓐᓇᖅᐳᖅ ᐃᕐᓂᓱᒃᓰᔨᐅᓂᕐᒧᑦ ᐊᑎᖃᕐᕕᖓᓂᒃ ᐊᒻᒪ 
ᐱᔪᓐᓇᕆᑉᓗᓂ ᓇᓗᓇᐃᒃᑯᑕᖃᓚᐅᐱᓪᓚᒡᓗᓂ ᓇᓗᓇᐃᖅᑕᐅᓯᒪᓗᓂ ᐊᑯᓂᐅᑎᒋᓂᐊᕐᓂᖓᑦ 
ᑲᑎᒪᔨᓄᑦ ᐅᖓᑖᓅᕈᔾᔨᔪᓐᓇᖏᓪᓗᓂ 90-ᓂᒃ ᐅᑉᓗᓂᒃ ᑭᓯᐊᓂ ᐱᓇᓱᐊᖅᑐᖅ ᒪᓕᒍᓐᓇᕈᓂᒋᑦ 
ᑎᑎᕋᖅᓯᒪᓂᕐᒦᑦᑐᑦ 11(1)(a)-ᒥᒃ, (b)-ᒥᒃ ᐊᒻᒪᓗ (c)-ᒥᒃ ᐊᒻᒪᑦᑕᐅᖅ ᐃᓚᒃᑲᓐᓂᖓᓂᒃ 
ᑎᑎᕋᖅᓯᒪᓂᕐᒥᒃ 11 (1)(d)(iii)-ᒥᒃ ᐊᒻᒪᓗ ᑎᑎᕋᖅᓯᒪᓂᖏᑦ 11(e) ᐊᒻᒪ (f).

ᒪᓕᒋᐊᓖᑦ ᖃᓄᐃᓕᖓᒋᐊᓖᓪᓗ 
(2) ᓇᓗᓇᐃᒃᑯᑕᖃᓚᐅᐱᓪᓚᖕᓂᖅ ᐊᑎᖃᕐᓂᕐᒧᑦ ᒪᓕᒋᐊᖃᖅᐳᖅ ᒪᓕᒋᐊᓕᖕᓂ 

ᖃᓄᐃᓕᖓᒋᐊᓕᖕᓂᓗ ᓴᖅᑭᑕᐅᓯᒪᔪᑦ ᑲᑎᒪᔨᓄᑦ. 

ᐱᓇᓱᐊᕐᓂᖅ ᐊᑎᖃᖃᑕᐅᓂᕐᒧᑦ 

ᐱᓇᓱᐊᕐᓂᖅ ᐊᑎᖃᖃᑕᐅᓂᕐᒧᑦ 
14. (1) ᐃᓄᒃ ᐱᓇᓱᐊᕈᓐᓇᖅᐳᖅ ᐊᑎᓕᐅᕆᔨᒧᑦ, ᑕᑕᑎᕈᑎᒥᒃ ᐊᑐᕐᓗᓂ ᐊᖏᖅᑕᐅᓯᒪᓗᓂ 
ᐊᑎᓕᐅᖅᑎᒧᑦ, ᐃᒪᐃᓐᓂᐊᕐᓗᓂ 

(a) ᐊᑎᖃᕐᓗᓂ ᐃᕐᓂᓱᒃᓰᔨᐅᓂᕐᒧᑦ ᐊᑎᖃᕐᕕᖓᓂᒃ; ᐊᒻᒪ 
(b) ᓇᓗᓇᐃᒃᑯᑕᖅᑖᕐᓗᓂ ᐊᑎᓕᐅᖅᓯᒪᓂᕐᒧᑦ.  

ᐱᓕᕆᔾᔪᑎᒃᓴᑦ ᐊᑐᐃᓐᓇᐅᑎᑕᐅᓂᖏᑦ
(2) ᐱᓇᓱᐊᖅᑐᖅ ᐊᑐᐃᓐᓇᐅᑎᑦᑎᓂᐊᖅᐳᖅ ᑖᒃᑯᓂᖓ ᐱᓇᓱᐊᕈᑎᖃᕐᓗᓂ ᒪᓕᒡᓗᒍ 

ᐃᓚᒃᑲᓐᓂᖓᑦ (1)-ᒥ: 
(a) ᓇᓗᓇᐃᔭᐃᔾᔪᑕᕐᒥᒃ ᓈᒻᒪᒋᓇᔭᖅᑕᖓᓂᒃ ᐊᑎᓕᐅᖅᑎᐅᑉ ᑕᐃᒫᒃ 

ᐱᓇᓱᐊᖅᑐᖅ ᐊᔪᖏᒃᑲᓗᐊᕐᒪᖔᑦ ᒪᓕᖁᔭᐅᔪᓂᒃ ᐊᑎᓕᐅᖃᑦᑕᕐᓂᕐᒧᑦ;
(b) ᓇᓗᓇᐃᔭᐃᔾᔪᑕᕐᒥᒃ ᓈᒻᒪᒋᓇᔭᖅᑕᖓᓂᒃ ᐊᑎᓕᐅᖅᑎᐅᑉ ᐱᓇᓱᐊᖅᑑᑉ 

ᑭᓇᐅᓂᕆᔭᖓᓂᒃ; 
(c) ᐱᖓᓱᓂᒃ ᑐᑭᓯᒋᐊᕈᑎᓂᒃ ᑕᑕᑎᕈᒻᒥᒃ ᐊᑐᕐᓗᓂ ᐊᖏᖅᑕᐅᓯᒪᓗᓂ 

ᐊᑎᓕᐅᖅᑎᒧᑦ; 
(d) ᑐᑭᓯᒋᐊᕈᑎᓂᒃ ᑐᕌᖓᔪᓂᒃ ᐱᓇᓱᐊᖅᑐᕐᒥᒃ ᐅᑯᓂᖓ ᓇᓕᒥᐊᖏᓐᓂᒃ 

(i) ᕿᐱᓗᒃᑕᐅᓂᖓᑦ ᐊᑎᓕᐅᕐᓂᕐᒧᑦ ᒐᕙᒪᒋᔭᐅᔫᑉ 
ᒪᓕᒋᐊᖃᖅᑎᑦᑎᕙᒃᑐᓂ ᑎᒥᖁᑎᒋᔭᖓᓄᑦ, 

(ii) ᖃᐅᔨᓴᖅᑕᐅᔪᖃᕐᓂᕈᓂ ᐅᕝᕙᓘᓐᓃᑦ 
ᐃᖅᑲᖅᑐᖅᑕᐅᔾᔪᑎᖃᕐᓂᕐᕈᓂ ᐅᕝᕙᓘᓐᓃᑦ 
ᖃᐅᔨᓇᓱᐊᖅᑐᖃᕐᓗᓂ ᖃᓄᐃᓕᐅᕈᑎᒋᖃᑦᑕᖅᑕᖏᓐᓂᒃ, 
ᐊᔪᙱᓐᓂᕆᔭᖓᑦ ᐅᕝᕙᓘᓐᓃᑦ ᐱᔪᓐᓇᑦᑎᐊᕐᓂᖓᑦ 
ᐱᓇᓱᐊᖅᑑᑉ ᐱᓕᕆᐊᕆᕙᒃᑕᖏᓐᓂᒃ ᐃᖅᑲᓇᐃᔮᖓᓂ,  

(iii) ᐸᓯᔭᐅᓯᒫᓂᖕᓂᖓᑦ ᐱᕋᔭᖕᓂᕐᒧᑦ, ᐊᒻᒪ 
(iv) ᐱᓕᕆᔾᔪᑎᖓᓂᒃ ᐱᔾᔪᑎᖃᕐᓗᓂ ᐊᑭᓖᒋᐊᖃᕐᓂᕐᒧᑦ 

ᓇᓪᓕᐅᒃᑯᒫᖅᑖᖅᓯᒪᒍᓂ; 
(e) ᐅᖃᐅᓯᓕᐅᖅᑕᐅᓯᒪᔪᖅ ᐱᓇᓱᐊᖅᑑᑉ ᐊᖏᖅᓯᓯᒪᓂᖓᓄᑦ 

ᐊᑎᓕᐅᕆᔨᒧᑦ, ᐅᕝᕙᓘᓐᓃᑦ ᐃᓄᒃ ᑎᓕᔭᐅᓯᒪᔪᖅ ᐊᑎᓕᐅᖅᑎᒧᑦ, 
ᖃᐅᔨᒋᐊᕐᕕᒋᔪᓐᓇᕐᓗᒍ ᑐᕌᖓᔪᒧᑦ ᑭᓇᒥᐊᕐᒧᑦ, ᒐᕙᒪᒃᑯᑦ ᐅᕝᕙᓘᓃᑦ 



ᐃᕐᓂᓱᒃᓰᔨᐅᓂᕐᒧᑦ ᐱᖁᔭᖅ 

S.Nu.2008,c1811

ᑎᒥᖁᑎᒋᔭᐅᔪᒥᒃ ᐱᔾᔪᑎᖃᕐᓗᑎᒃ ᓇᓗᓇᐃᖅᓯᔾᔪᑕᐅᓂᐊᖅᑐᒧᑦ 
ᐅᕝᕙᓘᓐᓃᑦ ᑐᓴᐅᒪᔾᔪᑎᓂᒃ ᐊᑐᐃᓐᓇᐅᑎᑕᐅᔪᓂᒃ ᐱᓇᓱᐊᖅᑐᒧᑦ ᐊᒻᒪ 
ᐊᖏᖅᓯᒪᓗᓂ ᑭᓇᒥᐊᖅ ᐃᓄᒃ ᖃᐅᔨᒋᐊᕐᕕᐅᔪᓐᓇᖅᑐᒥᒃ 
ᐊᑐᐃᓐᓇᐅᑎᑦᑎᓇᔭᖅᑐᖅ ᑐᓴᐅᒪᔾᔪᑎᓂᒃ ᑐᒃᓯᕋᖅᑕᐅᓯᒪᔪᓂᒃ; ᐊᒻᒪ 

(f) ᐊᑭᓖᓯᒪᓂᖓᑦ ᓇᓗᓇᐃᖅᑕᐅᓯᒪᔪᕐᒥᒃ ᐊᑭᓕᐅᑕᐅᒋᐊᓕᖕᒥᒃ. 

ᐊᑎᓕᐅᕐᓂᖅ 
15. (1) ᐱᓇᓱᐊᖅᑐᖃᖅᑎᓪᓗᒍ ᐊᒻᒪ ᐊᑭᓖᔪᖃᖅᑎᓪᓗᒍ ᓇᓗᓇᐃᖅᑕᐅᓯᒪᔪᕐᒥᒃ 
ᐊᑭᓕᐅᑕᐅᒋᐊᓕᖕᒥᒃ, ᐊᑎᓕᐅᕆᔨ ᐃᒪᐃᓐᓂᐊᖅᐳᖅ, ᓈᒻᒪᒃᓴᕈᓂ ᐱᓇᓱᐊᖅᑐᒥᒃ 
ᐊᑐᕆᐊᖃᖅᑎᑕᐅᔪᓂᒃ ᐊᑐᕈᓐᓇᑦᑎᐊᕐᓗᓂ ᓇᓗᓇᐃᖅᑕᐅᓯᒪᔪᑦ ᑖᔅᓱᒪ ᐱᖁᔭᕐᒥ,  

(a) ᐊᑎᓕᐅᕈᑎᓗᓂᐅᒃ ᐱᓇᓱᐊᖅᑐᖅ ᐃᕐᓂᓱᒃᓰᔨᐅᓂᕐᒧᑦ ᐊᑎᓕᐅᕐᕕᖓᓂᒃ; 
ᐊᒻᒪ 

(b) ᑐᓂᓗᓂᐅᒃ ᓇᓗᓇᐃᒃᑯᑕᕐᒥᒃ ᐊᑎᓕᐅᕆᓂᕐᒧᑦ ᐱᓇᓱᐊᖅᑐᕐᒧᑦ. 

ᑐᓂᕐᕈᑎᒋᔭᖃᕐᓂᖅ ᐱᓇᓱᐊᕈᑎᒥᒃ ᑲᑎᒪᔨᓄᑦ 
(2) ᐊᑎᓕᐅᕆᔨ ᑐᓂᓯᓂᐊᖅᐳᖅ ᐱᓇᓱᐊᕈᑎᒥᒃ ᐊᑎᓕᐅᕈᒻᒥᒃ ᑲᑎᒪᔨᓄᑦ ᑕᐃᒫᒃ 

(a) ᐊᑎᓕᐅᕆᔨ ᓈᒻᒪᒃᓴᖏᒃᑯᓂ ᐱᓇᓱᐊᖅᑐᖅ ᐃᓚᓕᐅᑎᔪᓐᓇᖏᓪᓗᓂ 
ᐊᑎᓕᐅᖃᑕᐅᒋᐊᒃᓴᖅ ᒪᓕᒡᓗᒍ ᑖᓐᓇ ᐱᖁᔭᖅ; ᐅᕝᕙᓘᓐᓃᑦ 

(b) ᐱᓇᓱᐊᕈᑎ ᑐᕌᖓᒍᓂ ᓇᓗᓇᐃᒃᑯᑕᕐᒥ ᐱᓯᒪᑦᑎᓚᐅᐱᓪᓚᖕᓂᐊᕐᓗᓂ 
ᐊᑎᖃᖃᑕᐅᓂᕐᒧᑦ.

ᐱᓕᕆᔾᔪᑎᖏᑦᑎᒍᑦ ᐱᔾᔪᑎᖃᕐᓗᓂ ᐊᑭᓖᒋᐊᖃᕐᓂᕐᒧᑦ ᓇᓪᓕᐅᒃᑯᒫᖅ

ᐱᓕᕆᔾᔪᑎᖏᑦᑎᒍᑦ ᐱᔾᔪᑎᖃᕐᓗᓂ ᐊᑭᓖᒋᐊᖃᕐᓂᕐᒧᑦ ᓇᓪᓕᐅᒃᑯᒫᖅ
16. ᒪᓕᒡᓗᒍ ᐃᓚᒃᑲᓐᓂᖓᑦ (2), ᐊᑎᓕᐅᖅᓯᒪᔪᖅ ᐃᕐᓂᓱᒃᓰᔨ ᐊᑐᖅᑕᐅᒐᔪᖕᓂᖅᓴᕐᒥᒃ 
ᓇᓗᓇᐃᒃᑯᑕᖃᕐᓗᓂ ᐊᑎᖃᖃᑕᐅᓂᕐᒧᑦ ᐅᕝᕙᓘᓐᓃᑦ ᓇᓗᓇᐃᒃᑯᑕᖃᓚᐅᐱᓪᓚᒡᓗᓂ 
ᐊᑎᖃᖃᑕᐅᓂᕐᒧᑦ ᑎᒍᒥᐊᕐᓂᐊᖅᐳᑦ ᐱᓕᕆᔾᔪᑎᖏᑦᑎᒍᑦ ᐱᔾᔪᑎᖃᕐᓗᓂ ᐊᑭᓖᒋᐊᖃᕐᓂᕐᒧᑦ 
ᓇᓪᓕᐅᒃᑯᒫᖅᑖᕐᓗᑎᒃ ᓇᓪᓕᐅᒃᑯᒫᖅᑖᕐᕕᖓᑦ ᓈᒻᒪᒋᔭᐅᓗᓂ ᒥᓂᔅᑕᒧᑦ ᐊᒻᒪ ᖃᑉᓯᐅᓂᖓᑦ 
ᒥᑭᓐᓂᖅᐹᖑᑎᑕᐅᔭᕆᐊᖃᕐᓗᓂ ᒪᓕᖁᔭᖓᑕ ᒥᓂᔅᑕᐅᑉ

ᓄᑖᙳᖅᑎᑦᑎᓂᖅ ᓇᓗᓇᐃᒃᑯᑕᕐᒥᒃ 

ᐃᓱᓕᕝᕕᖓᑦ ᓇᓗᓇᐃᒃᑯᑕᑉ ᐊᑎᓕᐅᕐᓂᕐᒧᑦ 
17. (1) ᑖᒃᑯᐊ ᓇᓗᓇᐃᒃᑯᑕᐃᑦ ᐊᑎᓕᐅᕐᓂᕐᒧᑦ ᐃᓱᓕᕝᕕᖃᖅᑐᑦ ᒫᔾᔨ 31-ᒥ ᐱᒋᐊᕐᓗᓂ 
ᖃᐅᒃᐸᖓᓂᒃ ᑕᐃᑲᙵᑦ ᓇᓗᓇᐃᒃᑯᑕᖅ ᑐᓂᔭᐅᑎᓪᓗᒍ ᐅᕝᕙᓘᓐᓃᑦ ᓄᑖᙳᖅᑎᑕᐅᑎᓪᓗᒍ: 

(a) ᐊᑐᖅᑕᐅᒐᔪᒃᑐᓄ ᓇᓗᓇᐃᒃᑯᑕᖅ ᐊᑎᓕᐅᕐᓂᕐᒧᑦ; 
(b) ᐱᓕᕆᓂᐊᖏᓪᓗᓂ ᓇᓗᓇᐃᒃᑯᑕᖅ ᐊᑎᓕᐅᕐᓂᕐᒧᑦ; 

ᓇᓗᓇᐃᒃᑯᑕᖃᓚᐅᐱᓪᓚᖕᓂᕐᒧᑦ ᐃᓱᓕᕝᕕᖓᑦ
(2) ᓇᓗᓇᐃᒃᑯᑕᖃᓚᐅᐱᓪᓚᖕᓂᕐᒧᑦ ᐃᓱᓕᕝᕕᖃᖅᐳᖅ ᐅᑉᓗᖓᓂᒃ ᓇᓗᓇᐃᖅᑕᐅᓯᒪᔪᒥᒃ 

ᓇᓗᓇᐃᒃᑯᑕᐅᑉ ᐃᓗᓕᖓᓂᒃ. 

ᓄᑖᙳᖅᑎᑦᑎᓂᖅ ᐊᑐᖅᑕᐅᒐᔪᒃᑐᓂᒃ ᓇᓗᓇᐃᒃᑯᑕᕐᒥᒃ ᐊᑎᓕᐅᕐᓂᕐᒧᑦ 
18. (1) ᐊᑎᓕᐅᖅᓯᒪᔪᖅ ᐃᕐᓂᓱᑦᓰᔨ ᐊᔪᙱᑉᐳᖅ ᐊᕐᕌᒍᑕᒫᖅ ᓄᑖᙳᖅᑎᑦᑎᓗᓂ 
ᐊᑐᖅᑕᐅᒐᔪᒃᑐᓂᒃ ᓇᓗᓇᐃᒃᑯᑕᕐᒥᒃ ᐊᑎᖃᕐᓂᕐᒧᑦ ᑭᓯᐊᓂ ᐃᒪᐃᒃᑯᓂ 

(a) ᒪᓖᓐᓇᐅᔭᕈᓂᒋᑦ ᒪᓕᖁᔭᐅᔪᑦ ᓇᓗᓇᐃᒃᑯᑕᖅᑖᕈᓐᓇᕐᓂᕐᒧᑦ ᒪᓕᒡᓗᒍ 
ᐃᓚᖓᑦ 11; 

(b) ᐃᕐᓂᓱᒃᓰᖏᓐᓇᐅᔭᖅᓯᒪᓗᓂ ᒪᓕᒡᓗᓂ ᑖᑉᓱᒥᙵᑦ ᐱᖁᔭᕐᒥᒃ, 
ᒪᓕᒐᕋᓛᓂᒃ ᐊᒻᒪ ᒪᓕᒋᐊᓖᑦ ᐃᕐᓂᓱᒃᓰᖃᑦᑕᕐᓂᕐᒧᑦ ᐊᒻᒪ ᒪᓕᒋᐊᓖᑦ 
ᐊᔪᙱᑦᑎᐊᕐᓂᕆᔭᖏᓐᓂᒃ ᐊᖏᖅᑕᐅᓯᒪᓗᑎᒃ ᒥᓂᔅᑕᒧᑦ; ᐊᒻᒪ 

(c) ᒪᓕᑦᑎᐊᖏᓐᓇᐅᔭᕐᓗᓂᒋᑦ ᒪᓕᒋᐊᓖᑦ ᖃᓄᐃᓕᖓᒋᐊᓖᓪᓗ 
ᓴᖅᑭᑕᐅᓯᒪᔪᑦ ᓇᓗᓇᐃᒃᑯᑕᖓᓂᒃ ᐊᑎᓕᐅᕐᓂᕐᒧᑦ ᐊᒻᒪ 
ᐃᖅᑲᖅᑐᐃᕝᕕᒃᑯᑦ ᐊᑐᕆᐊᖃᖅᑎᑕᐅᓯᒪᒍᓂ ᐅᕝᕙᓘᓐᓃᑦ 
ᑎᓕᐅᖅᑕᐅᓯᒪᒍᓂ ᓇᓗᓇᐃᖅᑕᐅᓯᒪᔪᒥᒃ ᐃᓚᒃᑲᓐᓂᖓᓂᒃ 
ᑎᑎᕋᖅᓯᒪᔪᒥᒃ 43(2) (d) ᐅᕙᓘᓐᓃᑦ ᑎᓕᓯᔪᑕᐅᓯᒪᔪᒥᒃ 
ᐅᖃᐅᓯᕆᔭᐅᓯᒪᔪᒥᒃ ᑎᑎᕋᕐᓯᒪᔪᖓᓂ 43(2)(f), (g) ᐅᕙᓘᓐᓃᑦ (h).  

ᓄᑖᙳᖅᑎᕆᓂᖅ ᐃᕐᓂᓱᒃᓰᖃᑦᑕᖏᓐᓂᕐᒥᒃ ᓇᓗᓇᐃᒃᑯᑕᖅ ᐊᑎᓕᐅᕐᓂᕐᒧᑦ 
(2) ᐊᑎᓕᐅᖅᓯᒪᔪᖅ ᐃᕐᓂᓱᒃᓰᔨ ᐊᔪᙱᑉᐳᖅ ᐊᕐᕌᒍᑕᒫᕐᒥᒃ ᓄᑖᙳᖅᑎᑦᑎᔪᓐᓇᕐᓗᓂ 

ᐃᕐᓂᓱᒃᓰᖃᑦᑕᖏᓐᓂᕐᒥᒃ ᓇᓗᓇᐃᒃᑯᑕᕐᒥᒃ ᐊᑎᖃᕐᓂᒧᑦ ᐃᓚᓕᐅᑎᔪᓐᓇᐃᓐᓇᐅᔭᕐᓗᓂ 
ᒪᓕᒋᐊᓕᖕᓂ ᓇᓗᓇᐃᒃᑯᑕᖅᑖᕈᓐᓇᕐᓗᓂ ᒪᓕᒡᓗᒍ ᐃᓚᖓᑦ ᑎᑎᕋᖅᓯᒪᔪᖅ 12.  

ᓄᑖᙳᖅᑎᑦᑎᓂᖅ ᓇᓗᓇᐃᑯᑕᖃᓚᐅᑲᒡᓗᓂ ᐊᑎᖃᕐᓂᕐᒧᑦ 
(3) ᐊᑎᓕᐅᖅᓯᒪᔪᖅ ᐃᕐᓂᓱᒃᓰᔨ ᐊᔪᙱᑎᑕᐅᕗᖅ ᐊᑕᐅᓯᐊᕐᓗᓂ 

ᓄᑖᙳᖅᑎᑦᑎᔪᓐᓇᕐᓗᓂ ᓇᓗᓇᐃᒃᑯᑕᕆᓚᐅᐱᓪᓚᒃᑕᖓᓂᒃ ᐊᑎᓕᐅᕐᓂᕐᒧᑦ ᐊᑯᓂᐅᑎᒋᓂᖓ 
ᓇᓗᓇᐃᖅᑕᐃᓯᒪᓂᐊᕐᓗᓂ ᑲᑎᒪᔨᓄᑦ ᐅᖓᑖᓅᕈᔾᔨᔪᓐᓇᖏᓪᓗᓂ ᐅᑉᓗᓂᒃ 90-ᓂᒃ ᑭᓯᐊᓂ 
ᐃᒪᐃᒃᑯᓂ 

(a) ᐃᓚᓕᐅᑎᔪᓐᓇᐃᓐᓇᐅᔭᕐᓗᓂ ᒪᓕᒋᐊᓕᖕᓂ ᓇᓗᓇᐃᒃᑯᑕᖅᑖᕈᓐᓇᕐᓗᓂ 
ᒪᓕᒡᓗᒍ ᐃᓚᖓᑦ ᑎᑎᕋᖅᓯᒪᔪᖅ 13; ᐊᒻᒪ 

(b) ᒪᓕᑦᑎᐊᕈᓐᓇᕐᓗᓂᒋᑦ ᒪᓕᖁᔭᐅᔪᑦ ᑎᑎᕋᖅᓯᒪᓂᕐᒥᒃ (1)(b) ᐊᒻᒪ (c). 

ᐱᓇᓱᐊᕐᓂᖅ ᓄᑖᙳᖅᑎᑦᑎᓂᕐᒥᒃ 
19. (1) ᐃᓄᒃ ᐱᓇᓱᐊᕈᓐᓇᖅᐳᖅ ᐊᑎᓕᐅᖅᑎᒧᑦ, ᑕᑕᑎᕈᒻᒥᒃ ᐊᑐᕐᓗᓂ ᐊᖏᖅᑕᐅᓯᒪᓗᓂ 
ᐊᑎᓕᐅᕆᔨᒧᑦ, ᓄᑖᙳᖅᑎᑦᑎᓂᐊᕐᓗᓂ ᓇᓗᓇᐃᒃᑯᑕᖓᓂᒃ ᐊᑎᓕᐅᖅᓯᒪᓂᕐᒧᑦ. 

ᐱᓕᕆᔾᔪᑏᑦ ᐊᑐᐃᓐᓇᐅᓂᐊᕐᓂᖏᑦ 
(2) ᐱᓇᓱᐊᖅᑐᖅ ᐊᑐᐃᓐᓇᐅᑎᑦᑎᓂᐊᖅᐳᖅ ᑖᒃᑯᓂᖓ ᐱᓇᓱᐊᕈᒻᒥᒃ ᐊᑐᕐᓗᓂ ᒪᓕᒡᓗᒍ 

ᐃᓚᒃᑲᓐᓂᖓᑦ ᑎᑎᕋᖅᓯᒪᔪᖅ (1)-ᒥ: 
(a) ᓇᓗᓇᐃᖅᓯᔾᔪᑎᒥᒃ ᓈᒻᒪᒋᔭᐅᓂᐊᕐᓗᓂ ᐊᑎᓕᐅᕆᔨᒧᑦ ᑕᐃᒫᒃ 

ᐱᓇᓱᐊᖅᑐᖅ ᐊᔪᙱᓐᓂᖃᑦᑎᐊᕋᓗᐊᕐᒪᖔᑦ ᒪᓕᖁᔭᐅᔪᓂᒃ 
ᓄᑖᖑᖅᑎᑦᑎᓂᐊᕐᓗᓂ; 

(b) ᓇᓗᓇᐃᖅᓯᔾᔪᑎᒥᒃ ᓈᒻᒪᒋᔭᐅᓂᐊᕐᓗᓂ ᐊᑎᓕᐅᕆᔨᒧᑦ ᐱᓇᓱᐊᖅᑑᑉ 
ᑭᓇᐅᓂᕆᔭᖓᓂᒃ; 

(c) ᑐᓴᐅᒪᔾᔪᑎᑦ ᑐᕌᖓᔪᑦ ᐱᓇᓱᐊᖅᑐᒧᑦ ᐊᑐᐃᓐᓇᐅᑎᑕᐅᖏᑦᑐᑦ 
ᐊᑎᓕᐅᕆᔨᒧᑦ ᓯᕗᓪᓕᕐᒥᒃ ᐱᓇᓱᐊᖅᑎᓪᓗᒍ ᐱᔾᔪᑎᓕᖕᓂ ᐅᑯᓂᖓ 
(i) ᕿᐱᓗᒃᑕᐅᓂᖓ ᐊᑎᖃᖃᑕᐅᔪᓐᓇᕐᓂᕐᒧᑦ ᒐᕙᒪᒋᔭᐅᔫᑉ 

ᒪᓕᒋᐊᖃᖅᑎᑦᑎᕙᒃᑐᑦ ᑎᒥᖁᑎᒋᔭᖓᓂᙶᖅᑐᖅ, 
(ii) ᖃᐅᔨᓴᖅᑕᐅᔪᖃᕐᓂᕈᓂ ᐅᕝᕙᓘᓐᓃᑦ 

ᐃᖅᑲᖅᑐᖅᑕᐅᔾᔪᑎᖃᕐᓂᕐᕈᓂ ᐅᕝᕙᓘᓐᓃᑦ 
ᖃᐅᔨᓇᓱᐊᖅᑐᖃᕐᓗᓂ ᖃᓄᐃᓕᐅᕈᑎᒋᖃᑦᑕᖅᑕᖏᓐᓂᒃ, 
ᐊᔪᙱᓐᓂᖓᑦ ᐅᕝᕙᓘᓐᓃᑦ ᐱᔪᓐᓇᑦᑎᐊᕐᓂᖓᑦ ᐱᓇᓱᐊᖅᑑᑉ 
ᐱᓕᕆᐊᕆᕙᒃᑕᖏᓐᓂᒃ ᐃᖅᑲᓇᐃᔮᖓᓂᒃ,  

(iii) ᐸᓯᔭᒃᓴᐅᑎᑕᐅᒍᓂ ᐱᕋᔭᖕᓂᕐᒧᑦ, ᐊᒻᒪ 
(iv) ᐱᓕᕆᔾᔪᑎᖓᓂᒃ ᐱᔾᔪᑎᖃᕐᓗᓂ ᐊᑭᓖᒋᐊᖃᕐᓂᒧᑦ 

ᓇᓪᓕᐅᒃᑯᒫᖅᑖᖅᓯᒪᒍᓂ; 
(d) ᐅᖃᐅᓯᓕᐅᖅᑕᐅᓯᒪᔪᖅ ᐱᓇᓱᐊᖅᑑᑉ ᐊᖏᖅᓯᓯᒪᓂᖓᓄᑦ 

ᐊᑎᓕᐅᕆᔨᒧᑦ, ᐅᕝᕙᓘᓐᓃᑦ ᐃᓄᒃ ᑎᓕᔭᐅᓯᒪᔪᖅ ᐊᑎᓕᐅᖅᑎᒧᑦ, 
ᖃᐅᔨᒋᐊᕐᕕᒋᔪᓐᓇᕐᓗᒍ ᑐᕌᖓᔪᒧᑦ ᑭᓇᒥᐊᕐᒧᑦ, ᒐᕙᒪᒃᑯᑦ ᐅᕝᕙᓘᓃᑦ 
ᑎᒥᖁᑎᒋᔭᐅᔪᒥᒃ ᐱᔾᔪᑎᖃᕐᓗᑎᒃ ᓇᓗᓇᐃᖅᓯᔾᔪᑕᐅᓂᐊᖅᑐᒧᑦ 
ᐅᕝᕙᓘᓐᓃᑦ ᑐᑭᓯᒋᐊᕈᑎᓂᒃ ᐊᑐᐃᓐᓇᐅᑎᑕᐅᔪᓂᒃ ᐱᓇᓱᐊᖅᑐᒧᑦ ᐊᒻᒪ 
ᐊᖏᖅᓯᒪᓗᓂ ᑭᓇᒥᐊᕐᒧᑦ ᐃᓄᒃ ᖃᐅᔨᒋᐊᕐᕕᐅᔪᓐᓇᖅᑐᒥᒃ 
ᐊᑐᐃᓐᓇᐅᑎᑦᑎᓇᔭᖅᑐᖅ ᑐᑭᓯᒋᐊᕈᑎᓂᒃ ᑐᒃᓯᕋᖅᑕᐅᓯᒪᔪᓂᒃ; ᐊᒻᒪ 

(e) ᐊᑭᓖᓯᒪᓂᖓᑦ ᓇᓗᓇᐃᖅᑕᐅᓯᒪᔪᕐᒥᒃ ᐊᑭᓕᐅᑕᐅᒋᐊᓕᖕᒥᒃ. 

ᓄᑖᖑᖅᑎᑦᑎᓂᖅ 
20. (1) ᐱᓇᓱᐊᖅᐸᓪᓕᐊᓗᓂ ᐃᓱᓕᖅᑳᖅᑎᓐᓇᒍ ᓇᓗᓇᐃᒃᑯᑕᖅ ᐊᑎᓕᐅᕐᓂᕐᒧᑦ ᐊᒻᒪ 
ᐊᑭᓕᐊᓂᒡᓗᓂᐅᒃ ᐊᑭᓕᐅᑕᐅᒋᐊᓕᒃ, ᐊᑎᓕᐅᕆᔨ ᐃᒪᐃᓐᓂᐊᖅᐳᖅ, ᓈᒻᒪᒋᒍᓂᐅᒃ ᐱᓇᓱᐊᖅᑐᖅ 
ᒪᓕᒋᐊᓕᖕᓂ ᒪᓕᒍᓐᓇᑦᑎᐊᕐᓂᖓᓄᑦ ᓄᑖᙳᖅᑎᑦᑎᓂᕐᒥᒃ ᓇᓗᓇᐃᖅᑕᐅᓯᒪᔪᖅ ᑖᔅᓱᒪ 
ᐱᖁᔭᕐᒥᒃ, ᓄᑖᙳᖅᑎᓐᓂᐊᖅᐸᐅᒃ ᓇᓗᓇᐃᒃᑯᑕᖓᑦ ᐊᑎᓕᐅᕐᓂᕐᒧᑦ ᐱᓇᓱᐊᖅᑑᑉ. 

ᑐᓂᕐᕈᑎᖃᕐᓂᖅ ᑲᑎᒪᔨᓄᑦ 
(2) ᐊᑎᓕᐅᕆᔨ ᑐᓂᓯᓂᐊᖅᐳᖅ ᐱᓇᓱᐊᕈᑕᐅᔪᒥᒃ ᓄᑖᙳᖅᑎᑦᑎᓂᕐᒧᑦ ᓇᓗᓇᐃᒃᑯᑕᕐᒥᒃ 

ᐊᑎᓕᐅᕐᓂᕐᒧᑦ ᑲᑎᒪᔨᓄᑦ ᑕᐃᒫᒃ 
(a) ᐊᑎᓕᐅᕆᔨ ᓈᒻᒪᒃᓴᙱᒃᑯᓂ ᐱᓇᓱᐊᖅᑐᖅ ᒪᓕᑦᑎᐊᕈᓐᓇᖏᓐᓂᖓᓄᑦ 

ᒪᓕᒋᐊᓕᖕᓂ ᓄᑖᙳᖅᑎᑦᑎᓇᓱᐊᕐᓂᕐᒧᑦ ᓇᓗᓇᐃᖅᑕᐅᓯᒪᔪᑦ ᑖᔅᓱᒪ 
ᐱᖁᔭᕐᒥᒃ; ᐅᕝᕙᓘᓐᓃᑦ 

(b) ᐱᓇᓱᐊᕈᑕᐅᔪᖅ ᒪᓕᑦᑎᐊᖅᓯᒪᒍᓂ ᓇᓗᓇᐃᒃᑯᑕᕐᒥᒃ ᐊᑎᓕᐅᕐᓂᕐᒧᑦ 
ᑐᓂᔭᐅᓯᒫᓂᒡᓗᓂ ᐅᕝᕙᓘᓐᓃᑦ ᓄᑖᙳᖅᑎᑕᐅᓯᒪᓗᓂ ᒪᓕᒡᓗᒍ 
ᑎᑎᕋᖅᓯᒪᓂᖅ 22(4)(b)-ᒥᒃ. 

ᑐᓂᕐᕈᑎᖃᕐᓂᖅ ᑲᑎᒪᔨᓄᑦ 

ᖃᐅᔨᒃᑲᐃᑎᑦᑎᓂᖅ ᐱᓇᓱᐊᖅᑐᒧᑦ 
21. ᑕᐃᒫᒃ ᐊᑎᓕᐅᕆᔨ ᑐᓂᓯᒍᓂ ᐱᓇᓱᐊᕈᑎᒥᒃ ᑲᑎᒪᔨᓄᑦ ᒪᓕᒃᑐᒥᒃ ᐃᓚᒃᑲᓐᓂᖓᓂᒃ 
ᑎᑎᕋᖅᓯᒪᔪᒥᒃ 15(2)-ᒥᒃ ᐅᕝᕙᓘᓐᓃᑦ ᐃᓚᒃᑲᓐᓂᖓᓂᒃ 20(2), ᐊᑎᓕᐅᕆᔨ 
ᐊᑐᐃᓐᓇᐅᑎᑦᑎᓂᐊᖅᐳᖅ ᐱᓱᓇᐊᖅᑐᒥᒃ ᑎᑎᖅᑲᕐᒥᒃ 

(a) ᖃᐅᔨᒃᑲᐃᑎᑦᑎᓂᕐᒥᒃ ᐊᒻᒪ ᐱᔾᔪᑎᖏᑦ ᑐᓂᕐᕈᑎᖃᕐᓂᕐᒧᑦ; ᐊᒻᒪ 
(b) ᖃᐅᔨᒃᑲᐃᑎᑦᑎᓂᕐᒥᒃ ᐱᓇᓱᐊᖅᑑᑉ ᐱᔪᓐᓇᐅᑎᖃᕐᓂᖓᓄᑦ 

ᑎᑎᕋᕈᓐᓇᕐᓂᖓᓄᑦ ᑐᒃᓯᕋᐅᒻᒥᒃ ᑲᑎᒪᔨᓄᑦ. 

ᑎᑎᖃᓕᐊᖑᔪᖅ ᑐᒃᓯᕋᐅᑦ 
22. (1) ᐱᓇᓱᐊᖅᑐᖅ ᐱᓇᓱᐊᕈᑎᖓᑦ ᑐᓂᔭᐅᓯᒪᒍᓂ ᑲᑎᒪᔨᓄᑦ ᐃᒪᐃᑐᐃᓐᓇᕆᐊᖃᖅᐳᖅ, 
30-ᓂᒃ ᐅᑉᓗᓂᒃ ᑐᖔᓂ ᐱᓯᒫᓂᒃᓯᒪᓕᕐᓗᓂᐅᒃ ᖃᐅᔨᒃᑲᐃᑎᑦᑎᓂᕐᒥᒃ ᑐᓂᕐᕈᑕᐅᓯᒪᓂᖓᓄᑦ, 
ᐅᕝᕙᓘᓐᓃᑦ ᐊᑯᓂᐅᓂᖅᓴᒥᒃ ᓇᓗᓇᐃᖅᑕᐅᓯᒪᓗᓂ ᖃᐅᔨᒃᑲᐃᔾᔪᑎᒥᒃ, ᑎᑎᕋᕈᓐᓇᖅᐳᖅ
ᑐᒃᓯᕋᐅᒻᒥᒃ ᑲᑎᒪᔨᓄᑦ. 

ᕿᒥᕐᕈᓂᖅ ᐱᓇᓱᐊᕈᑎᒥᒃ
(2) ᑲᑎᒪᔨᑦ ᕿᒥᕐᕈᓂᐊᖅᐳᑦ ᐱᓇᓱᐊᕈᑎᒥᒃ ᑐᓂᕐᕈᑕᐅᓯᒪᔪᖅ ᐊᑎᓕᐅᕆᔨᒧᑦ ᐊᒻᒪ 

ᐃᓱᒪᒃᓴᖅᓯᐅᕈᑎᒋᓗᓂᔾᔪᒃ ᑐᓂᔭᖓᑕ ᐱᓇᓱᐊᖅᑑᑉ, ᑭᓯᐊᓂ ᐱᑕᖃᕐᓂᕈᓂ. 

ᐊᑎᓕᐅᖅᑕᐅᓂᖅ ᐅᕝᕙᓘᓐᓃᑦ ᓄᑖᙳᖅᑎᑦᑎᓂᖅ 
(3) ᑕᐃᒫᒃ ᑲᑎᒪᔨᑦ ᓇᓗᓇᐃᖅᓯᒍᑎᒃ ᐱᓇᓱᐊᖅᑐᖅ ᐊᔪᖏᑎᑕᐅᔪᓐᓇᕐᓂᖓᓄᑦ 

ᒪᓕᖁᔭᐅᔪᓂᒃ ᑖᓐᓇ ᐱᖁᔭᖅ ᒪᓕᒡᓗᒍ, ᑲᑎᒪᔨᐅᔪᑦ ᐃᒪᐃᓐᓂᐊᖅᐳᑦ, ᐃᓛᒃᑰᕐᓂᖏᑦ 
ᑕᐅᑐᒡᓗᒋᑦ, 

(a) ᐊᑎᓕᐅᕈᔾᔨᓂᐊᖅᐳᑦ ᐱᓇᓱᐊᖅᑐᒥᒃ ᐃᕐᓂᓱᒃᓰᔨᐅᓂᕐᒧᑦ 
ᐊᑎᓕᐅᕐᕕᖓᓂᒃ ᑐᓂᓯᓂᐊᕐᓗᑎᒃ ᓇᓗᓇᐃᒃᑯᑕᕐᒥᒃ ᐊᑎᖃᖃᑕᐅᓂᕐᒧᑦ; 
ᐅᕝᕙᓘᓐᓃᑦ 

(b) ᓄᑖᙳᕆᐊᒃᑲᓐᓂᕐᓗᓂᔾᔪᒃ ᓇᓗᓇᐃᒃᑯᑕᖅ ᐊᑎᖃᖃᑕᐅᓂᕐᒧᑦ 
ᐱᓇᓱᐊᖅᑑᑉ. 

ᐱᓇᓱᐊᖅᑐᖅ ᐊᔪᖅᑎᑕᐅᔪᖅ 
(4) ᑕᐃᒫᒃ ᑲᑎᒪᔩᑦ ᓇᓗᓇᐃᖅᓯᒍᑎᒃ ᐱᓇᓱᐊᖅᑐᖅ ᐊᔪᖅᑎᑕᐅᓂᖓᓄᑦ ᒪᓕᖁᔭᐅᔪᓂᒃ 

ᑖᓐᓇ ᐱᖁᔭᖅ ᒪᓕᒡᓗᒍ, ᑲᑎᒪᔩᑦ ᐃᒪᐃᑐᐃᓐᓇᕆᐊᖃᖅᐳᑦ 
(a) ᐅᖓᕙᕆᐊᕐᓗᓂᔾᔪᒃ ᐱᓇᓱᐊᕈᑎᒋᔭᐅᔪᖅ ᑭᓯᐊᓂ ᐱᓇᓱᐊᖅᑐᖅ 

ᐊᔪᕈᓐᓃᖅᓴᑦᑎᐊᕌᓂᒃᑯᓂ ᐊᒻᒪ ᖃᐅᔨᓴᖅᑕᐅᓂᖄᓂᒃᑯᓂ 
ᓇᓗᓇᐃᔭᖅᑕᐅᓯᒪᔪᓂᒃ ᑲᑎᒪᔨᓄᑦ ᐊᑯᓂᐅᑎᒋᓂᖓ ᒪᓕᒡᓗᒋᑦ ᑲᑎᒪᔩᑦ 
ᓴᖅᑭᓯᒪᔭᖓᓂᒃ;  

(b) ᐊᑎᓕᐅᖅᑕᐅᑎᑦᑎᓂᐊᖅᐳᑦ ᐱᓇᓱᐊᖅᑐᒥᒃ ᐃᕐᓂᓱᒃᓰᔨᐅᓂᕐᒧᑦ 
ᐊᑎᓕᐅᕐᕕᖓᓂᒃ, ᐅᕝᕙᓘᓐᓃᑦ ᓄᑖᖑᖅᑎᒋᐊᕐᓗᓂᔾᔪᒃ ᓇᓗᓇᐃᒃᑯᑕᖓᑦ 
ᐊᑎᓕᐅᕐᓂᕐᒧᑦ ᐱᓇᓱᐊᖅᑑᑉ, ᐃᓛᒃᑰᕐᓂᖏᑦ ᑕᐅᑐᒡᓗᒋᑦ, 
(i) ᐊᑯᓂᐅᑎᒋᓂᖓᑦ ᓇᓗᓇᐃᖅᑕᐅᓯᒪᓗᓂ ᑲᑎᒪᔨᓄᑦ, ᐊᒻᒪ 

(ii) ᒪᓕᒡᓗᒋᑦ ᒪᓕᖁᔭᐅᔪᑦ ᖃᓄᐅᓕᖓᒋᐊᓖᓪᓗ ᑐᓂᔭᐅᓯᒪᔪᑦ 
ᑲᑎᒪᔨᓄᑦ; ᐅᕝᕙᓘᓐᓃᑦ 

(c) ᕿᐱᓗᒡᓗᑎᒃ ᐱᓇᓱᐊᖅᑐᒥᒃ. 

ᖃᐅᔨᒃᑲᐃᑎᑦᑎᓂᖅ ᐱᓇᓱᐊᖅᑐᒧᑦ 
(5) ᑕᐃᒫᒃ ᑲᑎᒪᔩᑦ ᐅᖓᕙᕆᐊᖅᑎᑦᑎᒍᑎᒃ ᐅᕝᕙᓘᓐᓃᑦ ᕿᐱᓗᒃᑯᑎᒃ ᐱᓇᓱᐊᕈᑎᒥᒃ, 

ᐅᕝᕙᓘᓐᓃᑦ ᑐᓂᓯᒍᑎᒃ ᐅᕝᕙᓘᓐᓃᑦ ᓄᑖᙳᖅᑎᑦᑎᒍᑎᒃ ᓇᓗᓇᐃᒃᑯᑕᕐᒥᒃ ᐊᑎᖃᖃᑕᐅᓂᕐᒧᑦ 
ᒪᓕᒡᓗᒋᑦ ᒪᓕᖁᔭᐅᔪᑦ ᐅᕝᕙᓘᓐᓃᑦ ᖃᓄᐃᓕᖓᖁᔭᐅᔪᓂᒃ, ᐊᑐᐃᓐᓇᐅᑎᑦᑎᓂᐊᖅᐳᑦ 
ᐱᓇᓱᐊᖅᑐᒥᒃ 

(a) ᑎᑎᖅᑲᒥᒃ ᐱᔾᔪᑎᒋᔭᖏᓐᓂᒃ ᐃᓱᒪᓕᐅᕈᑕᐅᔪᒥᒃ; ᐊᒻᒪ 
(b) ᑎᑎᖅᑲᒥᒃ ᖃᐅᔨᒃᑲᐃᑎᑦᑎᓂᕐᒥᒃ ᐱᔪᓐᓇᐅᑎᖃᕐᓂᕐᒧᑦ 

ᐊᔪᐃᓐᓈᕆᐊᕈᓐᓇᕐᓂᕐᒥᒃ. 

ᓄᑖᙳᖅᑎᑦᑎᖏᓐᓂᖅ 

ᓄᑖᙳᖅᑎᑦᑎᖏᓐᓂᖅ 
23. (1) ᐊᑎᖃᖃᑕᐅᔪᖅ ᐃᕐᓂᓱᒃᓰᔨ ᓄᑖᙳᖅᑎᑦᑎᖏᒃᑯᓂ ᓇᓗᓇᐃᒃᑯᑕᖓᓂᒃ 
ᐊᑎᓕᐅᕐᓂᕐᒧᑦ ᐲᖅᑕᐅᓂᐊᖅᐳᖅ ᐃᕐᓂᓱᒃᓰᔨᐅᓂᕐᒧᑦ ᐊᑎᖃᖃᕕᖓᓂᒃ. 

ᐃᓕᔭᐅᒍᓐᓇᒃᑲᓐᓂᕐᓂᖅ 
(2) ᑕᐃᒫᒃ ᐃᓄᒃ ᐲᖅᑕᐅᓯᒪᓂᑯ ᐃᕐᓂᓱᒃᓰᔨᐅᓂᕐᒧᑦ ᐊᑎᓕᐅᕐᕕᖓᓂᒃ ᒪᓕᒡᓗᓂ 

ᐃᓚᒃᑲᓐᓂᖓᓂᒃ ᑎᑎᕋᖅᓯᒪᔪᒥᒃ (1)-ᒥ, ᐊᑎᓕᐅᕆᔨ ᐃᓕᓯᒃᑲᓐᓂᕈᓐᓇᖅᐳᖅ ᐊᑎᓕᐅᕈᑎᖓᓂᒃ 
ᐊᒻᒪ ᑐᓂᓯᓗᓂ ᓇᓗᓇᐃᒃᑯᑕᕐᒥᒃ ᐃᓄᖕᒧᑦ ᐊᑎᖃᖃᑕᐅᓂᕆᔭᖓᓂᒃ 

(a) ᐃᓕᔭᐅᒃᑲᓐᓂᕈᒪᔪᖅ ᐃᓅᑉ ᐊᑎᓕᐅᕋᓱᐊᖅᑕᖓᓂᒃ ᑐᖔᓂᒃ 60-ᓂᒃ 
ᐅᑉᓗᓂᒃ ᐲᖅᑕᐅᓚᐅᖅᑎᓪᓗᒍ ᐃᕐᓂᓱᒃᓰᔨᐅᓂᕐᒧᑦ ᐊᑎᓕᐅᕐᕕᖓᓂᒃ 
ᐃᓚᒃᑲᓐᓂᖓ ᑎᑎᕋᖅᓯᒪᔪᖅ ᒪᓕᒡᓗᒍ (1); ᐊᒻᒪ 

(b) ᐊᑭᓖᓂᖓᓄᑦ ᐊᑭᓕᐅᑕᐅᒋᐊᓕᒃ ᐊᑎᖓᑦ ᐃᓕᔭᐅᒃᑲᓐᓂᕐᓂᐊᕐᓗᓂ ᐊᒻᒪ 
ᐊᑭᓕᐅᑕᐅᒋᐊᓕᒃ ᓄᑖᙳᖅᑎᑦᑎᓂᕐᒧᑦ. 

ᐊᔪᐃᓐᓈᕆᐊᒃᑲᓐᓂᕐᓂᖅ 
ᐊᔪᐃᓐᓈᕆᐊᒃᑲᓐᓂᕐᓂᖅ 
24. (1) ᐃᓄᒃ ᐃᒪᐃᑦᑐᖅ 

(a) ᐱᓇᓱᐊᕈᑎᖓ ᐅᖓᕙᕆᐊᖅᑕᐅᓯᒪᒍᓂ ᒪᓕᒡᓗᒍ ᑎᑎᕋᖅᓯᒪᓂᖅ 
22(4)(a), 

(b) ᓇᓗᓇᐃᒃᑯᑕᖓᑦ ᐊᑎᓕᐅᕐᓂᕐᒧᑦ ᑐᓂᔭᐅᓯᒪᒍᓂ ᐅᕝᕙᓘᓐᓃᑦ 
ᓄᑖᙳᖅᑎᑕᐅᓯᒪᒍᓂ ᒪᓕᒡᓗᒋᑦ ᒪᓕᖁᔭᐅᔪᑦ ᐊᒻᒪ ᖃᓄᐃᓕᖓᖁᔭᐅᔪᑦ 
ᑎᑎᕋᖅᓯᒪᓂᕐᒥᒃ ᒪᓕᒃᑐᓂᒃ 22(4(b)-ᒥᒃ, ᐅᕝᕙᓘᓐᓃᑦ 

(c) ᐱᓇᓱᐊᕈᑎᖓ ᕿᐱᓗᒃᑕᐅᒍᑦ ᒪᓕᒡᓗᒍ ᑎᑎᕋᖅᓯᒪᓂᖅ 22(4)(c), 
ᐊᔪᐃᓐᓈᕆᐊᒃᑲᓐᓂᕈᓐᓇᖅᐳᖅ ᐃᓱᒪᓕᐅᖅᑕᐅᔪᒥᒃ ᑕᐃᑯᖓ ᓄᓇᕗᑦ 
ᐃᖅᑲᖅᑐᐃᕝᕕᓕᕆᔨᒃᑯᖏᓐᓄᑦ ᑐᖔᓂᒃ 30-ᓂᒃ ᐅᑉᓗᓂᒃ ᐱᓚᐅᕐᓗᓂᐅᒃ ᖃᐅᔨᒃᑲᐃᔾᔪᑎᒋᔭᖓᑦ 
ᐃᓱᒪᓕᐅᖅᑕᐅᔪᒥᒃ. 

ᖃᐅᔨᒃᑲᐃᑎᑦᑎᓂᖅ 
(2) ᖃᐅᔨᒃᑲᐃᑎᑦᑎᓂᖅ ᐊᔪᐃᓐᓈᕆᐊᒃᑲᓐᓂᕐᓂᕐᒥᒃ ᒪᓕᒡᓗᒍ ᐃᓚᒃᑲᓐᓂᖓᑦ 

ᑎᑎᕋᖅᓯᒪᔪᖅ (1)-ᒥ ᑐᓂᔭᐅᔭᕆᐊᖃᖅᐳᖅ ᐊᑎᓕᐅᕐᕕᑎᒍᑦ. 

ᐃᓱᒪᓕᐅᖅᑕᐅᓂᖓᑦ ᓄᓇᕗᑦ ᐃᖅᑲᖅᑐᐃᕝᕕᖓᑦᑎᒍᑦ 
(3) ᑐᓴᓚᐅᕐᓗᑎᒃ ᐊᔪᐃᓐᓈᕆᐊᒃᑲᓐᓂᕐᓂᕐᒥᒃ, ᓄᓇᕗᑦ ᐃᖅᑲᖅᑐᐃᕝᕕᓕᕆᒃᑯᖏᑦ 

ᐃᒪᐃᑐᐃᓐᓇᕆᐊᖃᖅᐳᑦ 
(a) ᖃᓄᐃᑦᑐᑐᐃᓐᓇᕐᓂᒃ ᐃᓱᒪᓕᐅᕐᓗᑎᒃ ᐃᓱᒪᒋᔭᖏᑦᑕ 

ᑕᐃᒪᐃᒋᐊᖃᓚᐅᕐᓂᖓᓄᑦ; ᐅᕝᕙᓘᓐᓃᑦ 
(b) ᑐᓂᕐᕈᑎᖃᕐᓗᑎᒃ ᑲᒪᒋᔭᐅᔪᖅ ᑕᐃᑯᖓᑦᑕᐃᓐᓇᖅ ᑲᑎᒪᔨᓄᑦ 

ᐃᓱᒪᒃᓴᖅᓯᐅᒃᑲᓐᓂᕐᓂᐊᕐᓗᑎᒃ ᒪᓕᒡᓗᒋᑦ ᖃᓄᐃᓕᐅᖁᔨᓂᖏᑦᑕ 
ᐃᖅᑲᖅᑐᐃᕝᕕᓕᕆᔨᒃᑯᑦ. 

ᐃᓚᖓᑦ 4 

ᐱᓕᕆᔾᔪᑎᒋᔭᐅᕙᒃᑐᓂᒃ ᖃᐅᔨᓴᕐᓂᖅ

ᐱᓕᕆᔾᔪᑎᒋᔭᐅᕙᒃᑐᓂᒃ ᖃᐅᔨᓴᕐᓂᖅ 

ᑐᑭᖏᑦ 
25. ᐃᓗᓕᖏᑦᑕ ᑖᔅᓱᒪ ᐃᓚᖓᓂᒃ, 

“ᐱᓕᕆᔾᔪᑎᒋᔭᐅᕙᒃᑐᓂᒃ ᖃᐅᔨᓴᕐᓂᖅ” ᑐᑭᖃᖅᐳᖅ ᕿᒥᕐᕈᔭᐅᓂᖅ ᐱᓕᕆᔾᔪᑎᒋᔭᐅᕙᒃᑐᓂᒃ 
ᐊᑎᓕᐅᖅᓯᒪᔪᖅ ᐃᕐᓂᓱᒃᓰᔨᒥ ᐱᔾᔪᑎᖃᕐᓗᓂ ᓇᓗᓇᐃᖅᓯᓂᐊᕐᓗᑎᒃ ᐱᓕᕆᔾᔪᑎᒋᕙᒃᑕᖏᓐᓂᒃ 
ᒪᓕᑦᑎᐊᕋᓗᐊᕐᒪᖔᑕ ᑖᔅᓱᒥᖓ ᐱᖁᔭᕐᒥᒃ, ᒪᓕᒐᕋᓛᓂᒃ, ᒪᓕᒃᑕᐅᔭᕆᐊᓖᑦ ᐱᓕᕆᔾᔪᑕᐅᕙᒃᑐᓂᒃ 
ᐊᒻᒪ ᒪᓕᒃᑕᐅᔭᕆᐊᓖᑦ ᐊᔪᙱᑦᑎᐊᕐᓂᕐᒧᑦ ᐊᖏᖅᑕᐅᓯᒪᔪᑦ ᒥᓂᔅᑕᒧᑦ ᐊᒻᒪ ᒪᓕᒋᐊᓖᑦ ᐊᒻᒪ 
ᖃᓄᐃᓕᖓᒋᐊᓖᑦ ᐊᑐᖁᔭᐅᓯᒪᔪᑦ ᐊᑎᓕᐅᖅᓯᒪᔪᓄᑦ ᐃᕐᓂᓱᒃᓰᔨᐅᓂᕐᒧᑦ ᓇᓗᓇᐃᒃᑯᑕᖏᓐᓂᒃ 
ᐊᑎᓕᐅᕐᓂᕐᒧᑦ; (practice audit)

“ᐱᓕᕆᔾᔪᑎᒋᔭᐅᕙᒃᑐᓂᒃ ᖃᐅᔨᓴᖅᑎ” ᑐᑭᖃᖅᐳᖅ ᐃᓄᒃ ᑎᒃᑯᐊᖅᑕᐅᓯᒪᔪᖅ ᑲᑎᒪᔨᓄᑦ 
ᒪᓕᒡᓗᒍ ᐃᓚᒃᑲᓐᓂᕆᔭᖓᓂᒃ ᑎᑎᕋᖅᓯᒪᔪᒥᒃ 26(1)-ᒥ ᖃᐅᔨᓴᕐᓂᐊᕐᓗᓂ 
ᐱᓕᕆᔾᔪᑎᒋᔭᐅᕙᒃᑐᓂᒃ ᖃᐅᔨᓴᕐᓂᕐᒥᒃ ᒪᓕᒡᓗᒍ ᑖᓐᓇ ᐃᓚᖓᑦ. (practice auditor) 

ᑎᒃᑯᐊᖅᓯᓂᖅ ᐱᓕᕆᔾᔪᑎᒋᔭᐅᕙᒃᑐᓂᒃ ᖃᐅᔨᓴᖅᑎᓂᒃ 
26. (1) ᑲᑎᒪᔩᑦ ᑎᒃᑯᐊᖅᓯᔪᓐᓇᖅᐳᑦ ᐊᑕᐅᓯᕐᒥᒃ ᐅᖓᑖᓂᒡᓘᓐᓃᑦ ᐃᓄᖕᓂ 
ᐱᓕᕆᔾᔪᑎᒋᔭᐅᕙᒃᑐᓂᒃ ᖃᐅᔨᓴᖅᑎᐅᓂᕐᒥᒃ ᐱᔾᔪᑎᒋᔭᖃᕐᓗᑎᒃ ᑖᔅᓱᒥᖓ ᐱᖁᔭᕐᒥᒃ.

ᐱᓕᕆᔾᔪᑎᒋᔭᐅᕙᒃᑐᓂᒃ ᖃᐅᔨᓴᕐᓂᖅ 
(2) ᑲᑎᒪᔩᑦ ᑎᓕᐅᕆᔪᓐᓇᖅᐳᖅ ᐱᓕᕆᔾᔪᑎᒋᔭᐅᕙᒃᑐᓂᒃ ᖃᐅᔨᓴᕐᑎᒥᒃ 

ᖃᐅᔨᓴᕐᓂᐊᕐᓗᓂ ᐱᓕᕆᔾᔪᑎᒋᔭᐅᕙᒃᑐᓂᒃ ᖃᐅᔨᓴᕐᓂᕐᒥᒃ ᑐᕌᖓᔪᓂᒃ ᐊᑎᖃᖃᑕᐅᔪᒥᒃ 
ᐃᕐᓂᓱᒃᓰᔨᒥᒃ. 

ᐃᑎᕐᓗᓂ ᐊᒻᒪ ᖃᐅᔨᓴᕐᓂᖅ 
(3) ᐱᔾᔪᑎᒋᓪᓗᒍ ᖃᐅᔨᓴᖃᑦᑕᕐᓂᖅ ᐱᓕᕆᔾᔪᑎᒋᔭᐅᕙᒃᑐᓂᒃ ᖃᐅᔨᓴᕐᓂᕐᒧᑦ, 

ᐱᓕᕆᔾᔪᑎᒋᔭᐅᕙᒃᑐᒃ ᖃᐅᔨᓴᖅᑎ ᐃᒪᐃᓕᐅᕈᓐᓇᖅᐳᖅ, ᖃᖓᒥᐊᖅ ᓈᒻᒪᓈᑦᑎᐊᕋᓱᐊᕐᓗᓂ, 
ᐃᑎᕈᓐᓇᖅᐳᖅ ᐊᒡᓚᒡᕕᖕᒧᑦ ᐅᕝᕙᓘᓐᓃᑦ ᐊᓯᐊᓂᒃ ᐱᓕᕆᕝᕕᒋᔭᐅᕙᒃᑐᒥᒃ ᐊᑎᓕᐅᖅᓯᒪᔪᕐᒥᒃ 
ᐃᕐᓂᓱᒃᓰᔨᒥ.  

ᖃᐅᔨᓴᕐᑕᐅᓂᖏᑦ ᐱᔪᓐᓇᕐᓃᑦ 
(4) ᑕᒪᑦᓱᒪ ᐱᑦᔪᑎᖓ ᖃᐅᔨᓴᖃᑕᕆᐊᖃᕐᓂᕐᒥᒃ ᒪᓕᒃᓗᒍ ᐃᓚᑲᓐᓂᖓ (3), 

ᑮᓇᐅᔭᓕᕆᔨᐅᔪᖅ ᐃᒪᓐᓇᐃᓕᐅᕈᓐᓇᕐᐳᖅ 
(a) ᖃᐅᔨᓴᕐᓗᓂ ᑭᓱᑐᐃᓐᓇᕐᒥᒃ;
(b) ᑖᓐᓇ ᑭᓇᑐᐃᓐᓇᖅ ᓴᖅᑮᑎᒍᓐᓇᕐᓗᓂᐅᒃ ᐃᓘᓐᓇᐃᓐᓂᒃ ᐅᕙᓘᓐᓃᑦ 

ᐃᓚᐃᓐᓇᖏᓐᓂᒃ ᑎᑎᖅᑲᐃᑦ ᖃᐅᔨᓴᕐᑕᐅᓂᐊᕐᑎᑦᓗᒋᑦ ᐅᕙᓘᓐᓃᑦ 
ᐊᑦᔨᖏᓐᓂᒃ ᐱᔪᓐᓇᕐᓗᓂ ᐊᑦᔨᓕᐅᕐᓗᒋᑦ; 

(c) ᐊᑐᕈᓐᓇᕐᓗᓂ ᐅᕙᓘᓐᓃᑦ ᐊᑐᕐᑕᐅᑎᑦᓯᔪᓐᓇᕐᓗᓂ ᖃᕆᑕᐅᔭᓂᒃ ᐊᒻᒪ 
ᖃᐅᔨᓴᖃᑕᕐᓗᓂ ᑎᑎᕋᕐᑕᐅᓯᒪᔪᓂᒃ ᐃᓗᐊᓃᑦᑐᓂᒃ ᐅᕙᓘᓐᓃᑦ 
ᐊᑐᐃᓐᓇᕈᐃᔪᓐᓇᕐᓗᓂ ᖃᕆᑕᐅᔭᒧᐊᕐᓗᒋᑦ; 

(d) ᐊᑦᔨᓕᐅᕈᓐᓇᕐᓗᒋᑦ ᐅᕙᓘᓐᓃᑦ ᐊᑦᔨᓕᐅᕐᑕᐅᒃᑲᕈᓐᓇᕐᓗᓂᒋᑦ 
ᑎᑎᕋᕐᑕᐅᓯᒪᔪᑦ ᐅᕙᓘᓐᓃᑦ ᓴᖅᑭᑕᐅᓯᒪᔪᑦ; 

(e) ᑎᑎᕋᕐᓯᒪᔪᓂᒃ ᐊᑦᔨᓕᐅᕆᔪᓐᓇᕐᓗᓂ ᐅᕙᓘᓐᓃᑦ ᐊᐅᓪᓚᕐᑎᑦᓯᔪᓐᓇᕐᓗᓂ 
ᐊᑦᔨᖏᓐᓂᒃ ᐅᕙᓘᓐᓃᑦ ᖃᓄᐃᓕᐅᕐᑕᐅᓯᒪᔪᓂᒃ ᖃᐅᔨᓴᕐᑕᐅᔪᒃᓴᓂᒃ 
ᐅᕙᓘᓐᓃᑦ ᐊᑦᔨᓕᐅᕋᒃᓴᓂᒃ; 

(f) ᐊᑐᕈᓐᓇᕐᓗᓂ ᐅᕙᓘᓐᓃᑦ ᐊᑐᕐᑕᐅᑎᑦᓯᔪᓐᓇᕐᓗᓂ ᐊᑦᔨᖏᓐᓂᒃ 
ᓴᓇᔪᑎᓄᑦ ᓇᓂᑐᐃᓐᓇᖅ ᐊᑦᔨᓕᐅᕆᕕᐅᔪᓐᓴᕐᑐᓂ ᑎᑎᖅᑲᐅᑉ 
ᐅᕙᓘᓐᓃᑦ ᖃᕆᑕᐅᔭᒧᐊᕐᓗᒋᑦ; 

(g) ᐊᑐᐃᓐᓇᕈᕐᑎᑦᓯᓚᐅᕐᓗᓂ ᓇᓕᖅᑲᒥᒃ, ᐲᖅᓯᒍᓂ ᕿᒥᕈᓂᐊᕐᓗᒍ ᐊᒻᒪ 
ᐊᑦᔨᓕᐅᕐᓂᐊᕐᓗᒍ ᐅᕙᓘᓐᓃᑦ ᐊᓯᖏᓂᒃ ᐃᓕᖓᓂᖃᕐᑐᓂᒃ 
ᖃᐅᔨᓴᕐᑕᐅᓂᐊᕐᓂᕐᒧᑦ; ᐊᒻᒪ 

(h) ᐊᐱᖅᓱᐃᓂᐊᕐᓗᓂ ᑭᓇᑐᐃᓐᓇᕐᒥᒃ ᐱᑦᔪᑎᖃᕐᑐᓂᒃ ᖃᐅᔨᓴᕐᓂᕐᒧᑦ 
ᐃᓕᖓᔪᓂᒃ. 

ᐊᑦᔨᖏᑦ ᐱᓯᒪᔭᐅᔪᑦ ᐊᒻᒪ ᑭᓱᑐᐃᓐᓇᐃᑦ ᐲᔭᖅᑕᐅᓂᖏᑦ 
(5) ᖃᐅᔨᒪᑦᔪᑕᐅᔪᑦ ᑎᑎᖅᑲᐃᑦ ᐅᕙᓘᓐᓃᑦ ᐊᓯᖏᑦ ᑭᓱᑐᐃᓐᓇᐃᑦ ᐲᖅᑕᐅᓂᕐᐸᑕ 

ᖃᐅᔨᓴᕐᑕᐅᓂᐊᕐᓗᑎᒃ ᐊᒻᒪ ᐊᑦᔨᓕᐅᕐᑕᐅᓂᐊᕐᓗᑎᒃ 
(a) ᐊᑐᐃᓐᓇᕈᕐᑎᑕᐅᔭᕆᐊᓕᒃ ᑖᑦᓱᒧᖓ ᑭᓇᑐᐃᓐᓇᕐᒧᑦ ᐲᖅᓯᕕᐅᔪᒧᑦ, 

ᕿᒥᕈᔭᐅᓂᐊᕐᓗᓂ ᐊᒻᒪ ᐊᑦᔨᓕᐅᕐᑕᐅᓂᐊᕐᓗᓂ, ᑐᒃᓯᕋᕐᑕᐅᒃᐸᑦ ᐊᒻᒪ 
ᐊᑐᐃᓐᓇᐅᑎᑕᐅᓗᓂ ᑖᑦᓱᒧᖓ ᐊᒻᒪ  ᕿᒥᕈᔨᓄᑦ; ᐊᒻᒪ 

(b) ᐅᑎᕐᑎᑕᐅᔭᕆᐊᓕᒃ ᑖᑦᓱᒧᖓ ᐱᖅᓯᕕᐅᔪᒧᑦ ᐱᕕᒃᓴᖃᓕᑐᐊᕐᐸᑦ. 

ᓇᓗᓇᐃᕐᑕᐅᓯᒪᔪᑦ ᐊᑦᔨᖏᑦ 
(6) ᐊᑦᔨᖓᓂᒃ ᑖᑦᓱᒪ ᓇᓗᓇᐃᕐᑕᐅᓯᒪᔪᒥᒃ ᑖᒃᑯᓄᖓ ᕿᒥᕈᔨᓄᑦ 

ᐊᑐᐃᓐᓇᕆᔭᐅᓂᐊᕐᑎᑦᓗᒍ ᖃᐅᔨᒪᔪᑕᐅᓗᓂ ᐊᑲᐅᓕᐅᕈᑕᐅᔪᒧᑦ, ᑕᕙᐅᓂᖓ ᑖᑦᓱᒪ 
ᓇᓗᓇᐃᕐᑕᐅᓯᒪᔫᑉ. 

ᐃᑲᔪᕐᑎᖃᕐᓂᖅ 
(7) ᓇᒥᓂᖃᕐᑐᖅ ᐱᓯᒪᒃᓯᔭᕆᐊᓕᒃ ᑖᑦᓱᒥᖓ ᐅᕙᓘᓐᓃᑦ ᐱᖃᕐᑐᒧᑦ ᐅᕙᓘᓐᓃᑦ 

ᑭᓇᑐᐃᓐᓇᕐᒧᑦ ᓇᖕᒥᓂᖃᕐᑐᒧᑦ ᖃᐅᔨᓴᕐᑕᐅᓂᐊᕐᑐᒥᒃ ᐅᓇ ᐱᖁᔭᖅ ᒪᓕᒃᓗᒍ, ᐊᒻᒪ ᐊᓯᖏᑦ 
ᑕᕙᓃᓂᕐᐸᑕ ᓇᔪᒐᐅᔪᒥ, ᐃᒪᓐᓇᐃᓕᐅᕆᐊᓖᑦ 

(a) ᑐᓂᔭᐅᓗᓂ ᑖᓐᓇ  ᕿᒥᕈᔨ ᐃᑲᔪᕐᑕᐅᑦᓯᐊᕆᐊᓕᒃ ᑖᓐᓇ ᑮᓇᐅᔭᓂᒃ 
ᕿᒥᖁᔨ ᐊᐅᓚᑦᓯᓯᐊᕐᕈᓐᓇᖁᑉᓗᒍ ᐊᐅᓚᓐᓂᐊᕐᑕᒥᓂᒃ; ᐊᒻᒪ 

(b) ᐊᑐᐃᓐᓇᐅᑎᑦᓯᔭᕆᐊᓕᒃ ᑖᑦᓱᒧᖓ  ᕿᒥᕈᔨᒧᑦ ᑭᓱᑐᐃᓐᓇᕐᓂᒃ 
ᑐᓴᕐᑕᐅᔭᕆᐊᓕᒃᓂᒃ ᐊᐅᓚᑕᐅᓂᖓ ᐱᑦᔪᑎᒋᑦᓗᒍ ᐱᖁᔭᐅᑉ ᑖᑦᓱᒪ 
ᑮᓇᐅᔭᓂᒃ ᕿᒥᕈᔨᐅᑉ ᑲᒪᒋᓂᐊᕐᑕᖏᓐᓂᒃ. 

ᐱᔪᓐᓇᕐᓂᐅᔪᑦ 
(8) ᐱᑕᖃᖏᓚᖅ ᐅᕙᓂ ᐱᖁᔭᒥ ᐃᓯᕈᓐᓇᕐᓂᕐᒥᒃ ᐅᕙᓘᓐᓃᑦ ᖃᐅᔨᓴᕈᓐᓇᕐᓂᕐᒥᒃ, 

ᐃᓯᕈᑎᒥᒃ ᑎᒍᒥᐊᖏᐸᑦ, ᑕᕗᖓ ᐃᓗᒋᔭᐅᔪᒧᑦ. 

ᓇᓗᓇᐃᑯᑕᖃᕆᐊᓕᒃ 
(9) ᑖᓐᓇ ᕿᒥᕈᔨ ᖃᐅᔨᓴᕐᑐᖅ ᓴᖅᑭᕐᓯᔭᕆᐊᓕᒃ, ᑐᒃᓯᕋᕐᑕᐅᔪᖃᕐᐸᑦ, ᓇᓗᓇᐃᑯᑕᒥᒃ 

ᑲᒪᒋᔭᖃᕐᓂᐊᕐᓂᕈᓂ. 

ᑐᒃᓯᕋᐅᑦ ᓄᓇᕗᒥ ᐃᖅᑲᑐᐃᕕᒃᑯᓄᑦ 
(10) ᑕᓐᓇ ᕿᐱᓗᒃᐸᑦ ᑭᐅᓂᕐᒥᒃ ᖃᐅᔨᓴᕐᑕᐅᔪᖃᕐᓂᐊᕐᑎᑦᓗᒍ ᐅᕙᓘᓐᓃᑦ ᒪᓕᖏᑉᐸᑦ 

ᑐᒃᓯᕋᕐᑕᐅᔪᒥᒃ ᒪᓕᒃᓗᒍ ᐃᓚᑲᓐᓂᖓᓂ (4), ᑖᓐᓇ  ᕿᒥᕈᔨᐅᔪᖅ ᑐᒃᓯᕋᕈᓐᓇᕐᑐᖅ ᓄᓇᕗᑦ 
ᐃᖃᑐᐃᕕᖓ ᐊᖅᑯᑎᒋᓗᒍ ᑖᓐᓇ ᑎᓕᔭᐅᖁᑉᓗᒍ ᑭᓇᑐᐃᓐᓇᖅ ᑭᐅᖁᔭᐅᓗᓂ 
ᖃᐅᔨᓴᕐᑕᐅᓂᐊᕐᑐᒥᒃ ᐅᕙᓘᓐᓃᑦ ᐊᖏᖏᐸᑦ ᑐᒃᓯᕋᑕᐅᔪᒥᒃ. 

ᖃᐅᔨᒃᑲᐃᓂᒃ ᑲᑎᒪᔨᕋᓛᓂᒃ 
(11) ᑕᒪᓐᓇ ᖃᐅᔨᓴᕐᑕᐅᓚᐅᕐᑎᑦᓗᒍ ᕿᒥᕈᔨᓄᑦ, ᑖᓐᓇ ᕿᒥᕈᔨ ᖃᐅᔨᑲᐃᔭᐅᕆᐊᓕᒃ 

ᖃᐅᔨᔭᒥᓂᒃ ᕿᒥᕈᑦᓗᓂ ᑎᑎᖃᑎᒎᕐᑎᓂᒃ ᑲᑎᒪᔨᕋᓛᓄᑦ ᐊᒻᒪ ᑖᑦᓱᒧᖓ ᐃᕐᓂᓱᒃᓰᔨᒧᑦ ᑖᑦᓱᒧᖓ 
ᖃᐅᔨᓴᕐᑕᐅᔪᒧᑦ ᕿᒥᕈᔨᒧᑦ. 

ᐃᓚᒋᔭᐅᓂᖅ ᑲᑎᒪᔨᕋᓛᓄᑦ 
(12) ᑕᒪᒃᑯᐊ ᐊᑎᖃᖃᑕᐅᔪᑦ ᐃᕐᓂᓱᒃᓰᔩᑦ ᑲᒪᒋᔭᐅᔭᕆᐊᖃᖃᑕᕐᑐᑦ ᕿᒥᕈᔨᓄᑦ 

ᑎᑎᖃᒃᑯᑦ ᖃᐅᔨᑲᑕᐅᔭᕆᐊᓖᑦ ᑲᑎᒪᔨᕋᓛᑦ ᐅᑉᓗᐃᑦ 14 ᐃᓗᐊᓐᓂ ᑎᑎᖃᒥᒃ ᐱᓚᐅᕐᓗᓂ  
ᕿᒥᕈᔨᒥᒃ. 

ᐃᓱᒪᓕᐅᕈᑕᐅᔪᑦ ᑲᑎᒪᔨᕋᓛᓄᑦ 
27. (1) ᑕᒪᓐᓇ ᖃᐅᔨᓴᕐᑕᐅᓕᕐᑎᑦᓗᒍ ᕿᒥᕈᔨᐅᑉ ᐅᓂᑳᓕᐊᕆᓯᒪᔭᖓ ᐊᒻᒪ ᑖᒃᑯᐊ 
ᑭᒐᕐᑐᐃᔪᑦ ᑖᑦᓱᒥᖓ, ᑕᐃᒪᐃᑉᐸᑦ, ᑖᑦᓱᒧᖓ ᐊᑎᖃᖃᑕᐅᔪᒧᑦ ᐃᕐᓂᓱᒃᓰᔨᒧᑦ ᖃᐅᔨᓴᕐᑕᐅᔪᒧᑦ 
ᕿᒥᕈᔭᐅᔭᕆᐊᓕᒃᒧᑦ, ᑖᒃᑯᐊ ᑲᑎᒪᔩᑦ ᐃᒪᓐᓇᐅᓕᐅᕈᓐᓇᕐᑐᑦ 

(a) ᖃᐅᔨᒋᐊᕐᓗᒍ ᖃᓄᐃᓕᔭᐅᔭᕆᐊᖃᕋᔭᖏᓐᓂᖓ; 
(b) ᐅᖃᐅᑦᔪᐃᖃᑕᕐᓗᓂ ᐊᒻᒪ ᖃᓄᖅ ᐊᑲᐅᓂᕐᐹᖑᓇᓱᕆᔭᒥᓂᒃ 

ᐅᖃᐅᔪᐃᖃᑕᕐᓗᓂ ᑕᕗᖓ ᐃᕐᓂᓱᒃᓰᔨᒧᑦ ᑖᑦᓱᒧᖓ 
ᐃᕐᓂᓱᒃᓰᖃᑦᑕᕐᓂᕐᒥᒃ ᐊᐅᓚᑦᓯᔪᒥᒃ; 

(c) ᐊᖏᖃᑎᖃᑎᖃᖃᑕᕐᓗᓂ ᑖᑦᓱᒥᖓ ᐃᕐᓂᓱᒃᓰᔨᒥᒃ ᐃᒪᓐᓇᐃᖁᑉᓗᒍ 
(i) ᒪᓕᒍᓇᐃᕐᓂᕐᐸᑦ ᑕᒪᒃᑯᓂᖓ ᒪᓕᒋᐊᖃᕐᑕᒥᓂᒃ ᐊᒻᒪ 

ᐊᑐᕆᐊᖃᕐᑕᒥᓂᒃ ᑖᓐᓇ ᐃᕐᓂᓱᒃᓰᔨ ᓇᓗᓇᐃᑯᑕᓕᒃ 
ᑕᑯᒋᐊᕐᑕᖃᑕᕆᐊᓕᒃ ᑭᒃᑯᓕᒫᓂᑦ ᐊᑦᑕᕐᓇᑐᒦᑎᑦᓯᖁᓇᒍ; 

(ii) ᖃᐅᔨᓴᕐᑕᐅᓗᓂ ᑖᑦᓱᒪ ᐃᕐᓂᓱᒃᓰᔨᐅᑉ ᐱᓇᓱᐊᑦᓯᐊᕈᓐᓇᕐᓂᖓ, 
ᐅᕙᓘᒻᓃᑦ 

(iii) ᐅᖃᐅᓯᒃᑯᑦ ᐃᑲᔪᕐᓂᖅ, ᒪᒥᓴᓂᖅ ᐅᕙᓘᓐᓃᑦ ᐃᓕᓐᓂᐊᕐᓂᖅ 
ᐅᕙᓘᓐᓃᑦ ᐱᓕᒪᒃᓴᐃᓂᖅ ᐃᕐᓂᓱᒃᓰᔨᒥᒃ; ᐅᕙᓘᓐᓃᑦ  

(d) ᖃᐅᔨᑲᐃᑦᓗᓂ ᐊᑎᓕᐅᕆᕙᑦᓕᐊᔨᒥᒃ ᑕᒪᑐᒥᖓ ᐱᑦᔪᑎᖃᕐᑐᒥᒃ 
ᐱᔭᐅᔪᒥᒃ ᑲᑎᒪᔨᕋᓛᓂᒃ ᖃᓄᐃᓕᐅᑕᐅᔪᖃᕐᓕᕐᑎᑦᓗᖑ ᐅᕙᓘᓐᓃᑦ 
ᐃᓚᐃᓇᖓᓂᒃ ᑲᒪᓕᕐᓂᕐᒥᒃ ᑖᑦᓱᒥᖓ ᐃᕐᓂᓱᒃᓰᔨᒥᒃ ᐊᑐᕆᐊᖃᕐᑕᒥᓂᒃ 
ᐊᑐᕈᓐᓇᐃᕐᑐᒥᒃ ᑕᐃᒪᑦᓯᐊᕈᓐᓃᕐᑐᒥᒃ. 

ᖃᐅᔨᒃᑲᐃᓂᖅ ᐃᓱᒪᓕᐅᕈᑕᐅᔪᒥᒃ 
(2) ᖃᐅᔨᒃᑲᕐᑕᐅᐸᑦ ᑖᓐᓇ ᐊᑎᓕᐅᕆᔨ ᒪᓕᒃᓗᒍ ᑎᑎᕋᕐᓯᒪᔪᖓ (1)(d), ᑖᒃᑯᐊ 

ᑲᑎᒪᔨᕋᓛᑦ ᖃᐅᔨᑲᐃᔭᕆᐊᓖᑦ ᑖᒃᑯᐊ ᐃᕐᓂᓱᒃᓰᔨᒥᒃ ᕿᒥᕈᔭᐅᔭᕆᐊᖃᕐᓯᒪᔪᒥᒃ, ᑎᑎᖅᑲᒃᑯᑦ 
ᖃᐅᔨᑲᐃᓗᑎᒃ ᖃᓄᖅ ᑕᒪᓐᓇ ᐃᓱᒪᓕᐅᕈᑕᐅᓂᕆᐊᖓ. 

ᐃᓚᖓ 5

ᑭᒥᕈᔭᐅᓂᐊ ᐃᓕᖅᑯᓯᐅᖁᔭᐅᔫᑉ

ᑐᑭᖏᑦ

ᑐᑭᖏᑦ
28. ᐅᕙᓂ ᐃᓚᖓᓂ 

“ᑲᑎᒪᔨᖏᑦ ᖃᐅᔨᓴᕐᑏᑦ” ᑐᑭᓕᒃ ᑲᑎᒪᔩᑦ ᖃᐅᔨᓴᕐᑎᐅᑦᓗᑎᒃ ᐋᖅᑭᒃᑕᐅᓯᒪᔪᑦ ᑕᕙᓂ 
ᐃᓚᑲᓐᓂᖓᓂ 30(1); (Board of Inquiry)

“ᓈᓚᒃᑏᑦ” ᑐᑭᓕᒃ ᑖᒃᑯᐊ ᓇᓚᒃᑏᑦ ᑎᒃᑯᐊᕐᑕᐅᓯᒪᔪᑦ ᐊᖏᔪᖅᑳᒧᑦ ᒪᓕᒃᓗᒍ 
ᐃᓚᑲᓐᓂᖓ 37(1); (hearing panel)

“ᖃᐅᔨᓴᕐᑕᐅᔪᖅ ᑭᓇᑐᐃᓐᓇᖅ” ᑐᑭᓕᒃ ᑖᓐᓇ ᐃᓕᑕᕆᔭᐅᑦᔪᑎᓕᒃ ᐃᕐᓂᓱᒃᓰᔨ ᐅᕙᓘᓐᓃᑦ 
ᐃᓕᑕᕆᔭᐅᔪᑎᖃᕐᓱᓂ ᐃᕐᓂᓱᒃᓰᔨᐅᓯᒪᔪᖅ ᐱᑦᔪᑎᖃᕐᑐᖅ ᖃᐅᔨᓴᕐᑕᐅᓂᕐᒥᒃ ᐅᕙᓘᓐᓃᑦ 
ᓈᓚᒃᑕᐅᓂᐊᕐᑐᖅ ᐆᒪ ᐃᓚᖓᓂ; (investigated person)

“ᖃᐅᔨᓴᕐᑎ” ᑐᑭᓕᒃ ᑭᓇᑐᐃᓐᓇᕐᒥᒃ ᑎᒃᑯᐊᕐᑕᐅᓯᒪᔪᒥᒃ ᐊᖏᔪᖅᑳᒧᑦ ᑎᑎᕋᕐᑕᐅᓯᒪᓂᖓᓂ 
34(1)(b) ᖃᐅᔨᓴᕐᓂᐊᕐᑐᒥᒃ ᖃᐅᔨᓴᕐᑕᐅᔭᕆᐊᓕᒃᒥᒃ ᖃᐅᔨᒃᑲᐅᑕᐅᓯᒪᔪᒥᒃ;(investigator)

“ᑲᐅᔨᒃᑲᐃᔪᑕᐅᔪᖅ” ᑐᑭᓕᒃ ᖃᐅᔨᒃᑲᐃᔪᑕᐅᔪᒥᒃ ᐱᖁᔭᖓᑎᒍᑦ ᐅᕙᓘᓐᓃᑦ ᐱᖅᑕᐅᔪᓂᒃ 
ᐃᓕᑕᕆᔭᐅᓯᒪᔪᓂᒃ ᐃᕐᓂᓱᒃᓰᔨᒥᒃ ᐊᑲᐅᓈᖏᑦᑐᒥᒃ ᐊᐅᓚᑦᓯᔪᖃᓕᕐᓂᕐᐸᑦ ᑐᓂᔭᐅᔪᒥᒃ 
ᐊᑎᓕᐅᕆᕙᑦᓕᐊᔨᒧᑦ ᒪᓕᒃᓗᒍ ᑎᑎᕋᕐᓯᒪᔪᖓ 27(1)(d) ᐅᕙᓘᓐᓃᑦ ᐃᓚᑲᓐᓂᖓᓂ 31(1) 
ᐅᕙᓘᓐᓃᑦ ᓴᖅᑭᕐᑕᐅᓯᒪᔪᖅ ᐊᑎᓕᐅᕆᕙᑦᓕᐊᔨᒧᑦ ᒪᓕᒃᓗᒍ ᐃᓚᑲᓐᓂᖓᓂ 31(3);  
(notification)

“ᐊᖏᔪᖅᑳᖅ” ᑐᑭᓕᒃ ᐊᖏᔪᖅᑳᖑᔪᖅ ᑲᑎᒪᔨᓄᑦ ᖃᐅᔨᓴᕐᑎᐅᔪᓄᑦ ᑎᒃᑯᐊᕐᑕᐅᓯᒪᔪᒥᒃ ᒥᓂᔅᑕᒧᑦ 
ᒪᓕᒃᓗᒍ ᐃᓚᒃᑲᓂᖓ 30(2).   (President)

ᓈᒻᒪᑦᓯᐊᖏᑦᑐᒃᑯᑦ ᐊᐅᓚᑦᓯᓂᖅ 

ᓈᒻᒪᑦᓯᐊᖏᑦᑐᒃᑯᑦ ᐊᐅᓚᑦᓯᓂᖅ 
29. ᐅᓇ ᐱᖁᔭᖅ ᒪᓕᒃᓗᒍ, ᐊᑲᐅᓈᕐᓯᒪᖏᑦᑐᒥᒃ ᐊᐅᓚᑦᓯᓂᖅ ᑐᑭᓕᒃ ᐊᐅᓚᑕᐅᓂᖓ 
ᒪᓕᒍᑎᑦᓯᐊᕐᓂᖏᐸᑦ ᑲᒪᒋᔭᐅᔭᕆᐊᓕᒃᓄᑦ ᐃᕐᓂᓱᒃᓰᓂᕐᒧᑦ ᐅᕙᓘᓐᓃᑦ ᐊᑲᐅᖏᓕᕐᑎᑦᓯᓂᕐᒥᒃ 
ᐃᒃᓂᓱᒃᓰᔨᓄᑦ ᐃᓕᑕᕆᔭᐅᓯᒪᔪᓄᑦ ᐊᒻᒪ ᐃᓚᐅᓪᓗᓂ ᑕᒪᓐᓇ ᐲᖅᑕᐅᓂᖓ ᐃᓕᑕᕆᔭᐅᓯᒪᔫᑉ 
ᐃᕐᓂᓱᒃᓯᔨᐅᑉ ᐃᒪᓐᓇ

(a) ᐊᐅᓚᑦᓯᒃᐸᑦ ᖃᐅᔨᒪᑦᓯᐊᖏᑦᓗᓂ, ᐱᔪᓐᓇᑦᓯᐊᖏᑦᓗᓂ ᐅᕙᓘᓐᓃᑦ 
ᐃᒃᐱᒋᑦᓯᐊᕈᓐᓃᕐᓂᕐᐸᑦ ᑕᒪᑐᒥᖓ ᐃᕐᓂᓱᒃᓰᓂᕐᒥᒃ;

(b) ᐊᑐᑦᓯᐊᕈᓐᓃᕐᓂᕐᐸᑦ ᐊᑲᐅᓂᕐᐹᖑᓇᓱᐊᕐᑎᑦᓯᓂᕐᒥᒃ ᑭᒃᑯᓕᒫᓄᑦ; 
(c) ᐃᓚᐅᖏᓐᓇᕐᐸᑦ ᐃᕐᓂᓱᒃᓰᔨᐅᓂᕐᒧᑦ ᑕᒪᓐᓇ ᐱᔪᓐᓇᕐᓂᖓ ᐊᖑᑕᐅᒍᓂ 

ᐊᕐᓇᐅᒍᓂᓘᓐᓃᑦ ᐃᖏᕋᑦᓯᐊᕈᓐᓇᐃᕐᑎᑦᓗᒍ, ᒪᓕᒃᑕᐅᔭᕆᐊᓕᒃᓂᒃ 
ᒪᓕᒍᓐᓃᕐᓂᕐᐸᑦ, ᐱᔪᓐᓇᕐᓂᖃᑦᓯᐊᖏᑦᓗᓂ 
ᐊᑲᐅᖏᓕᕐᑎᑦᓯᑐᐃᓐᓇᕆᐊᖃᕐᓗᓂᓘᓐᓃᑦ ᐊᐅᓚᑕᐅᔭᕆᐊᓕᒃᓂᒃ 
ᐅᕙᓘᓐᓃᑦ ᖃᓄᐃᔪᑎᖃᕐᐸᑦ, ᐅᐃᕆᓯᒪᔪᑎᖃᕐᓗᓂ ᐅᕙᓘᓐᓃᑦ 
ᐋᓐᓂᐊᖃᓕᕐᓂᕐᐸᑦ;

(d) ᐊᓯᕈᐃᓐᓂᕐᐸᑦ ᐆᒥᖓ ᐱᖁᔭᒥᒃ, ᐊᑐᐊᒐᖏᓐᓂᒃ, ᒪᓕᒃᑕᐅᔭᕆᐊᓕᒃᓂ 
ᐊᐅᓚᑦᓯᓗᓂ ᐅᕙᓘᓐᓃᑦ ᐊᖏᖅᑕᐅᓯᒪᔪᓂᒃ ᒥᓂᔅᑕᒧᑦ 
ᒪᓕᒃᑕᐅᔭᕆᐊᓕᒃᓂᒃ ᐅᕙᓘᓐᓃᑦ ᐋᖅᑭᒃᑕᐅᓯᒪᔪᓂᒃ 
ᒪᓕᒃᑕᐅᔭᕆᐊᖃᕐᑐᓂᒃ ᐅᖑᑕᐅᒍᓂ ᐊᕐᓇᐅᒍᓂᓘᓐᓃᑦ ᐱᔪᓇᐅᑎᒋᔭᒥᓂᒃ 
ᐊᑐᑦᓯᐊᖏᐸᑦ;

(e) ᐊᑐᑦᓯᐊᕈᓐᓃᕐᐸᑦ ᑎᓕᓯᔪᑕᐅᓯᒪᔪᓂᒃ ᐊᖏᔪᖅᑳᒧᑦ ᐅᕙᓘᓐᓃᑦ 
ᑲᑎᒪᔨᖏᓐᓂᒃ ᖃᐅᔨᓴᕐᑏᑦ; ᐅᕙᓘᓐᓃᑦ

(f) ᐊᑐᑦᓯᐊᕈᓐᓃᕐᐸᑦ ᐊᖏᐅᑕᐅᓯᒪᔪᓂᒃ ᐋᖅᑭᒃᑕᐅᓯᒪᔪᓂᒃ ᑎᑎᕋᕐᓯᒪᔪᐊᓂ 
35(1)(b) ᐅᕙᓘᓐᓃᑦ ᐊᑲᐅᖏᓕᐅᕈᑎᖃᓕᕐᓂᕐᐸᑦ ᐊᐅᓚᓂᒃᑯᑦ ᒪᓕᒃᓗᒍ 
ᐃᓚᖓᓂ 36.

ᑲᑎᒪᔨᖏᑦ ᖃᐅᔨᓴᕐᑏᑦ 

ᑲᑎᒪᔨᖏᑦ ᖃᐅᔨᓴᕐᑏᑦ 
30. (1) ᑖᒃᑯᐊ ᑲᑎᒪᔨᖏᑦ ᖃᐅᔨᓴᕐᑏᑦ ᐋᖅᑭᒃᑕᐅᓗᑎᒃ. 

ᐊᖏᔪᖅᑳᖓ ᑲᑎᒪᔩᖏᑕ ᖃᐅᔨᓴᕐᑏᑦ 
(2) ᑖᓐᓇ ᒥᓂᔅᑕ ᑎᒃᑯᐊᕐᓯᔭᕆᐊᓕᒃ ᐊᖏᔪᖅᑳᖑᓂᐊᕐᑐᒥᒃ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ, 

ᖃᓄᖅ ᐊᑯᓂᐅᑎᒋᓂᐊᕐᓂᖏᑦ ᑲᑎᒪᔨᐅᓂᖏᑕ ᒥᓂᔅᑕᒧᑦ ᐋᖅᑭᒃᑕᐅᓯᒪᓗᓂ, 
(a) ᐊᑎᖃᖃᑕᐅᔭᕆᐊᓖᑦ ᐃᓕᑕᕆᔭᐅᓯᒪᔪᑦ ᐃᕐᓂᓱᒃᓰᔩᑦ ᐅᕙᓘᓐᓃᑦ 
(b) ᑭᓇᑐᐃᓐᓇᖅ ᐊᑎᖃᖃᑕᐅᔭᕆᐊᓖᑦ ᐃᓕᑕᕆᔭᐅᓯᒪᔪᑦ ᐃᕐᓂᓱᒃᓰᔩᑦ 

ᐊᐅᓚᑦᓯᑦᓯᐊᕐᓗᓂ ᒪᓕᒃᓗᒍ ᐱᖁᔭᖓ ᐅᕙᓘᓐᓃᑦ ᐊᑐᐊᒐᖏᑎᒍᑦ 
ᐊᕕᒃᑐᕐᓯᒪᔪᑎᒍᑦ ᐅᕙᓘᓐᓃᑦ ᐊᓯᐊᓂ ᓄᓇᐅᔪᒥ.  

ᐃᓚᒋᔭᐅᔪᑦ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ 
(3) ᑖᓐᓇ ᒥᓂᔅᑕ ᑎᒃᑯᐊᕐᓯᔭᕆᐊᓕᒃ ᑐᖔᓃᖏᑦᑐᓂᒃ ᑕᓕᒪᑦ ᐃᓚᐅᓂᐊᕐᑐᑦ 

ᑲᑎᒪᔨᖏᓐᓄᑦ ᖃᐅᔨᓴᕐᑏᑦ ᐃᒪᐅᓗᓂ ᐊᖏᔪᖅᑳᖓᑦ ᐃᒪᓐᓇᐃᓕᐅᕆᐊᓕᒃ 
(a) ᑖᒃᑯᐊ ᐱᖓᓱᑦ ᐃᓚᒋᔭᐅᔪᑦ ᐊᑎᖃᖃᑕᐅᔭᕆᐊᓖᑦ ᐃᓕᑕᕆᔭᐅᓯᒪᔪᑦ 

ᐃᕐᓂᓱᒃᓰᔩᑦ ᐅᕙᓘᓐᓃᑦ ᑭᒃᑯᑐᐃᓐᓇᐃᑦ ᐊᑎᖃᖃᑕᐅᔭᕆᐊᓖᑦ ᐊᒻᒪ 
ᐊᐅᓚᑦᓯᓯᐊᕐᓗᑎᒃ ᐃᕐᓂᓱᒃᓰᔨᐅᓂᕐᒥᒃ ᒪᓕᒃᓗᒍ ᐱᖁᔭᖅ ᐅᕙᓘᓐᓃᑦ 
ᐊᑐᐊᒐᖏᑎᒍᑦ ᐊᕕᒃᑐᕐᓯᒪᔪᑎᒍᑦ ᐅᕙᓘᓐᓃᑦ ᐊᓯᐊᓂ ᓄᓇᐅᔪᒥ; 

(b) ᐊᑕᐅᓯᐅᒐᓗᐊᖅ ᑲᑎᒪᔨᐅᖃᑕᐅᔪᖅ ᐃᕐᓂᓱᒃᓰᔨᐅᖏᑦᓗᓂ ᐊᒻᒪ 
ᐃᖅᑲᓇᐃᔭᕐᑎᐅᖏᑦᓗᓂ ᓄᓇᕗᑦ ᒐᕙᒪᖓᓄᑦ; ᐊᒻᒪ 

(c) ᐊᑕᐅᓯᐅᒐᓗᐊᖅ ᑭᒃᑯᓕᒫᓄᑦ ᐱᔨᑦᓯᕋᕐᑎᐅᓗᓂ ᑎᒃᑯᐊᕐᑕᐅᓯᒪᓗᓂ 
ᒥᓂᔅᑕᒧᑦ. 

ᖃᓄᑎᒋ ᑲᑎᒪᔨᐅᓇᔭᕐᓂᖏᑦ 
(4) ᑖᒃᑯᐊ ᐃᓚᒋᔭᐅᔪᑦ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ ᑎᒃᑯᐊᕐᑕᐅᖃᑕᕆᐊᖃᕐᐳᑦ 

ᐋᖅᑭᓯᒪᓗᓂ ᖃᓄᑎᒋ ᑲᑎᒪᔨᐅᓇᔭᕐᓂᖏᑦ ᐋᖅᑭᒃᑕᐅᓯᒪᓗᑎᒃ ᒥᓂᔅᑕᒧᑦ. 

ᐊᒥᓲᓂᕐᓴᖏᑦ ᑲᑎᒪᔨᖏᑕ ᖃᐅᔨᓴᕐᑏᑦ 
(5) ᑕᒪᒃᑯᐊ ᐊᒥᓲᓂᕐᓴᐃᑦ ᐃᓚᒋᔭᐅᔪᑦ ᑲᑎᒪᔨᓄᑦ ᖃᐅᔨᓴᕐᑎᐅᖃᑕᕐᑐᓄᑦ 

ᐃᓚᒋᓕᐅᑎᖃᑕᐅᓯᒪᑦᓱᑎᒃ ᐃᕐᓂᓱᒃᓰᔩᑦ ᐅᕙᓘᓐᓃᑦ ᑭᓇᑐᐃᓐᓇᖅ ᐃᓚᒋᓕᐅᑎᖃᑕᐅᓯᒪᔪᖅ ᐊᒻᒪ 
ᐱᑦᓯᐊᖃᑦᑕᕐᓯᒪᓗᓂ ᐃᕐᓂᓱᒃᓰᔨᐅᓗᓂ ᐅᓇ ᒪᓕᒃᓗᒍ ᐱᖁᔭᖅ ᐅᕙᓘᓐᓃᑦ ᐊᑐᐊᒐᖏᓐᓂ 
ᓄᓇᓕᖏᑦ ᐅᕙᓘᓐᓃᑦ ᐊᓯᖏᓐᓂ ᓄᓇᓕᐅᔪᓂ.  

ᑲᑎᒪᔪᓐᓇᕐᓯᓇᔭᕐᑐᑦ ᐊᒥᓲᓂᖏᑦ
(6) ᐊᒥᓲᓂᕐᓴᐃᑦ ᐃᓚᐅᑎᑦᓗᒋᑦ ᑲᑎᒪᔨᖏᑦ ᖃᐅᔨᓴᖃᑕᕐᓂᕐᒧᑦ ᓈᒻᒪᒃᓯᓇᔭᕐᐳᑦ.

ᑎᑎᕋᕐᑎ 
(7) ᑖᓐᓇ ᒥᓂᔅᑕ ᑎᒃᑯᐊᕐᓯᖃᑕᕋᔭᕐᑐᖅ ᐃᓚᐅᓂᐊᕐᑐᒥᒃ ᑎᑎᕋᕐᑎᐅᓗᓂ ᑖᒃᑯᓄᖓ 

ᑲᑎᒪᔨᖏᓐᓄᑦ ᖃᐅᔨᓴᕐᑏᑦ.  

ᑲᑎᒪᔩᑦ ᐃᑲᔪᕐᑎᑖᖃᑕᕈᓐᓇᕐᑐᑦ
(8) ᑖᒃᑯᐊ ᑲᑎᒪᔩᑦ ᖃᐅᔨᓴᕐᑎᐅᑦᓗᑎᒃ ᐃᑲᔪᕐᑎᑖᖃᑕᕐᕈᓐᓇᕐᑐᑦ ᐱᖁᔭᑎᒎᕐᑐᓄᑦ 

ᐅᕙᓘᓐᓃᑦ ᐊᓯᖏᓂᒃ ᐃᑲᔪᕐᑎᖃᖃᑕᕐᓗᑎᒃ ᐊᑲᐅᔫᓐᓇᓱᕆᔭᓂ ᒪᓕᒃᓗᒋᑦ ᐱᓕᕆᐊᖏᓐᓄᑦ 
ᐊᑕᔪᓄᑦ.

ᐊᑲᐅᖏᓕᐅᕈᑎᖃᑐᖃᕐᑎᑦᓗᒍ ᐃᓚᒋᔭᐅᔪᒥᒃ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ 
(9) ᐃᓚᒋᔭᐅᔪᖅ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ ᐊᑲᐅᖏᓕᐅᕈᑎᖃᕐᐸᑦ ᐱᑦᔪᑎᖃᕐᓗᓂ 

ᑖᒃᑯᓄᖓᓗ ᑲᑎᒪᔨᖏᓄᑦ ᖃᐅᔨᓴᕐᑏᑦ ᑐᓂᔭᐅᓯᒪᒃᐸᑦ ᐅᕙᓘᓐᓃᑦ ᓇᓚᒃᑎᐅᔪᓄᑦ 
ᐃᒪᓐᓇᐃᓕᐅᕆᐊᓕᒃ 

(a) ᓴᖅᑮᓗᓂ ᐱᑦᔪᑕᐅᔪᒥᒃ ᐊᑲᐅᖏᓕᐅᕈᑎᖃᕐᓂᕐᒧᑦ ᑭᓲᓂᖏᓐᓂᒃ 
ᑲᑎᒪᔨᖏᓐᓄᑦ ᖃᐅᔨᓴᕐᑏᑦ; ᐊᒻᒪ 

(b) ᐃᓚᐅᖃᑦᑕᖏᑦᓗᓂ ᐃᓱᒥᐅᕐᓱᓇᓱᐊᕐᓗᓂ ᑕᒪᑐᒥᖓ ᐱᑦᔪᑕᐅᔪᒥᒃ 
ᐅᕙᓘᓐᓃᑦ ᖃᓄᑐᐃᓐᓇᖅ ᐃᓚᒋᔭᐅᖃᑕᖏᑦᓗᓂ ᑕᒪᑐᒧᖓ. 

ᖃᐅᔨᒃᑲᐃᔪᑏᑦ  

ᖃᐅᔨᒃᑲᐃᔪᑏᑦ  
31. (1) ᑭᓇᑐᐃᓐᓇᖅ ᑐᓂᓯᔪᓐᓇᕐᑐᖅ ᖃᐅᔨᒃᑲᐃᔪᑎᒥᒃ ᐊᑎᓕᐅᕆᕙᑦᓕᐊᔨᒧᑦ ᐱᖁᔭᒥᒃ 
ᐅᕙᓘᓐᓃᑦ ᐲᖅᑕᐅᔪᖃᕐᓂᐊᕐᑎᑦᓗᒍ ᐃᓕᑕᕆᔭᐅᓯᒪᔪᒥᒃ ᐊᑎᖃᖃᑕᐅᔪᒥᒃ ᐃᕐᓂᓱᒃᓰᔨᒥᒃ 
ᐊᑲᐅᓈᕐᓯᒪᖏᑐᒥᒃ ᐊᐅᓚᑦᓯᔪᖃᓕᕐᓂᕐᐸᑦ.

ᖃᓄᐃᑑᓂᖏᑦ ᖃᐅᔨᒃᑲᐃᔪᑕᐅᔪᑦ
(2) ᖃᐅᔨᒃᑲᐃᔪᑕᐅᔪᖅ ᑐᓂᔭᐅᔪᖅ ᒪᓕᒃᓗᒍ ᐃᓚᑲᓐᓂᖓᓂ (1), ᐃᒪᓐᓇᐃᓴᕆᐊᓕᒃ

(a) ᑎᑎᕋᕐᓯᒪᓗᓂ;
(b) ᐊᑎᓕᐅᕐᑕᐅᓯᒪᓗᓂ ᑖᑦᓱᒧᖓ ᑐᓂᓯᔪᒧᑦ; ᐊᒻᒪ
(c) ᐃᓚᖃᕐᓗᓂ ᑐᕌᕈᑎᖓᓂᒃ ᑖᑦᓱᒪ ᑐᓂᓯᔭᐅᔫᑉ. 

ᖃᐅᔨᒃᑲᐃᓂᖅ ᑕᐃᒪᐃᖁᔭᐅᓂᖅ ᐊᑎᓕᐅᕆᕙᑦᓕᐊᔨᒧᑦ ᒪᓕᒃᓗᒍ
(3) ᐱᑕᖃᖏᐸᑦ ᖃᐅᔨᒃᑲᐃᔪᑕᐅᔪᒥᒃ ᑐᓂᔭᐅᒐᔭᕐᑐᒥᒃ ᒪᓕᒃᓗᒍ ᐃᓚᑲᓐᓂᖓ (1) 

ᐅᕙᓘᓐᓃᑦ ᑎᑎᕋᕐᓯᒪᔪᖓᓂ 27(1)(d), ᑖᓐᓇ ᐊᑎᓕᐅᕆᕙᑦᓕᐊᔨ ᐃᒪᓐᓇᐃᓕᐅᕈᓐᓇᕐᑐᖅ, ᑖᓐᓇ 
ᐊᖑᑕᐅᒍᓂ ᐊᕐᓇᐅᒍᓂᓘᓐᓃᑦ ᖃᐅᔨᒃᑲᐃᒃᐸᑦ ᐱᖁᔭᖅ ᐅᕙᓘᓐᓃᑦ ᐱᖅᑕᐅᔪᖃᕐᐸᑦ 
ᐃᓕᑕᕆᔭᐅᓯᒪᔪᒥᒃ ᐊᑎᖃᖃᑕᐅᔪᒥᒃ ᐃᕐᓂᓱᒃᓰᔨᒥᒃ ᐊᐅᓚᑦᓴᕆᐊᖃᕐᑕᒥᓂᒃ ᐊᐅᓚᑦᓯᔪᓐᓃᕐᓂᕐᐸᑦ, 
ᖃᐅᔨᑲᐃᔪᑎᒥᒃ ᓴᖅᑮᔭᕆᐊᓕᒃ.

ᐱᕕᖃᕐᑎᑕᐅᑦᓯᐊᕆᐊᖃᕐᓂᖓ
(4) ᖃᐅᔨᑲᐃᔪᑕᐅᔪᑦ ᑲᒪᒋᔭᐅᔭᕆᐊᓖᑦ ᐱᕕᖃᑦᓯᐊᕐᑐᒥᒃ ᒪᓕᒃᓗᒋᑦ ᐅᑯᐊ ᐅᕙᓃ 

ᐃᓚᖓᓃᑦᑐᑦ ᐊᒻᒪ ᐊᑐᐊᒐᖏᑦ.

ᓯᕗᒧᐊᑐᐃᓐᓇᕈᓐᓇᕐᓂᖓ ᓇᓃᓂᖓ ᒪᓕᒃᓗᒍ
(5) ᑕᒪᒃᑯᐊ ᖃᐅᔨᒃᑲᐃᔪᑕᐅᔪᑦ ᑭᓇᑐᐃᓐᓇᕐᒥᒃ ᐱᑦᔪᑎᖃᕐᑐᑦ 

ᐊᑎᓕᐅᖃᑕᐅᓯᒪᔪᓐᓃᕐᑐᓂᒃ ᐅᓇ ᐱᖁᔭᖅ ᒪᓕᒃᓗᒍ ᐱᑦᔪᑎᖃᕐᑐᓂᒃ ᐱᖁᔭᒥᒃ ᐅᕙᓘᓐᓃᑦ 
ᐲᖅᑕᐅᔪᖃᕐᑎᑦᓗᒍ ᓴᖅᑭᕐᑐᒥᒃ ᓱᓕ ᐊᑎᓕᐅᖃᑕᐅᓯᒪᔪᒥᒃ ᐅᓇ ᐱᖁᔭᖅ ᒪᓕᒃᓗᒍ ᑕᒪᓐᓇ 

ᑲᒪᒋᔭᐅᔭᕆᐊᓕᒃ ᐅᓇ ᐃᓚᖓ ᐊᑐᕐᓗᒍ ᑖᓐᓇ ᖃᐅᔨᒃᑲᐅᑕᐅᔪᖅ ᑐᓂᓴᐅᓯᒪᒃᐸᑦ ᐅᓪᓘᒃ ᒪᕈᒃ 
ᑭᖑᖓᓂ ᐅᑉᓗᐊᓂ ᑖᓐᓇ ᑭᓇᑐᐃᓐᓇᖅ ᐊᑎᓕᐅᕐᑕᐅᓯᒪᖃᑕᐅᑦᓗᓂ ᐃᓚᐅᔪᓐᓇᐃᕐᑎᑦᓗᒍ.

ᖃᐅᔨᒃᑲᐃᓂᖅ
(6) ᖃᐅᔨᑲᐅᑕᐅᔪᖅ ᐱᔭᐅᓚᐅᕐᑎᑦᓗᒍ ᐅᓇ ᒪᓕᒃᓗᒍ ᐃᓚᑲᓐᓂᖓᓂ (1) ᐅᕙᓘᓐᓃᑦ 

ᑎᑎᕋᕐᓯᒪᔪᖏᓐᓂ 27(1)(d) ᐅᕙᓘᓐᓃᑦ ᑐᓂᔭᐅᓚᐅᕐᑎᑦᓗᒍ ᖃᐅᔨᒃᑲᐅᑕᐅᔪᖅ ᒪᓕᒃᓗᒍ 
ᐃᓚᑲᓐᓂᖓ (3), ᑖᓐᓇ ᐊᑎᓕᐅᕆᕙᑦᓕᐊᔨ ᐊᑐᐃᓐᓇᕈᐃᔭᕆᐊᓕᒃ ᑖᒃᓱᒧᖓ 
ᖃᐅᔨᑲᖅᑕᐅᔭᕆᐊᓕᒃᒧᑦ ᐱᑦᔪᑕᐅᔪᒧᑦ

(a) ᑎᑎᕋᕐᓯᒪᔪᑎᒍᑦ ᖃᐅᔨᑲᐃᓗᓂ ᖃᐅᔨᑲᐃᔪᑕᐅᔪᒥᒃ; ᐊᒻᒪ
(b) ᑎᑎᕋᕐᓯᒪᔪᑎᒍᑦ ᑐᓴᕐᑕᐅᔭᕆᐊᓕᒃᓂᒃ ᖃᓄᐃᑑᓂᖓᓂᒃ 

ᖃᐅᔨᒃᑲᐃᔪᑕᐅᔫᑉ.

ᕿᒥᕈᓂᖅ ᐊᒻᒪ ᖃᐅᔨᓴᕐᓂᖅ
32. (1) ᐊᑐᕐᓗᒍ ᐃᓚᑲᓐᓂᖓᓂ (2), ᑖᓐᓇ ᐊᑎᓕᐅᕆᕙᑦᓕᐊᔨ ᕿᒥᕈᔭᕆᐊᓕᒃ ᐊᒻᒪ 
ᖃᐅᔨᓴᕐᓗᓂ ᖃᐅᔨᒃᑲᐃᔪᑕᐅᔪᒥᒃ ᐃᓱᒪᖃᕈᓂ ᐊᖑᑕᐅᒍᓂ ᐅᕙᓘᓐᓃᑦ ᐊᕐᓇᐅᒍᓂ ᐱᑦᔪᑎᒋᔭᖓ 
ᐊᑐᕐᓗᒍ ᐅᕙᓂ ᐃᓚᖓᓂ.

ᐊᑎᓕᐅᕆᕙᑦᓕᐊᔨ ᐊᑲᐅᖏᓕᐅᕈᑎᖃᓕᕐᓂᕐᐸᑦ 
(2) ᑖᓐᓇ ᐊᑎᓕᐅᕆᕙᑦᓕᐊᔨ ᐊᑲᐅᖏᓕᐅᕈᑎᖃᕐᓂᕈᓂ ᐱᑦᔪᑎᖃᕐᓗᓂ 

ᖃᐅᔨᒃᑲᐃᔪᑎᒥᒃ, ᐊᖑᑕᐅᒍᓂ ᐅᕙᓘᓐᓃᑦ ᐊᕐᓇᐅᒍᓂ ᑖᑦᓱᒥᖓ ᖃᐅᔨᒃᑲᐃᔪᒥᒃ ᑐᓂᓯᓇᔭᕐᑐᖅ 
ᐊᖏᔪᖅᑳᒧᑦ.

ᐲᖅᑕᐅᓂᖓ ᖃᐅᔨᒃᑲᐃᔪᑕᐅᔫᑉ
(3) ᑖᓐᓇ ᐊᑎᓕᐅᕆᕙᑦᓕᐊᔨ ᖁᔭᓈᕐᓯᓇᔭᕐᑐᖅ ᖃᐅᔨᒃᑲᐃᔪᑕᐅᔪᒥᒃ ᖃᐅᔨᒍᓂᐅᒃ 

ᐃᒪᓐᓇᐃᐸᑦ
(a) ᑕᒪᒃᑯᐊ ᐸᓯᒃᓯᔪᑕᐅᔪᑦ ᖃᐅᔨᑲᐃᔪᑎᒦᑐᑦ ᐃᓚᐅᖏᐸᑕ ᐊᑐᐊᒐᖏᓐᓂ 

ᐅᕙᓂ ᐱᖁᔭᒥ; ᐅᕙᓘᓃᑦ
(b) ᑖᓐᓇ ᑲᐅᔨᑲᐃᔪᑕᐅᔪᖅ ᐊᓯᐊᑎᒍᑦ ᑐᑭᓕᐅᕐᓯᒪᒃᐸᑦ ᐅᕙᓘᓐᓃᑦ 

ᐊᓯᔨᕐᑐᕐᑕᐅᓯᒪᒃᐸᑦ. 

ᖃᐅᔨᑲᐃᔪᑕᐅᔪᖅ ᐲᖅᓯᓂᕐᒧᑦ 
(4) ᑖᓐᓇ ᖁᔭᓈᕐᑕᐅᑎᑦᓗᒍ ᖃᐅᔪᑲᐃᔪᑕᐅᔪᖅ ᐅᕙᓂ ᐃᓚᖓᓂ, ᑖᓐᓇ 

ᐊᑎᓕᐅᕆᕙᑦᓕᐊᔨᐅᔪᖅ ᐊᑐᐃᓐᓇᕈᐃᓐᓇᔭᕐᑐᖅ ᑖᑦᓱᒧᖓ ᐱᑦᔪᑎᖏᓐᓂᒃ ᖃᐅᔨᒃᑲᐃᔪᑕᐅᔫᑉ 
ᐊᒻᒪ ᑖᓐᓇ ᑐᓂᔭᐅᔪᖅ ᖃᐅᔨᒃᑲᐃᔪᑎᓂᒃ, ᐱᑕᖃᕐᐸᑦ, ᑎᑎᕋᕐᓯᒪᔪᑎᒍᑦ, ᖃᐅᔨᑲᐃᓂᖅ ᐊᒻᒪ 
ᖃᐅᔨᑲᐅᑎᒋᓗᓂᒋᑦ ᐱᑦᔪᑕᐅᔪᑦ ᐲᖅᓯᓂᕐᒧᑦ.

ᑐᓂᔭᐅᓂᖓ ᐊᖏᔪᖅᑳᒧᑦ 
(5) ᑖᓐᓇ ᐊᑎᓕᐅᕆᕙᑦᓕᐊᔨᐅᔪᖅ ᖁᔭᓈᕐᓯᖏᐸᑦ ᖃᐅᔨᑲᐃᔪᑕᐅᔪᒥᒃ ᒪᓕᒃᓗᒍ 

ᐃᓚᑲᓐᓂᖓᓂ (3), ᐊᖑᑕᐅᒍᓂ ᐅᕙᓘᓐᓃᑦ ᐊᕐᓇᐅᒍᓂ ᑐᓂᓯᓇᔭᕐᑐᖅ ᖃᐅᔨᒃᑲᐃᔪᑕᐅᔪᒥᒃ 
ᐊᖏᔪᖅᑳᒧᑦ.

ᐊᑲᐅᖏᓕᐅᕈᑎᖃᕐᓂᖓ ᐊᖏᔪᖅᑳᑉ
(6) ᑖᓐᓇ ᐊᖏᔪᖅᑳᖅ ᐊᑲᐅᖏᓕᐅᕈᑎᖃᕐᓂᕈᓂ ᑲᐅᔨᑲᐃᔪᑕᐅᔪᒥᒃ, ᑖᓐᓇ ᐊᖏᔪᖅᑲᖅ 

ᐃᒪᓐᓇᐅᓕᕆᐊᓕᒃ
(a) ᖃᐅᔨᒃᑲᐃᓗᓂ ᒥᓂᔅᑕᒥᒃ, ᑖᓐᓇᓗ ᑎᒃᑯᐊᕐᓯᓇᔭᕐᑐᖅ ᐊᓯᐊᓂᒃ 

ᑭᓇᑐᐃᓐᓇᕐᒥᒃ ᐊᑐᕐᓂᐊᕐᑐᒥᒃ ᐱᔪᓐᓇᐅᑎᒥᓂᒃ ᐊᒻᒪ ᐊᑐᑕᐅᔪᓐᓇᕐᑐᓂᒃ 
ᐊᖏᔪᖅᑳᒧᑦ ᑕᒪᓐᓇ ᐱᑦᔪᑎᒋᑦᓗᒍ ᖃᐅᔨᑲᐃᔪᑕᐅᔪᖅ; ᐊᒻᒪ

(b) ᐃᓚᐅᓂᖃᕐᓂᐊᖏᑦᓗᓂ ᑲᒪᒋᔭᐅᑎᑦᓗᒍ ᖃᐅᔨᓴᕐᑕᐅᓂᐊᕐᑐᖅ, 
ᐊᐅᓚᑕᐅᓂᖓᓂ ᐅᕙᓘᓐᓃᑦ ᐃᓱᒪᓕᐅᕈᑕᐅᓂᐊᕐᓂᖓᓂᒃ ᑖᑦᓱᒪ 
ᖃᐅᔨᒃᑲᐃᔪᑕᐅᔫᑉ.

ᑲᒪᒋᔭᐅᖁᔨᓂᖅ ᑖᑦᓱᒧᖓ “ᐊᖏᔪᖅᑳᒧᑦ” 
(7) ᑖᓐᓇ ᒥᓂᔅᑕ ᑎᒃᑯᐊᕐᓯᒃᐸᑦ ᐊᓯᐊᓂᒃ ᑭᓇᑐᐃᓐᓇᕐᒥᒃ ᐊᑐᕐᓗᒍ ᑎᑎᕋᕐᓯᒪᔪᖓ (6)(a), 

ᑲᒪᒋᔭᐅᖁᔭᐅᔪᖅ ᐊᖏᔪᖅᑳᒧᑦ ᐱᑦᔪᑎᖃᕐᑐᑦ ᖃᐅᔨᑲᐅᑕᐅᓯᒪᔪᒥᒃ ᐃᓚᖓᓂ 33 ᑎᑭᑦᓗᒍ 36, 
ᐃᓚᑲᓐᓂᖏᓐᓂ 37(1), 40(3) ᐊᒻᒪ 46(1) ᐊᒻᒪ ᐃᓚᖓ 51 ᐅᖃᓕᒫᕐᑕᐅᔭᕆᐊᓖᑦ 
ᖃᐅᔨᑲᐅᑕᐅᓗᓂ ᑖᑦᓱᒧᖓ ᐊᓯᐊᓄᐊᕐᑕᐅᓂᖓ ᑭᓇᑐᐃᓐᓇᕐᒧᑦ.

ᓄᖅᑲᕐᑎᑦᓯᓂᖅ

ᓄᖅᑲᕐᑎᑦᓯᓂᖅ ᐃᓱᒪᓕᐅᕈᑕᐅᔪᖃᕐᓂᐊᕐᑎᑦᓗᒍ
33. (1) ᑕᒪᓐᓇ ᐊᐅᓚᑕᖓ ᐃᓕᑕᕆᔭᐅᓯᒪᔫᑉ ᐊᑎᓕᐅᖃᑕᐅᓯᒪᑦᓗᓂ ᐃᕐᓂᓱᒃᓰᔨᐅᑉ 
ᖃᐅᔨᓴᕐᑕᐅᔪᖅ ᐅᕙᓘᓐᓃᑦ ᖃᐅᔨᓴᕐᑕᐅᔪᑦ, ᑖᓐᓇ ᐊᖏᔪᖅᑳᖅ ᐃᒪᓐᓇᐃᓕᐅᕈᓐᓇᕐᑐᖅ, 
ᖃᓄᐃᓕᔭᐅᓂᖓ ᒪᓕᒃᓗᒍ ᐊᐅᓚᑕᐅᔪᑦ ᐅᕙᓂ ᐃᓚᖓᓂ, ᐃᒪᓐᓇᐃᓕᐅᖁᔨᔪᓐᓇᕐᑐᖅ

(a) ᑖᓐᓇ ᐃᓕᑕᕆᔭᐅᓯᒪᔪᖅ ᐊᑎᓕᐅᕐᓯᒪᖃᑕᐅᔪᖅ ᐃᕐᓂᓱᒃᓰᔨ 
ᓄᖅᑲᕐᑎᑕᐅᓂᐊᕐᐸᑦ, ᑖᓐᓇ ᐊᖏᔪᖅᑳᖅ ᐃᓱᒪᖃᕐᐸᑦ ᑖᓐᓇ 
ᓄᖅᑲᕐᑎᑕᐅᔭᕆᐊᖃᕆᐊᖓᓂᒃ ᐊᑦᑕᕐᓇᑐᒦᑐᖃᖁᓇᒍ ᑭᒃᑯᑐᐃᓐᓇᕐᓂᒃ; 
ᐅᕙᓘᓐᓃᑦ

(b) ᑕᒪᒃᑯᐊ ᒪᓕᒃᑕᐅᔭᕆᐊᓕᑦ ᐅᕙᓘᓐᓃᑦ ᖃᓄᐃᓕᐅᖁᔭᐅᓃᑦ 
ᐊᑐᕐᑕᐅᓗᑎᒃ ᑖᑦᓱᒧᖓ ᐃᓕᖓᔪᑦ ᐃᓕᑕᕆᔭᐅᓯᒪᔪᒧᑦ ᐊᑎᖃᖃᑕᐅᔪᒧᑦ 
ᐃᕐᓂᓱᒃᓰᔨᒧᑦ ᐃᓚᐅᔪᒥᒃ ᑖᓐᓇ ᐊᖏᔪᖅᑳᖅ ᐊᑲᐅᔫᓇᓱᕆᒃᓯᓂᖓ 
ᒪᓕᒃᑕᐅᓗᓂ ᐊᑦᓇᕐᓇᕐᑐᒦᑐᖃᖁᓇᒍ ᑭᒃᑯᑐᐃᓐᓇᕐᓂᒃ. 

ᖃᐅᔨᒃᑲᐅᑕᐅᓂᖓ ᑎᓕᓯᔪᑕᐅᔫᑉ
(2) ᑕᒪᓐᓇ ᐋᖅᑭᒃᑕᐅᑎᑦᓗᒍ ᑎᓕᓯᔪᑕᐅᔪᖅ ᒪᓕᒃᓗᒍ ᐃᓚᑲᓐᓂᖓ (1), ᑖᓐᓇ 

ᐊᖏᔪᖅᑳᖅ ᐊᑐᐃᓐᓇᕈᐃᓐᓇᔭᕐᑐᖅ ᐃᒪᓐᓇᐃᑐᓂᒃ ᐃᓕᑕᕆᔭᐅᓯᒪᔪᒧᑦ ᐊᑎᖃᖃᑕᐅᔪᒧᑦ 
ᐃᕐᓂᓱᒃᓰᔨᒧᑦ

(a) ᑎᑎᕋᕐᓯᒪᔪᒥᒃ ᖃᐅᔨᑕᐃᔪᒥᒃ ᑭᓲᓂᖓᓂᒃ ᐊᒻᒪ ᐱᑦᔪᑎᖓᓂᒃ 
ᑎᓕᓯᔪᑕᐅᔫᑉ, ᐊᒻᒪ

(b) ᐊᒻᒪ ᑎᑎᕋᕐᓯᒪᔪᒥᒃ ᐱᔪᓐᓇᐅᑎᖃᕐᓂᖓᓂᒃ ᐊᔪᐃᓐᓈᕆᐊᑲᓐᓂᕐᓂᒥᒃ.

ᖃᐅᔨᑲᐃᔪᑏᑦ 
(3) ᑎᓕᓯᔪᑕᐅᔪᖅ ᐋᖅᑭᒃᑕᐅᓯᒪᔪᖅ ᒪᓕᒃᓗᒍ ᐃᓚᑲᓐᓂᖓᓂ (1) ᐊᑲᐅᓈᕐᓯᒪᖏᐸᑦ 

ᑖᓐᓇ ᑎᓕᓯᔪᑕᐅᔪᖅ ᑖᑦᓱᒧᖓ ᐱᑦᔪᑕᐅᔪᒧᑦ ᑭᓇᑐᐃᓐᓇᕐᒧᑦ ᑐᓂᔭᐅᓗᓂ.

ᑎᓕᓯᔪᑕᐅᔫᑉ ᖁᔭᓈᕐᑕᐅᓂᖓ
(4) ᑖᓐᓇ ᐊᖏᔪᖅᑳᖅ ᖁᔭᓈᕐᓯᔪᓐᓇᕐᑐᖅ ᑎᓕᓯᔪᑕᐅᔪᒥᒃ ᒪᓕᒃᓗᒍ ᐃᓚᑲᓐᓂᖓ (1) 

ᓈᒻᒪᒃᓴᕈᓂ ᑖᓐᓇ ᑎᓕᓯᔪᑕᐅᓯᒪᔪᖅ ᐊᑐᕈᓐᓃᕐᕆᐊᖓ ᐊᑦᑕᕐᓇᕐᑐᒦᑐᖃᖁᓐᓇᒍ ᑭᒃᑯᓕᒫᓂᒃ.

ᐊᔪᐃᓐᓈᕆᐊᑲᓐᓂᕐᓂᖅ
(5) ᑖᓐᓇ ᐊᑎᖃᖃᑕᐅᑦᓗᓂ ᐃᕐᓂᓱᒃᓰᔨ ᐱᔪᓐᓇᐅᑎᖓ ᓄᖅᑲᕐᑎᑕᐅᓯᒪᔪᖅ ᒪᓕᒃᓗᒍ 

ᑎᑎᕋᕐᓯᒪᔪᐊᓂ (1)(a)  ᐅᕙᓘᓐᓃᑦ ᒪᓕᒐᒃᓴᖏᓐᓂᒃ ᐋᖅᑭᒍᑦᔭᐅᒪᔪᖅ ᐱᔪᓐᓇᐅᑎᒥᓂ 
ᐊᑎᖃᖃᑕᐅᑦᓗᓂ ᐃᕐᓂᓱᒃᓰᔨᓄᑦ ᑎᑎᕋᕐᓯᒪᔪᐊᓂ (1)(b)  ᐊᔪᐃᓐᓈᕆᐊᖃᓐᓂᕈᓐᓇᕐᐳᖅ 
ᓄᓇᕗᒥ ᐃᖅᑲᑐᐃᔨᒃᑯᓐᓄᑦ ᐅᑦᓗᐃᑦ 30 ᐃᓗᐊᓐᓂ ᖃᐅᔨᒃᑲᕐᑕᐅᓚᐅᕐᓱᓂ 
ᓄᖅᑲᕐᑎᑕᐅᓯᒪᔭᕆᐊᒥ ᐃᕐᓂᓱᒃᓰᔪᓐᓇᕐᓂᕐᒥᒃ. 

ᖃᐅᔨᒃᑲᐅᑎᖃᕐᓂᖅ ᐊᔪᐃᓐᓈᕆᐊᑲᓐᓂᕐᓂᕐᒥᒃ
(6) ᖃᐅᔨᒃᑲᐃᓂᕐᒥᒃ ᐊᔪᐃᓐᓇᕆᐊᑲᓐᓂᕐᓂᕐᒧᑦ ᒪᓕᒃᓗᒍ ᐃᓚᑲᓐᓂᖓ (5) 

ᑐᓂᔭᐅᔭᕆᐊᖃᕐᑐᖅ ᐊᑎᓕᐅᕆᕙᑦᓕᐊᔨᒧᑦ.

ᓴᖅᑭᑕᐅᓂᖓ ᓄᓇᕗᒥ ᐃᖅᑲᑐᐃᕕᒃᒧᑦ
(7) ᑖᓐᓇ ᓈᓚᒃᓗᓂᐅᒃ ᐊᔪᐃᓐᓈᕆᐊᑲᓐᓂᕈᑕᐅᔪᖅ, ᓄᓇᕗᒥ ᐃᖅᑲᑐᐃᔨ 

ᐃᒪᓐᓇᐃᓕᐅᕈᓐᓇᕐᑐᖅ
(a) ᐋᖅᑭᒃᓗᓂᐅᒃ, ᐲᖅᓗᓂᐅᒃ ᐅᕙᓘᓐᓃᑦ ᐊᓯᔨᕆᐊᕐᓗᓂᐅᒃ 
(b) ᑕᒪᓐᓇ ᑐᓂᓗᓂᐅᒃ, ᐅᕙᓘᓐᓃᑦ ᐊᓯᖏᑦ ᐱᔪᑕᐅᔪᑦ, ᐊᖏᔪᖅᑳᒧᑦ 

ᐃᓱᒪᓕᐅᕈᑕᐅᑲᓐᓂᕐᓂᐊᕐᑎᑦᓗᒍ; ᐅᕙᓘᓐᓃᑦ
(c) ᑕᒪᓐᓇ ᑐᓂᓗᓂᐅᒃ, ᐅᕙᓘᓐᓃᑦ ᐊᓯᖏᑦ ᐱᔪᑕᐅᔪᑦ, ᐊᖏᔪᖅᑳᒧᑦ 

ᐃᓱᒪᓕᐅᕈᑕᐅᑲᓐᓂᕐᓂᐊᕐᑎᑦᓗᒍ; ᐅᕙᓘᓐᓃᑦ

ᐊᑭᖏᑦ ᐊᔪᐃᓐᓈᕆᐊᑲᓐᓂᕐᓂᐅᑉ
(8) ᑖᓐᓇ ᓄᓇᕗᒥ ᐃᖅᑲᑐᐃᔨ ᑎᓕᓯᔪᑎᓕᐅᕈᓐᓇᕐᑐᖅ ᑕᒪᒃᑯᐊ ᐊᑭᖏᑦ 

ᐊᔪᐃᓐᓈᕆᐊᑲᓐᓂᕐᓂᐅᑉ ᐊᑲᐅᔫᓇᓱᕆᔭᓂ ᐊᑐᕐᓗᒍ.

ᖃᐅᔨᓴᕐᓂᖅ

ᖃᐅᔨᓴᕐᓂᖅ
34. (1) ᐱᓯᒪᓕᕈᓂ ᖃᐅᔨᒃᑲᐅᑎᒥᒃ ᐊᑎᓕᐅᕆᕙᑦᓕᐊᔨᒥᒃ, ᑖᓐᓇ ᐊᖏᔪᖅᑳᖅ 
ᐃᒪᓐᓇᐃᓕᐅᕆᐊᓕᒃ

(a) ᖃᐅᔨᓴᕐᓗᓂᐅᒃ ᖃᐅᔨᑲᐃᔪᑕᐅᔪᖅ; ᐅᕙᓘᓐᓃᑦ
(b) ᑎᒃᑯᐊᕐᓯᓗᓂ ᖃᐅᔨᓴᕐᑎᐅᓂᐊᕐᑐᒥᒃ ᖃᐅᔨᓴᕐᓂᐊᕐᑐᒥᒃ 

ᖃᐅᔨᒃᑲᐃᔪᑕᐅᔪᒥᒃ.

ᖃᐅᔨᒃᑲᐃᓂᖅ
(2) ᑖᓐᓇ ᐊᖏᒧᖅᑳᖅ ᐊᑐᐃᓐᓇᕈᐃᓇᔭᕐᑐᖅ ᑖᑦᓱᒧᖓ ᑭᓇᑐᐃᓐᓇᕐᒧᑦ ᐱᑦᔪᑕᐅᔪᒥᒃ 

ᖃᐅᔨᑲᐃᔪᑕᐅᔪᒥᒃ ᐊᒻᒪ ᐊᓯᖏᑦ ᖃᐅᔨᑲᐃᔪᑎᒥᒃ ᑐᓂᓯᔪᑦ, ᐱᑕᖃᕐᐸᑦ, ᑎᑎᕋᕐᓯᒪᔪᑎᒍᑦ 
ᖃᐅᔨᓴᕐᑕᐅᖁᔨᓗᓂ.

ᐱᔪᓐᓇᕐᓂᖏᑦ ᐊᖏᔪᖅᑳᑉ ᐅᕙᓘᓐᓃᑦ ᖃᐅᔨᓴᕐᑎᐅᑉ
(3) ᑖᓐᓇ ᐊᖏᔪᖅᑳᖅ ᐅᕙᓘᓐᓃᑦ ᖃᐅᔨᓴᕐᑎ ᖃᐅᔨᓴᐃᔪᖅ ᖃᐅᔨᑲᐃᔪᑎᒥᒃ 

ᐃᒻᒪᓇᐃᓕᐅᕈᓐᓇᕐᑐᖅ
(a) ᐃᑲᔪᕐᑎᖃᕈᓐᓇᕐᑐᑦ ᐱᖁᔭᑎᒍᑦ ᐅᕙᓘᓐᓃᑦ ᐊᓯᖏᑎᒍᑦ ᐃᓱᒪᖃᕈᓂ 

ᐊᑲᐅᓯᕚᑦᓕᕈᑕᐅᓂᐊᕆᐊᖓᓂᒃ ᐱᓕᕆᐊᓂ ᐱᓕᕆᐊᕆᔭᖏᓐᓂ 
ᐊᖑᑕᐅᒐᓗᐊᕈᓂ ᐅᕙᓘᓐᓃᑦ ᐊᕐᓇᐅᒐᓗᐊᕈᓂ; 

(b) ᐅᖃᐅᓯᒃᑯᑦ ᐅᕙᓘᓐᓃᑦ ᑎᑎᕋᕐᓯᒪᔪᑎᒍᑦ ᖃᐅᔨᒋᐊᕐᕕᖃᕈᓐᓇᕐᑐᖅ 
ᐱᑦᔪᑎᖃᕐᑐᓂᒃ ᖃᐅᔨᑲᐃᔪᑕᐅᔪᒥᒃ; 

(c) ᑐᒃᓯᕋᕆᐊᖃᕐᑐᖅ ᖃᐅᔨᓴᕐᑕᐅᔪᒃᓴᓂᒃ ᑎᑎᕋᕐᓯᒪᔪᓂᒃ, ᓇᓕᖃᕐᓂᒃ ᐊᒻᒪ 
ᐊᓯᖏᓐᓂᒃ ᑭᓱᑐᐃᓐᓇᕐᓂᒃ ᐃᓕᖓᓂᖃᕐᑐᓂᒃ ᖃᐃᔨᑲᐃᔪᑕᐅᔪᒧᑦ; 

(d) ᐊᑦᔨᓕᐅᕐᓗᓂᒋᑦ ᐊᒻᒪ ᐱᓯᒪᓗᒋᑦ ᐊᑦᔨᖏᑦ ᑎᑎᖅᑲᐃᑦ, 
ᐊᑦᔨᓕᐅᕐᑕᐅᓯᒪᔪᑦ ᐊᒻᒪ ᐊᓯᖏᑦ ᑭᓱᑐᐃᓐᓇᐃᑦ ᓴᖅᑭᑕᐅᔭᕆᐊᓖᑦ 
ᑎᑎᕋᕐᓯᒪᔪᖓ ᒪᓕᒃᓗᒍ (c); ᐊᒻᒪ 

(e) ᖃᐅᔨᓴᓗᓂ ᖃᓄᐃᑐᑐᐃᓐᓇᕐᓂᒃ ᐃᓚᒋᔭᐅᔪᓂᒃ ᖃᐅᔨᑲᐅᑕᐅᔪᒧᑦ 
ᓴᖅᑭᕐᑐᑦ ᖃᐅᔨᓴᕐᑕᐅᔪᖃᕐᑎᑦᓗᒍ ᐊᑐᓂᕐᓗᒃᓂᕐᒧᑦ ᐊᐅᓚᑕᐅᓯᒪᔪᓂᒃ 
ᑖᑦᓱᒧᖓ ᖃᐅᔨᓴᕐᑕᐅᔪᒧᑦ. 

ᑐᒃᓯᕋᐅᑎᖃᕐᓂᖅ ᓄᓇᕗᒥ ᐃᖅᑲᑐᐃᕕᒃᒧᑦ
(4) ᑖᓐᓇ ᑭᓇᑐᐃᓐᓇᖅ ᐊᖏᖏᑉᐸᑦ ᐅᕙᓘᓐᓃᑦ ᑭᐅᔪᒪᖏᐸᑦ 

ᖃᐅᔨᓴᕐᑕᐅᔪᖃᕐᓂᐊᕐᑎᑦᓗᒍ ᐅᕙᓘᓐᓃᑦ ᑭᐅᑕᐃᓕᒪᒃᐸᑦ ᑐᒃᓯᕋᕐᑕᐅᔪᒥᒃ ᒪᓕᒃᓗᒍ ᑕᕙᓂ 
ᐃᓚᒃᑲᓐᓂᖓᓂ (3), ᑖᓐᓇ ᐊᖏᔪᖅᑳᖅ ᑐᒃᓯᕋᕈᓐᓇᕐᑐᖅ ᓄᓇᕗᒥ ᐃᖅᑲᑐᐃᕕᒃᑯᑦ ᑎᓕᓯᔪᒥᒃ 
ᑐᒃᓯᕋᕐᓗᓂ ᑖᓐᓇ ᑭᐅᔪᓐᓇᖁᑉᓗᒍ ᑐᒃᓯᕋᕐᑕᐅᔪᒥᒃ ᐅᕙᓘᓐᓂᑦ ᑭᐅᔪᒪᖏᑐᖃᕐᐸᑦ 
ᑐᒃᓯᕋᕐᑕᐅᔪᖃᕋᓗᐊᕐᑎᑦᓗᒍ. 

ᑭᐅᑦᑕᐃᓕᒪᓂᖅ ᐅᕙᓘᓐᓃᑦ ᐅᑎᕐᕕᖃᕐᑕᐃᓕᓂᖅ
(5) ᑖᓐᓇ ᖃᐅᔨᓴᕐᑕᐅᔪᖅ ᐊᖏᖅᓯᒪᖏᐸᑦ, ᐱᑦᔪᑎᖃᖏᑦᓗᓂ, ᑭᐅᔭᕆᐊᒥ 

ᑐᒃᓯᕋᕐᑕᐅᔪᒥᒃ ᐅᕙᓘᓐᓃᑦ ᖃᐅᔨᑲᐃᖃᑕᖏᓐᓂᕐᒧᑦ ᑐᒃᓯᕋᕐᑕᐅᔪᖃᕐᑎᑦᓗᒍ ᒪᓕᒃᓗᒍ 
ᐃᓚᒃᑲᓐᓂᖓ (3), ᑕᓐᓇ ᐊᖏᔪᖅᑳᖅ ᑐᓂᓯᔪᓐᓇᕐᑐᖅ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ, ᑖᓐᓇ 
ᒪᓕᒃᑕᐅᖁᔭᐅᔪᓂᒃ ᒪᓕᖏᐸᑦ ᐊᒻᒪ ᑕᐃᒪᖑᑦᓯᐊᖏᑦᑐᖅ ᐱᓇᓱᐊᕐᑐᔮᕐᐸᑦ. 

ᖃᐅᔨᒃᑲᐃᓂᖅ ᐊᖏᔪᖅᑳᒥᒃ 
(6) ᑕᒪᓐᓇ ᖃᐅᔨᓴᕐᓂᖅ ᐃᓱᓕᐸᑦ, ᑖᓐᓇ ᖃᐅᔨᓴᕐᑎᐅᔪᖅ ᐅᓂᑳᓕᐊᒥᓂᒃ ᐊᖑᑕᐅᒍᓂ 

ᐅᕙᓘᓐᓃᑦ ᐊᖑᑕᐅᒍᓂ ᖃᐅᔨᔭᒥᓂᒃ ᑎᑎᕋᕐᓯᒪᔪᑎᒍᑦ ᐊᖏᔪᖅᑳᒧᑦ.

ᑕᒪᓐᓇ ᐱᔭᕇᕐᑕᐅᒃᐸᑦ ᖃᐅᔨᓴᕐᑕᐅᔪᖅ
35. (1) ᑕᒪᓐᓇ ᐱᔭᕇᕐᑕᐅᒃᐸᑦ ᖃᐅᔨᓴᕐᓂᖅ ᐊᒻᒪ ᕿᒥᕈᔭᐅᓯᒪᓕᕐᐸᑦ ᖃᐅᔨᓴᕐᑎᒧᑦ 
ᐅᓂᑳᓕᐊᖑᓯᒪᔪᖅ ᑐᓂᔭᐅᓗᓂ, ᐱᑕᖃᕐᐸᑦ, ᐊᖏᔪᖅᑳᖅ ᐃᒪᓐᓇᐃᓕᐅᕆᐊᓕᒃ 

(a) ᖁᔭᓈᕐᓗᓂᐅᒃ ᑲᐅᔨᒃᑲᐃᔪᑕᐅᓯᒪᔪᖅ ᑖᓐᓇ ᐊᖏᔪᖅᑳᖅ ᓈᒻᒪᒃᓴᕐᐸᑦ 
ᐱᑕᖃᑦᓯᐊᖏᐸᑦ ᖃᐅᔨᒪᔪᑎᒃᓴᓂᒃ ᑕᐃᒫᖑᑦᓯᐊᖏᑐᖅ 
ᐊᐅᓚᑕᐅᔪᖃᕐᑎᑦᓗᒍ ᐋᖅᑭᓯᓗᑎᒃᓗ ᖃᓄᐃᓕᐅᕈᑎᒃᓴᓂᒃ ᑕᒪᑐᒧᖓ;

(b) ᑖᓐᓇ ᖃᐅᔨᓴᕐᑕᐅᔪᖅ ᐃᓕᑕᕆᔭᐅᓯᒪᔪᖅ ᐊᑎᖃᖃᑕᐅᔪᖅ ᐃᕐᓂᓱᒃᓯᔨ 
ᐊᖏᖃᑎᖃᕐᓯᒪᒃᐸᑦ ᐃᓕᑕᕆᔭᐅᓯᒪᔪᒧᑦ ᐊᑎᖃᖃᑕᐅᔪᒧᑦ ᐃᕐᓂᓱᒃᓰᔨᒧᑦ 
ᐊᑐᐃᓐᓇᐅᑎᑦᓯᔭᕆᐊᓕᒃ
(i) ᐋᖅᑭᒃᓯᓗᑎᒃ ᒪᓕᒃᑕᐅᔪᒃᓴᓂᒃ ᐊᒻᒪ ᖃᓄᐃᓕᐅᕈᑕᐅᖁᔭᐅᔪᓂᒃ 

ᐊᖑᑕᐅᒍᓂ ᐅᕙᓘᓐᓃᑦ ᐊᖑᑕᐅᒍᓂ ᑖᓐᓇ ᐱᔪᓐᓇᐅᑎᓕᒃ 
ᑖᑦᓱᒪ ᐊᖏᔪᖅᑳᑉ ᐃᓱᒪᒋᔭᖓ ᐊᑐᕐᓗᒍ ᐊᑦᑕᕐᓇᖅᑐᒦᑐᖃᖁᓇᒍ 
ᑭᓇᑐᐃᓐᓇᕐᒥᒃ;

(ii) ᖃᐅᔨᓴᕐᑕᐅᓂᐅᔪᑦ ᑖᑦᓱᒧᖓ ᐃᓕᑕᕆᔭᐅᓯᒪᔪᒧᑦ 
ᐊᑎᓕᐅᖃᑕᐅᓯᒪᔪᒧᑦ ᐃᕐᓂᓱᒃᓰᔨᒥᒃ ᐱᔪᓐᓇᕐᓂᖓᓂᒃ ᐊᒻᒪ 
ᐃᕐᓂᓱᒃᓰᔨᐅᔪᓐᓇᕐᓂᖓᓂᒃ, ᐅᕙᓘᓐᓃᑦ

(iii) ᐅᖃᐅᓯᒃᑯᑦ ᐃᑲᔪᕐᓂᕐᒧᑦ, ᒪᒥᓴᕐᓂᕐᒧᑦ ᐅᕙᓘᓐᓃᑦ 
ᐃᓕᓐᓂᐊᕐᓂᕐᒧᑦ ᐅᕙᓘᓐᓃᑦ ᐱᓕᒻᒪᒃᓴᕐᓂᕐᒧᑦ 
ᐃᓕᑕᕆᔭᐅᓯᒪᓗᓂ ᐊᑎᓕᐅᕐᓯᒪᖃᑕᐅᔪᖅ ᐃᕐᓂᓱᒃᓰᔨᐅᓂᕐᒧᑦ; 
ᐅᕙᓘᓐᓃᑦ

(c) ᖃᐅᔨᒃᑲᐅᑎᓗᓂᐅᒃ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ. 

ᖃᐅᔨᒃᑲᐃᓂᖅ ᐃᓱᒪᓕᐅᕈᑕᐅᔪᓂᒃ 
(2) ᑖᓐᓇ ᐊᖏᔪᖅᑳᖓ ᐊᑐᐃᓐᓇᕈᐃᔭᕆᐊᓕᒃ ᖃᐅᔨᓴᕐᑕᐅᔪᒧᑦ, ᐊᑎᓕᐅᕆᕙᑦᓕᐊᔨ ᐊᒻᒪ 

ᑖᓐᓇ ᑭᓇᑐᐃᓐᓇᖅ ᖃᐅᔨᑲᐅᑎᒥᒃ ᑐᓂᓯᔭᐅᔪᖅ, ᐱᑕᖃᕐᐸᑦ, ᑎᑎᖅᑲᑎᒍᑦ, ᖃᐅᔨᑲᐃᔪᑎᒥᒃ ᐊᒻᒪ 
ᐱᑦᔪᑎᒋᔭᐅᔪᓂᒃ ᐃᓱᒪᓕᐅᕈᑕᐅᔪᒧᑦ ᒪᓕᒃᓗᒍ ᐃᓚᑲᓐᓂᖓᓂ (1). 

ᐊᓯᐊᑎᒍᑦ ᐊᑲᐅᖏᓕᐅᕈᑕᐅᔪᑦ ᐋᖅᑭᒋᐊᕐᑕᔪᓐᓇᕐᓂᖏᑦ 

ᖃᐅᔨᒃᑲᐅᑕᐅᓗᓂ ᐊᓯᐊᑎᒍᑦ ᐊᑲᐅᖏᓕᐅᕈᑕᐅᔪᖅ ᐋᖅᑭᒋᐊᕐᑕᐅᓂᐊᕐᑎᑦᓗᒍ 
36. (1) ᑖᒃᑯᐊᖑᒐᓗᐊᕐᑎᑦᓗᒋᑦ ᒪᓕᒃᑕᐅᔭᕆᐊᓖᑦ ᐅᕙᓂ ᐱᖁᔭᒥ, ᑖᓐᓇ ᐊᖏᔪᖅᑳᖓ 
ᐃᒪᓐᓇᐃᓕᐅᕈᓐᓇᕐᑐᖅ, ᖃᖓᑐᐃᓐᓇᖅ ᖃᐅᔨᒃᑲᐅᑎᒥᒃ ᓴᖅᑭᕐᑐᖃᓚᐅᕐᑎᑦᓗᒍ, ᑖᓐᓇ 
ᑐᓂᔪᓐᓇᕐᑕᖓ ᖃᐅᔨᒃᑲᐅᑕᐅᓯᒪᔪᖅ ᐊᓯᐊᑎᒎᕐᑐᒃᑯᑦ ᐋᑲᐅᖏᓕᐅᕈᑕᐅᔪᖅ 
ᐋᖅᑭᒋᐊᕐᑕᐅᔪᓐᓇᕐᓗᓂ

(a) ᑕᒪᒃᑯᐊ ᓴᖅᑭᑕᐅᓯᒪᔪᑦ ᖃᐅᔨᒃᑲᐃᓂᒃᑯᑦ ᐃᓕᖓᓂᖃᕐᑐᑦ ᑖᑦᓱᒧᖓ 
ᖃᐅᔨᑲᐃᓯᒪᔪᒧᑦ ᐊᒻᒪᓗ ᖃᐅᔨᓴᕐᑕᐅᔪᒧᑦ 

(b) ᑖᓐᓇ ᑭᓇᑐᐃᓐᓇᖅ ᖃᐅᔨᒃᑲᐃᔪᖅ ᐊᒻᒪ ᑖᓐᓇ ᖃᐅᔨᓴᕐᑕᐅᔪᖅ 
ᑭᓇᑐᐃᓐᓇᖅ ᐊᖏᖃᑎᒌᒋᐊᖃᕐᑐᒃ ᖃᓄᐃᓕᔭᐅᓂᖓᓂᒃ; ᐊᒻᒪ 

(c) ᑖᓐᓇ ᐊᖏᔪᖅᑳᖅ ᐊᑲᐅᒃᓴᓕᕈᓂ ᑐᓂᔭᐅᓂᖓᓂᒃ ᓈᒻᒪᒃᓴᕈᓂ 
ᖃᓄᐃᓕᐅᕐᓯᒪᓂᖏᓐᓂᒃ. 

ᐊᖏᖅᑕᐅᓂᖏᑦ ᐊᖏᐅᑏᑦ 
(2) ᐊᑲᐅᔪᒧᑦ ᑎᑭᐅᑎᓂᖃᖏᑉᐸᑕ ᐊᑲᐅᖏᓕᐅᕈᑕᐅᔪᒥᒃ ᐊᓯᐊᒎᖅᑐᒃᑯᑦ 

ᑲᒪᒋᔭᐅᓂᐊᕐᑎᑦᓗᒍ ᓈᒻᒪᒃᐳᑦ ᑭᓯᐊᓂ ᐊᖓᔪᖅᑳᑉ ᐊᖏᓚᐅᕐᑕᖏᓐᓂ ᑕᒪᒃᑯᐊ ᒪᓕᒃᑕᐅᔭᕆᐊᓖᑦ 
ᐊᒻᒪ ᖃᓄᐃᓕᔪᑕᐅᔭᕆᐊᓖᑦ ᐊᖏᐅᑎᒧᑦ. 

ᓄᖅᑲᕐᑎᑕᐅᓂᖓ 
(3) ᑕᒪᒃᑯᐊ ᐱᓕᕆᐊᖑᔪᑦ ᓴᖅᑭᑕᐅᔪᑦᓗ ᖃᐅᔨᒃᑲᐅᑎᒧᑦ ᑐᓂᔭᐅᓯᒪᔪᑦ ᐊᓯᐊᑎᒍᑦ 

ᐊᑲᐅᖏᓕᐅᕈᑕᐅᔪᒥᒃ ᐋᖅᑭᒃᓱᕐᑕᐅᔪᖃᕐᓂᐊᕐᑎᑦᓗᒍ ᒪᓕᒃᓗᒍ ᐃᓚᑲᓐᓂᖓ (1) 
ᐋᖅᑭᒃᑕᐅᓯᒪᓕᖏᐸᑕ ᐃᓗᐊᓐᓂ 60 ᐅᑉᓗᐃᑦ ᑐᓂᔭᐅᓚᐅᕐᑎᑦᓗᒍ, ᑖᓐᓇ ᐊᖏᔪᖅᑳᖅ 
ᐲᕐᑕᐅᑎᑦᓯᔪᓐᓇᕐᑐᖅ ᑐᓂᔭᐅᓯᒪᔪᒥᒃ. 

ᓈᓚᒃᓂᖅ 

ᐃᓕᔭᐅᓂᖏᑦ ᐃᓚᒋᔭᐅᓂᐊᕐᑐᑦ ᓈᓚᒃᑎᐅᓂᐊᕐᑐᓄᑦ 
37. (1) ᑖᓐᓇ ᖃᐅᔨᒃᑲᐅᑕᐅᑎᑦᓗᒍ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ, ᑖᓐᓇ ᐊᖏᔪᖅᑳᖓ, 
ᕿᖑᕙᕐᑕᐃᓕᓗᓂ, 

(a) ᑎᒃᑯᐊᕐᓯᓗᓂ ᐱᖓᓱᓂᒃ ᐃᑭᓐᓂᕐᓴᐅᖏᑐᓂᒃ ᐃᓚᐅᓂᐊᕐᑐᓂᒃ 
ᑲᑎᒪᔨᖏᓐᓄᑦ ᖃᐅᔨᓴᕐᑏᑦ ᐋᖅᑭᒃᑕᐅᓂᐊᕐᑐᓂᒃ ᓈᓚᒃᑎᐅᓂᐊᕐᑎᑦᓗᒋᑦ 
ᐱᑦᔪᑕᐅᔪᓂᒃ ᖃᐅᔨᒃᑲᐅᑎᐅᔪᒧᑦ; 

(b) ᑎᒃᑯᐊᕐᓯᓗᓂ ᐃᓚᒋᐅᔭᓂᐊᕐᑐᓂᒃ ᓈᓚᒃᑎᐅᓂᐊᕐᑐᓄᑦ 
ᐃᒃᓯᕙᐅᑕᕆᔭᐅᓂᐊᕐᑐᒥᒃ ᓈᓚᒃᑎᓄᑦ; ᐊᒻᒪ 

(c) ᑐᓂᓗᓂᒋᑦ ᑖᒃᑯᐊ ᖃᐅᔨᒃᑲᐅᑕᐅᓯᒪᔪᑦ ᓈᓚᒃᑎᐅᓂᐊᕐᑐᓄᑦ. 

ᐊᒥᓲᓂᕐᓴᐃᑦ ᓈᓚᒃᑎᐅᓂᐊᕐᑐᑦ 
(2) ᐃᓚᐅᔪᑦ ᓈᓚᒃᑎᓄᑦ ᐊᑎᖃᖃᑕᐅᓗᑎᒃ ᐃᕐᓂᓱᒃᓰᔩᐅᔭᕆᐊᓖᑦ ᐅᕙᓘᓐᓃᑦ 

ᐊᑎᖃᖃᑕᐅᓗᑎᒃ ᐊᒻᒪ ᑲᒪᒋᔭᖃᑦᓯᐊᕆᐊᖃᕐᑐᑦ ᐃᕐᓂᓱᒃᓰᓂᓕᕆᓂᕐᒥᒃ ᒪᓕᒃᓗᒍ ᐱᖁᔭᖓᓂ 
ᐅᕙᓘᓐᓃᑦ ᐊᑐᐊᒐᖏᓐᓂ ᐊᕕᒃᑐᕐᓯᒪᔪᑎᒍᑦ ᐅᕙᓘᓐᓃᑦ ᓄᓇᓕᒃᑎᒍᑦ. 

ᓈᓚᒃᑏᑦ ᐃᑲᔪᕐᑕᐅᔪᓐᓇᕐᑐᑦ 
(3) ᑖᒃᑯᐊ ᓈᓚᒃᑏᑦ ᐃᑲᔪᕐᑕᐅᔪᓐᓇᕐᑐᑦ ᐱᖁᔭᑎᒍᑦ ᐅᕙᓘᓐᓃᑦ ᐊᓯᖏᑎᒍᑦ 

ᐃᑲᔪᕐᑕᐅᔪᓐᓇᕐᑐᑦ ᑕᐃᒪᐃᑦᓴᕆᐊᖃᕐᑐᕆᒍᑎᒃ ᐱᓕᕆᐊᓂ ᐃᖏᕋᑦᓯᐊᕈᓐᓇᖁᑉᓗᖑ.

ᓈᓚᒃᑕᐅᔭᕆᐊᓕᒃ ᑕᕙᓴᐃᓐᓇᖅ
(4) ᑖᒃᑯᐊ ᑲᑎᒪᔨᖏᑦ ᖃᐅᔨᓴᕐᑏᑦ ᐃᒪᓐᓇᐃᓕᐅᕆᐊᓖᑦ, ᑕᕙᓴᐃᓐᓇᖅ, ᓈᓚᒃᓗᑎᒃ 

ᖃᐅᔨᑲᐅᑕᐅᔪᒥᒃ ᑖᒃᑯᓄᖓ ᑐᓂᔭᐅᓯᒪᔪᒥᒃ. 

ᖃᐅᔨᒃᑲᐃᓂᖅ ᓈᓚᒃᓂᐅᓂᐊᕐᑐᒥᒃ 
(5) ᑖᒃᑯᐊ ᓈᓚᒃᑏᑦ ᐃᒪᓐᓇᐃᓕᐅᕆᐊᖃᕐᑐᑦ, ᐅᑉᓗᐃᑦ 30 ᐃᓗᐊᓐᓂ ᓈᓚᒃᓂᖅ 

ᐱᒋᐊᓚᐅᕐᑎᓐᓇᒍ, ᖃᐅᔨᑲᐃᔭᕆᐊᓖᑦ ᖃᐅᔨᓴᕐᑕᐅᓂᐊᕐᑐᒥᒃ ᑭᓇᑐᐃᓐᓇᕐᒥᒃ ᐊᒻᒪ ᑖᑦᓱᒥᖓ 
ᑭᓇᑐᐃᓐᓇᕐᒥᒃ ᖃᐅᔨᒃᑲᐃᓯᒪᔪᒥᒃ ᖃᐅᔨᑲᐃᓂᕐᒥᒃ ᓈᓚᒃᑕᐅᓂᐊᕐᑎᑦᓗᒍ

(a) ᐋᖅᑭᓗᒍ ᐅᑉᓗᖓ, ᖃᖓ ᐊᒻᒪ ᓇᓃᓐᓂᐊᕐᓂᖓ ᓈᓚᒃᓂᐊᕐᑐᑦ; ᐊᒻᒪ 
(b) ᓇᓗᓇᐃᕐᑕᐅᓗᑎᒃ ᖃᓄᐃᑑᓂᖏᑦ ᖃᐅᔨᑲᐅᑕᐅᓯᒪᔫᑉ ᑕᒪᒃᑯᐊ 

ᓈᓚᒃᑕᐅᓂᐊᕐᑐᑦ.

ᒪᓕᒃᑕᐅᓂᖏᑦ ᐱᖁᔭᑎᒎᑦᓯᐊᕐᓗᑎᒃ 
38. (1) ᑖᒃᑯᐊ ᓈᓚᒃᑏᑦ ᐊᐅᓚᑦᓯᔭᕆᐊᖃᕐᐳᑦ ᐊᐅᓚᓂᐅᓂᐊᕐᑐᓂᒃ ᒪᓕᒃᓗᒋᑦ ᑕᒪᒃᑯᐊ 
ᒪᓕᒃᑕᐅᓯᐊᕐᓗᑎᒃ ᐱᖁᔭᑎᒎᕐᓗᑎᒃ.

ᓴᖅᑭᕐᓂᖅ ᐊᒻᒪ ᓴᐳᓐᓂᐊᕐᑎᖃᕐᓂᖅ 
(2) ᑖᓐᓇ ᖃᐅᔨᓴᕐᑕᐅᔪᖅ ᑭᓇᑐᐃᓐᓇᖅ ᐊᒻᒪ ᑖᓐᓇ ᖃᐅᔨᑲᐃᓯᒪᔪᖅ 

ᐃᒪᓐᓇᐃᓕᐅᕈᓐᓇᕐᑐᖅ, ᓈᓚᒃᑕᐅᔪᖃᕐᑎᑦᓗᒍ ᑖᒃᑯᓄᖓ  ᓈᓚᒃᑎᓄᑦ, 
(a) ᐃᓚᐅᓗᓂ ᐊᒻᒪ ᓈᓚᒃᑕᐅᓗᓂ; ᐊᒻᒪ
(b) ᑭᒐᕐᑐᕐᑕᐅᓗᓂ ᓴᐳᓐᓂᐊᕐᑎᒧᑦ. 

ᓈᓚᒃᑕᐅᔪᖃᕐᑎᑦᓗᒍ ᑭᒃᑯᓕᒫᓄᑦ ᐅᒃᑯᐃᖓᔪᖅ 
(3) ᑕᒪᓐᓇ ᓈᓚᒃᓂᐅᒧᖅ ᐅᒃᑯᐃᖔᕆᐊᓕᒃ ᑭᒃᑯᓕᒫᓄᑦ ᑭᓯᐊᓂ ᐊᓯᐊᑎᒍᑦ 

ᐃᓱᒪᖃᕐᓂᕐᐸᑕ ᑖᒃᑯᐊ ᑲᑎᒪᔨᖏᑦ ᖃᐅᔨᕐᑏᑦ ᐃᒪᓐᓇᐃᐸᑦ 
(a) ᐃᓕᖓᓂᖃᕐᐸᑦ ᐊᓯᖏᓐᓄᑦ ᑖᑦᓱᒪ ᖃᐅᔨᓴᕐᑕᐅᔫᑉ ᑭᓇᑐᐃᓐᓇᐅᑉ 

ᐊᒃᑐᕐᑕᐅᓂᖃᕐᓂᐊᕐᐸᑕ ᓈᓚᑕᐅᔪᖃᕐᑎᑦᓗᒍ, ᐅᕙᓘᓐᓃᑦ ᐃᓚᖓ 
ᓈᓚᒃᑕᐅᔫᑉ, ᐅᒃᑯᐊᕐᓯᒪᔪᒃᑰᕆᐊᖃᕐᐸᑦ; ᐊᒻᒪ 

(b) ᑭᒃᑯᓕᒫᓄᑦ ᓴᖅᑭᑕᐅᓗᐊᖁᓇᒋᑦ ᑕᒪᒃᑯᐊ ᑮᓇᐅᔭᓕᕆᓂᕐᒥᒃ, ᑖᑦᓱᒪᓗ 
ᐃᓅᓯᖓᓄᑦ ᐅᕙᓘᓐᓃᑦ ᐊᓯᖏᑦ ᑕᒪᒃᑯᐊ ᑐᓴᕐᑕᐅᓇᔭᕐᑐᑦ ᑖᑦᓱᒥᖓ 
ᐱᑦᔪᑎᖃᕐᑐᑦ ᐊᑲᐅᖏᓕᐅᕈᑎᐅᓕᕈᓐᓇᕐᑐᓂᒃ ᐅᕙᓘᓐᓃᑦ ᑭᒃᑯᓕᒫᓄᑦ 
ᐱᑦᔪᑎᒋᔭᐅᔪᓂᒃ ᖃᐅᔨᓴᕐᑕᐅᓂᒃᑯᑦ ᐅᒃᑯᐃᖔᕐᐸᑕ ᑭᒃᑯᓕᒫᓄᑦ.   

ᐊᓯᖏᑦ ᐱᑦᔪᑕᐅᔪᑦ 
(4) ᑖᒃᑯᐊ ᓈᓚᒃᑏᑦ ᓈᓚᒍᓐᓇᕐᑐᑦ ᐊᓯᖏᓐᓂᒃ ᑕᒪᑐᒧᖓ ᐃᓕᖓᔪᒥᒃ ᖃᐅᔨᑲᐃᔪᑕᐅᔪᒥᒃ 

ᑐᓂᔭᐅᓯᒪᑎᑦᓗᒍ ᓴᖅᑭᕐᑐᓂᒃ ᑕᒪᓐᓇ ᐊᐅᓚᑕᐅᑎᑦᓗᒍ ᐊᒻᒪ 
ᖃᐅᔨᓴᕐᑕᐅᑦᓯᐊᖏᑐᐃᓐᓇᕆᐊᖃᕐᓂᖓ ᑖᑦᓱᒧᖓ ᖃᐅᔨᓴᕐᑕᐅᔪᒧᑦ.

ᐊᑐᐃᓐᓇᐅᕕᐅᓗᓂ ᑭᐅᔪᓐᓇᕐᓂᕐᒥᒃ 
(5) ᑖᒃᑯᐊ ᓈᓚᒃᑏᑦ ᓇᓚᒍᓐᓇᕐᑐᑦ ᐊᓯᖏᓐᓂᒃ ᐃᓕᖓᓂᖃᕐᑐᓂᒃ ᐃᓚᑲᓐᓂᖓᓂ (4), 

ᐱᔪᓇᕐᓂᖃᕐᑎᑦᓯᓂᐊᕐᒪᑦ ᖃᐅᔨᓴᕐᑕᐅᔪᒥᒃ ᑭᓇᑐᐃᓐᓇᕐᒥᒃ ᐱᔪᓐᓇᕐᓂᖃᕐᑎᑕᐅᑦᓯᐊᕐᓗᓂ 
ᑭᐅᔪᓐᓇᕐᓂᕐᒥᒃ ᑕᒪᑐᒧᖓ. 

ᒪᓕᒃᑕᐅᔭᕆᐊᖃᕐᓂᖏᑦ ᐱᑦᔪᑕᐅᔫᑉ 
39. (1) ᑖᒃᑯᐊ ᓈᓚᒃᑏᑦ ᒪᓕᓚᕆᖏᑲᓗᐊᕐᓗᑎᒃ ᒪᓕᒃᑕᐅᔭᕆᐊᓕᒃᓂᒃ ᐱᖁᔭᑎᒍᑦ 
ᐱᑦᔪᑎᓕᒃᒥᒃ ᐱᑦᔪᑕᐅᔪᒥᒃ ᐱᖁᔭᑎᒍᑦ ᐊᐅᓚᑕᐅᔪᓂᒃ ᐊᒻᒪ ᐱᑦᔪᑕᐅᔪᒥᒃ ᑐᓂᓯᔪᓐᓇᕐᑐᑦ 
ᑲᑎᒪᔨᖏᓐᓄᑦ ᖃᐅᔨᓴᕐᑏᑦ ᑭᓱᑐᐃᓐᓇᕐᓂᒃ ᐊᑲᐅᔫᓇᓱᕆᔭᐅᔪᒥᒃ ᒪᓕᒃᓗᑎᒃ. 

ᐊᖏᕐᑎᑦᓯᓂᖅ ᐅᕙᓘᓐᓃᑦ ᓱᓕᓂᐊᕐᓂᕋᕐᓂᖅ 
(2) ᐃᓚᒋᔭᐅᔪᖅ ᓈᓚᒃᑎᐅᔪᓄᑦ ᐱᔪᓐᓇᕐᓂᖃᕐᐳᑦ ᐊᐅᓚᑦᓯᔪᓐᓇᕐᓗᑎᒃ ᐊᖏᕐᑎᑦᓯᓂᕐᒥᒃ 

ᐅᕙᓘᓐᓃᑦ ᓱᓕᓂᐊᕐᓂᕋᕈᑎᒥᒃ ᑕᐅᑐᒃᑐᕕᓂᕐᒧᑦ ᐅᓂᑳᕐᓂᐊᕐᑐᒥᒃ ᑖᒃᑯᐊ ᓵᖓᓂ ᓈᓚᒃᑏᑦ.  

ᐊᑐᐃᓐᓇᐅᔪᓐᓇᕐᓂᖓ ᐅᓂᖄᕐᑎᐅᑉ 
(3) ᑖᓐᓇ ᑭᓇᑐᐃᓐᓇᖅ ᖃᐅᔨᓴᕐᑕᐅᔪᖅ ᐊᒻᒪ ᐊᓯᖏᑦ ᑭᒃᑯᑐᐃᓐᓇᐃᑦ, ᐃᓱᒪᒋᔭᖓ 

ᐊᑐᐃᓗᒍ ᑲᑎᒪᔨᖏᑕ ᖃᐅᔨᓴᕐᑏᑦ, ᖃᐅᔨᒪᓂᖃᕐᓂᕐᐸᑦ ᑖᒃᓱᒥᖓ ᖃᐅᔨᑲᐃᔪᑕᐅᔪᒥᒃ, ᑖᓐᓇ 
ᐊᑐᐃᓐᓇᐅᑎᑕᐅᔪᓐᓇᕐᐳᖅ ᓴᖅᑭᕐᓂᐊᕐᓗᓂ ᓈᓚᒃᑕᐅᔪᖃᕐᑎᑦᓗᒍ

ᖃᐅᔨᓴᕐᑕᐅᓂᖓ ᐅᓂᒃᑳᕐᑎᐅᑉ 
(4) ᑖᓐᓇ ᐅᓂᒃᑳᕐᑎᐅᓂᐊᕐᑐᖅ ᖃᐅᔨᓴᕐᑕᐅᔪᓐᓴᕐᑐᖅ ᐊᖏᕐᑎᑕᐅᓯᒪᓗᓂ ᐅᕙᓘᓐᓃᑦ 

ᓱᓕᓂᐊᕐᓂᕋᕐᓂᒃᑰᕐᓗᓂ ᑭᓱᑐᐃᓐᓇᕐᓂᒃ ᐃᓕᖓᓂᖃᕐᑐᓂᒃ ᑕᕗᖓ ᓈᓚᒃᑕᐅᔪᖃᕐᑎᑦᓗᒍ 
ᑲᑎᒪᔨᖏᓐᓄᑦ ᖃᐅᔨᓴᕐᑏᑦ ᐊᒻᒪ ᑭᐅᑕᐃᓕᒪᑎᑕᐅᔪᓐᓇᖏᓚᖅ ᐊᐱᖅᑯᑕᐅᔪᓂᒃ 
ᐱᔪᓐᓇᓂᖃᓚᕆᒃᓂᖅ ᐊᑐᕐᓗᒍ ᐅᕙᓘᓐᓃᑦ ᐊᑐᕐᑕᐅᓗᓂ ᑭᐅᔪᑎᒋᔭᖓ 
ᐃᒪᓐᓇᐃᑐᐃᓐᓇᕆᐊᖃᕐᓂᖓ 

(a) ᐊᑲᐅᖏᓕᐅᕈᑎᖃᕐᑎᑕᐅᓂᐅᓴᒃᐸᑦ ᐅᓂᒃᑳᕐᑎᑦ 
(b) ᑖᓐᓇ ᐅᓂᑳᕐᑎᐅᔪᖅ ᖃᓄᐃᓕᐅᕆᐊᖃᕐᑎᑕᐅᓂᕐᐸᑦ ᐅᓇ ᒪᓕᒃᓗᒍ 

ᐱᖁᔭᖅ, ᐅᕙᓘᓐᓃᑦ
(c) ᑎᒃᑯᐊᕐᑕᐅᓂᐅᔭᔫᔮᕐᐸᑦ ᑖᓐᓇ ᐅᓂᒃᑳᕐᑎᐅᔪᖅ 

(i) ᐃᖅᑲᑐᐃᑕᐅᑎᑕᐅᔪᖃᕐᑎᑦᓗᒍ ᑕᕙᓂ ᒐᕙᒪᖓᓂᒃ ᓄᓇᕗᑦ 
ᐅᕙᓘᓐᓃᑦ ᐊᓯᖓᓂᒃ ᑭᓇᑐᐃᓐᓇᕐᒥᒃ, ᐅᕙᓘᓐᓃᑦ

(ii) ᐱᓚᕿᑎᑦᓯᓇᓱᐊᕐᓂᕐᒥᒃ ᒪᓕᒃᓗᒍ ᓇᑦᓕᐊᑐᐃᓐᓇᐅᑉ ᐱᖁᔭᐅᑉ

ᐊᑐᕐᑕᐅᓂᖏᑦ ᓇᓗᓇᐃᕐᓯᔪᑕᐅᔪᓐᓇᕐᑐᑦ
(5) ᓇᑦᓕᐊᑐᐃᓐᓇᖏᑦ ᓇᓗᓇᐃᕐᓯᔪᑕᐅᔪᓐᓇᕐᑐᑦ ᓴᖅᑭᑕᐅᑎᑦᓗᒋᑦ ᒪᓕᒃᓗᒍ 

ᐃᓚᑲᓐᓂᖓᓂ (4) ᐊᑐᑕᐅᖏᑦᓱᓐᓇᕐᑐᑦ ᐊᑐᕐᑕᐅᓂᐊᕐᓗᑎᒃ ᑖᑦᓱᒧᖓ ᑭᓇᑐᐃᓐᓇᕐᒧᑦ
ᓴᖅᑭᕐᓯᔪᒧᑦ ᐊᐅᓚᑕᐅᓂᐊᕐᓂᖓᓂ, ᑭᓯᐊᓂ ᐃᖅᑲᕐᑐᕐᑕᐅᔭᕆᐊᖃᕋᔭᕐᓂᖓ ᐅᕙᓘᓐᓃᑦ 
ᐊᐅᓚᑕᐅᓂᖏᑦ ᓈᓚᒃᑐᑦ ᐅᕙᓘᓐᓃᑦ ᐊᓯᔨᕐᑕᐅᔪᓂᒃ ᓇᓗᓇᐃᕐᓯᖃᑕᕐᓂᕐᒧᑦ. 

ᐃᓚᐅᓂᖏᑦ ᐅᓂᒃᑳᕐᑎᐅᔪᑦ ᐊᒻᒪ ᓴᖅᑭᑕᐅᓂᖏᑦ ᑎᑎᕋᕐᓯᒪᔪᑎᒍᑦ 
40. (1) ᑖᒃᑯᐊ ᓈᓚᒃᑎᐅᔪᑦ ᐃᓚᐅᑎᑦᓯᔭᕆᐊᓖᑦ ᐅᓂᑳᕐᑎᐅᓂᐊᕐᑐᒥᒃ ᐅᕙᓘᓐᓃᑦ 
ᓴᖅᑭᓯᓂᐊᕐᑐᒥᒃ ᑎᑎᖃᓂᒃ, ᓇᓗᓇᐃᒃᑯᑕᕐᓂᒃ ᐅᕙᓘᓐᓃᑦ ᐊᓯᖏᓐᓂᒃ ᑭᓱᑐᐃᓐᓇᕐᓂᒃ, ᑖᒃᑯᐊ 
ᑲᑎᒪᔨᖏᑦ ᖃᐅᔨᓴᕐᑏᑦ ᑎᑎᖅᑲᑎᒍᑦ ᖃᐅᔨᒃᑲᐃᔭᕆᐊᖃᕐᑐᑦ ᑖᑦᓱᒧᖓ ᐅᓂᑳᕐᑎᐅᓂᐊᕐᑐᒧᑦ 
ᐃᒪᓐᓇᐃᓕᖓᔪᓂᒃ 

(a) ᑖᓐᓇ ᐅᓂᑳᕐᑎᐅᔪᖅ ᑕᕙᓃᑦᓴᕆᐊᖃᕐᓗᓂ;
(b) ᐅᑉᓗᖓ, ᖃᖓ ᐊᒻᒪ ᓇᓃᓐᓂᖓ ᐅᓂᑳᕐᑎᖃᕆᐊᖃᕐᑎᑦᓗᒋᑦ 

ᐃᓚᐅᓗᓂ; ᐊᒻᒪ 
(c) ᑕᒪᒃᑯᐊ ᑎᑎᖅᑲᐃᑦ, ᓄᐊᑕᐅᓯᒪᔪᑦ ᓇᓗᓇᐃᒃᑯᑕᐃᑦ ᐊᒻᒪ ᐊᓯᖏᑦ 

ᑭᓱᑐᐃᓐᓇᐃᑦ, ᐱᑕᖃᕐᐸᑦ, ᐅᓂᖄᑎᑕᐅᔪᒧᑦ ᐊᑐᐃᓐᓇᕆᔭᐅᔭᕆᐊᓖᑦ. 

ᖃᐅᔨᒃᑲᐅᑦ 
(2) ᑎᑎᕋᕐᓯᒪᔪᑎᒍᑦ ᑐᒃᓯᕋᐅᑦ ᑖᑦᓱᒧᖓ ᖃᐅᔨᓴᕐᑕᐅᓂᐊᕐᑐᒧᑦ, ᑖᒃᑯᐊ ᑲᑎᔨᖏᑦ 

ᖃᐅᔨᓴᕐᑏᑦ, ᐃᒪᓐᓇᐃᓕᕆᐊᓖᑦ, ᐊᑭᓖᑎᑦᓯᖏᑦᓗᑎᒃ, ᐱᑦᔪᑎᖏᑦ ᐊᒻᒪ ᑐᓂᓗᓂᐅᒃ 
ᑭᓇᑐᐃᓐᓇᕐᒧᑦ ᑕᒪᒃᑯᐊ ᖃᐅᔨᒃᑲᐅᑕᐅᔪᐃᑦ ᐃᓚᐅᕕᒋᔭᕆᐊᖃᕈᓂᐅᒃ ᐅᓂᑳᕐᑎᐅᓂᐊᕐᓗᓂ 
ᐅᕙᓘᓐᓃᑦ ᓴᖅᑮᓂᐊᕐᑐᑦ ᑎᑎᖃᓂᒃ, ᐊᑦᔨᖏᓐᓂᒃ ᐅᕙᓘᓐᓃᑦ ᐊᓯᖏᓐᓂᒃ ᑭᓱᑐᐃᓐᓇᕐᓂᒃ. 

ᑐᓴᕐᑎᑕᐅᓂᖅ ᓄᓇᖃᕐᑐᓂᒃ ᓯᓚᑖᓂ ᐅᓂᑳᕐᑎᒥᒃ 
(3) ᑕᐃᒪᓕ ᐱᑦᔪᑎᖃᕐᓗᓂ ᑐᓴᑎᑕᐅᓂᐊᕐᑎᑦᓗᒋᑦ ᐅᓂᑳᕐᑎᒥᒃ ᓄᓇᕗᑦ ᓯᓚᑖᓂ 

ᓄᓇᖃᕐᑐᒥᒃ, ᓄᓇᕗᒥ ᐃᖅᑲᑐᐃᕕᒃᑯᑦ ᐃᒪᓐᓇᐃᓕᐅᕈᓐᓇᕐᑐᑦ, ᐋᖅᑭᓯᒪᔭᖓᓂᒃ ᑐᒃᓯᕋᐅᑎᒥᒃ 
ᐊᖏᔪᖅᑳᑉ ᐅᕙᓘᓐᓃᑦ ᖃᐅᔨᓴᕐᑕᐅᔫᑉ, ᐋᖅᑭᓯᓗᑎᒃ ᑎᓕᓯᔪᑎᒥᒃ ᑎᒃᑯᐊᕐᓯᓂᐊᕐᓗᑎᒃ 
ᕿᒥᕈᓂᐅᔨᐊᕐᑐᒥᒃ ᐅᓂᑳᕆᐊᕐᑐᕐᑎᑕᐅᓂᐊᕐᑐᒥᒃ ᒪᓕᒃᓗᒍ ᐊᑐᐊᒐᖓᑦ ᓄᓇᕗᒥ ᐃᖅᑲᑐᐃᕕᒃᑯᑦ, 
ᐋᖅᑭᒋᐊᕐᑕᐅᓯᒪᔪᓂᒃᓗ ᐊᑐᐃᓐᓇᐅᑎᑕᐅᔭᕆᐊᖃᕐᑐᓂᒃ.

ᐅᓂᒃᑳᕐᑏᑦ ᐊᑭᓕᕐᑕᐅᓂᖏᑦ
(4) ᑖᓐᓇ ᐅᓂᑳᕐᑎᐅᔪᖅ, ᐊᓯᖓ ᖃᐅᔨᓴᕐᑕᐅᔫᑉ ᑭᓇᑐᐃᓐᓇᐅᑉ, ᑐᓂᓯᔭᐅᓯᒪᓗᓂ 

ᖃᐅᔨᒃᑲᐃᔪᑎᒥᒃ ᐃᓚᐅᖁᔭᐅᓗᓂ ᐅᕙᓘᓐᓃᑦ ᖃᐅᔨᑲᐅᑎᒋᔭᐅᔪᒥᒃ ᓴᖅᑮᔪᑕᐅᓂᐊᕐᑐᓂᒃ 
ᑎᑎᖅᑲᓂᒃ, ᓇᓗᓇᐃᑯᑕᓂᒃ ᐅᕙᓘᓐᓃᑦ ᐊᓯᖏᓐᓂᒃ ᑭᓱᑐᐃᓐᓇᕐᓂᒃ, ᐊᑭᓕᕐᑕᐅᔭᕆᐊᖃᕐᐳᖅ 
ᐊᑭᓕᕐᑕᐅᔪᓯᐅᔪᖅ ᒪᓕᒃᓗᒍ ᑖᑦᓱᒧᖓ ᐅᓂᑳᕆᐊᕐᑐᕐᑐᒧᑦ ᐊᐅᓚᓂᖃᕐᑎᑦᓗᒋᑦ ᓄᓇᕗᒥ 
ᐃᖅᑲᑐᐃᕕᒃᑯᑦ ᑕᐃᒪᓇ ᐅᓂᑳᕐᑎᖃᕆᐊᖃᕐᐸᑕ ᐃᓚᐅᔪᒥᒃ ᐅᕙᓘᓐᓃᑦ ᓴᖅᑭᑕᐅᔪᒥᒃ.

ᐃᖅᑲᑐᐃᕕᒃᑰᕐᓂᒃᑯᑦ
41. (1) ᑕᒪᒃᑯᐊ ᐊᐅᓚᑕᐅᖃᑕᕐᑐᑦ ᐃᖅᑲᑐᐃᕕᒃᑯᑦ ᐊᑐᕐᑕᐅᔪᓐᓇᕐᑐᑦ, ᒪᓕᒃᓗᒋᑦ ᐊᑐᐊᒐᖏᑦ 
ᓄᓇᕗᒥ ᐃᖅᑲᑐᐃᕕᒃᑯᑦ, ᑖᑦᓱᒧᖓ ᐅᓂᑳᕐᑎᐅᔪᒧᑦ

(a) ᐅᑯᐊ ᒪᓕᖏᐸᒋᑦ 
(i) ᐃᓚᐅᓂᐊᕐᓗᓂ ᓈᓚᒃᑕᐅᔪᖃᕐᑎᑦᓗᒍ ᑲᑎᒪᔨᖏᓐᓂᒃ 

ᖃᐅᔨᓴᕐᑏᑦ ᖃᐅᔨᑲᐅᑎᒥᒃ ᑐᓂᔭᐅᒍᓂ ᐃᓚᐅᖁᔭᐅᓗᓂ. 
(ii) ᑕᒪᒃᑯᐊ ᑎᑎᖅᑲᐃᑦ ᓴᖅᑭᕐᓂᐊᕐᑎᑦᓗᒋᑦ, ᓇᓗᓇᐃᒃᑯᑕᐃᑦ 

ᐅᕙᓘᓐᓃᑦ ᐊᓯᖏᑦ ᐊᑐᐃᓐᓇᐅᔭᕆᐊᓖᑦ ᖃᐅᔨᑲᐅᑕᐅᔪᒧᑦ 
ᓴᖅᑭᑕᐅᔭᕆᐊᖃᕐᑐᑦ; ᐅᕙᓘᓐᓃᑦ 

(b) ᐅᑯᓂᖓ ᒪᓕᒍᒪᖏᑉᐸᑦ 
(i) ᐊᖏᖅᑎᑕᐅᓂᕐᒥᒃ, ᐅᕙᓘᓐᓃᑦ
(ii) ᐊᐱᖅᑯᑕᐅᔪᓂᒃ ᑭᐅᔪᒪᖏᐸᑦ ᑖᒃᑯᓄᖓ ᑲᑎᒪᔨᖏᓐᓄᑦ 

ᖃᐅᔨᓴᕐᑏᑦ 

ᐊᑲᐅᑦᓯᐊᖏᑦᑐᒃᑯᑦ ᐊᐅᓚᑦᓯᓂᖅ
(2) ᑖᓐᓇ ᐅᓂᑳᕐᑎᐅᔪᖅ ᐅᖃᐅᓯᕆᔭᐅᓯᒪᔪᖅ ᐃᓚᑲᓐᓂᖓᓂ (1) ᑖᓐᓇᐅᕗᖅ 

ᖃᐅᔨᓴᕐᑕᐅᔪᖅ ᑭᓇᑐᐃᓐᓇᖅ, ᑲᔪᓯᑎᑦᓯᖏᐸᑦ ᐅᕙᓘᓐᓃᑦ ᕿᐱᓗᒃᐸᑦ ᓈᓚᒃᑕᐅᔪᒪᓂᕐᒥᒃ 
ᑲᑎᒪᔨᖏᓐᓄᑦ ᖃᐅᔨᓴᕐᑏᑦ ᐊᐅᓚᑦᓯᐊᖏᑐᒃᑯᑦ ᐊᐅᓚᑕᐅᒃᐸᑦ.

ᓈᓚᒃᓂᖅ ᐃᓚᐅᖏᑎᑦᓗᒍ ᖃᐅᔨᓴᕐᑕᐅᔪᖅ ᑭᓇᑐᐃᓐᓇᖅ
42. ᑕᐃᒪ ᓇᓗᓇᐃᕐᓯᒪᔪᒥᒃ ᐱᔨᑦᓯᕐᑕᐅᓂᕐᐸᑦ ᖃᐅᔨᑲᐃᔪᑕᐅᔪᒥᒃ ᓈᓚᒃᑐᖃᕐᓂᐊᕐᑎᑦᓗᒍ 
ᖃᐅᔨᓴᕐᑕᐅᔪᒥᒃ ᑭᓇᑐᐃᓐᓇᕐᒥᒃ ᒪᓕᒃᓗᒍ ᑖᓐᓇ ᐃᓚᑲᓐᓂᖓ 40.(1), ᑖᒃᑯᐊ ᑲᑎᒪᔨᖏᑦ 
ᖃᐅᔨᓴᕐᑏᑦ ᐃᒪᓐᓇᐃᓕᐅᕈᓐᓇᕐᑐᑦ, ᑖᓐᓇ ᐃᓚᒋᔭᐅᖏᑎᑦᓗᒍ ᖃᐅᔨᓴᕐᑕᐅᔪᖅ ᑭᓇᑐᐃᓐᓇᖅ,

(a) ᑲᔪᓯᑎᑦᓯᓗᑎᒃ ᓈᓚᒃᓂᐅᔪᒥᒃ, ᐊᒻᒪ 
(b) ᑭᒐᕐᑐᐃᓗᓂ ᐊᒻᒪ ᐃᓱᒪᓕᐅᕐᓗᑎᒃ ᑖᑦᓱᒥᖓ ᓈᓚᒃᑕᐅᔪᒥᒃ ᑕᕙᓃᑐᑎᑐᑦ 

ᑖᓐᓇ ᑕᕙᓃᖏᑲᓗᐊᕐᑎᑦᓗᒍ ᖃᐅᔨᓴᕐᑕᐅᔪᖅ ᑭᓇᑐᐃᓐᓇᖅ 
ᐱᔭᐅᓂᐊᕐᓗᓂ. 

ᐃᓱᒪᓕᐅᕈᑕᐅᓂᖓ ᐊᒻᒪ ᑎᓕᓯᔪᑎᖃᕐᓂᖅ

ᐲᖅᑕᐅᓂᖓ ᖃᐅᔨᒃᑲᐃᔪᑕᐅᔫᑉ
43. (1) ᐃᒪᓐᓇ, ᑖᓐᓇ ᐱᔭᕇᕐᑕᐅᑎᑦᓗᒍ ᓈᓚᒃᑕᐅᓂᖅ, ᑖᒃᑯᐊ ᑲᑎᒪᔨᖏᑦ ᖃᐅᔨᓴᕐᑏᑦ 
ᖃᐅᔨᒃᐸᑕ ᖃᓄᐃᓕᐅᕐᓂᖓᓂᒃ ᑖᑦᓱᒪ ᖃᐅᔨᓴᕐᑕᐅᔫᑉ ᐊᑲᐅᔪᒃᑯᑦ ᐃᖏᕋᔭᐅᒃᐸᑦ, ᑖᒃᑯᐊ 
ᑲᑎᒪᔨᖏᑦ ᖃᐅᔨᓴᕐᑏᑦ ᖁᔭᓈᕐᓯᓇᔭᕐᐳᑦ ᖃᐅᔨᑲᐅᑕᐅᔪᒥᒃ.

ᑎᓕᓯᔪᑎᖃᕐᓂᖅ ᖃᐅᔨᔭᐅᒃᐸᑦ ᐊᑲᐅᓯᐊᖏᑦᑐᒃᑯᑦ ᐊᐅᓚᑦᓯᓂᕐᒥᒃ
(2) ᐃᒪᓐᓇ, ᑕᒪᓐᓇ ᐃᓱᓕᑎᑦᓗᒍ ᓈᓚᒃᓂᖅ, ᑖᒃᑯᐊ ᑲᑎᒪᔨᖏᑦ ᖃᐅᔨᓴᕐᑏᑦ ᖃᐅᔨᒃᐸᑕ 

ᑖᑦᓱᒥᖓ ᖃᐅᔨᓴᕐᑕᐅᔪᒥᒃ ᑭᓇᑐᐃᓐᓇᕐᒥᒃ ᐊᑲᐅᓯᐊᖏᑦᑐᒃᑯᑦ ᐊᐅᓚᑦᓯᓂᕐᐸᑕ, ᑖᒃᑯᐊ ᑲᑎᒪᔨᖏᑦ 
ᖃᐅᔨᓴᕐᑏᑦ ᐃᒪᓐᓇᐃᓕᐅᕈᓐᓇᕐᑐᑦ, ᑎᓕᔭᐅᑦᔪᑎᒃᑯᑦ

(a) ᐃᓂᖅᑎᕐᑕᐅᓗᓂ ᑖᓐᓇ
(b) ᓄᖅᑲᕐᑎᑕᐅᓗᓂ ᐃᓚᒋᓕᐅᑎᓯᒪᓂᖓ ᐊᒻᒪ ᓇᓗᓇᐃᒃᑯᑕᖓ 

ᐃᓚᒋᔭᐅᓂᕐᒧᑦ ᑖᑦᓱᒪ ᖃᓄᖅ ᐊᑯᓂᐅᓂᐊᕐᓂᖓ ᐋᖅᑭᒃᓯᒪᓕᓂ;
(c) ᓄᖅᑲᕐᑎᑕᐅᓗᓂ ᑖᓐᓇ ᐃᓚᒋᓕᐅᑎᓯᒪᓂᖓ ᐊᒻᒪ ᓇᓗᓇᐃᒃᑯᑕᖓ 

ᐃᓚᒋᔭᐅᓂᕐᒧᑦ ᑖᑦᓱᒪ ᑖᒃᑯᐊ ᐊᑲᐅᒃᓴᓕᕐᐸᑕ ᑲᑎᒪᔨᕋᓛᑦ ᑭᓯᐊᓂ
(i) ᑖᓐᓇ ᐱᔭᕇᕐᓯᓯᒪᒃᐸᑦ ᓇᓗᓴᐃᕐᑕᐅᓯᒪᔪᓂᒃ ᐃᓕᓐᓂᐊᕐᓯᒪᒃᐸᑦ 

ᐅᕙᓘᓐᓃᑦ ᖃᐅᔨᓴᕐᑕᐅᓯᓐᓈᕐᓱᓂ ᐃᖅᑲᓇᐃᔮᒥᓂᒃ ᐆᒃᑐᕐᑎᑦᓗᒍ, 
(ii) ᖃᓄᕐᓗ ᑖᓐᓇ ᐅᒃᐱᕐᓇᑦᓯᐊᕆᐊᖓ ᑭᓇᑐᐃᓐᓇᖅ 

ᐱᓕᕆᔪᓐᓇᕐᓗᓂ ᐃᕐᓂᓱᒃᓰᓂᕐᒥᒃ, ᐅᕙᓘᓐᓃᑦ
(iii) ᑕᒪᓐᓇ ᐊᔪᕐᓂᐅᔪᖅ ᐅᕙᓘᓐᓃᑦ ᐊᐅᓚᑕᖏᑦ 

ᐊᑲᐅᖏᓕᐅᕈᑕᐅᓂᐊᕐᑎᑦᓗᒋᑦ ᑕᐃᒫᖑᑦᓯᐊᖏᑐᖅ 
ᐊᐅᓚᑦᓯᓂᕐᒧᑦ;

(d) ᐊᖏᖅᓗᓂ, ᑕᐃᒪᓗ ᓄᖃᖔᕐᑎᑕᐅᑲᐃᓐᓇᕐᓂᕐᐸᑦ, ᑖᑦᓱᒪ ᐊᐅᓚᑕᖏᑦ 
ᐃᓱᐊᓄᑦ ᐃᕐᓂᓱᒃᓰᔨᐅᓂᕐᒥᒃ ᐋᖅᑭᒃᓯᒪᔪᒥᒃ ᖃᓄᖅ ᑕᒪᓐᓇ 
ᐊᑯᓂᐅᑎᒋᔪᒧᑦ ᑕᐃᒪᐃᓂᐊᕐᓂᖓ ᐅᕙᓘᓐᓃᑦ ᑕᒃᑯᐊ ᑲᑎᒪᔨᕋᓛᑦ 
ᓈᒻᒪᒃᓴᓕᕐᐸᑕ ᑭᒃᓕᓕᕕᖃᑎᓯᓂᖅ ᑕᒪᓐᓇ ᐊᑐᕐᑕᐅᔪᓐᓃᕈᓐᓇᕐᓱᓂ;

(e) ᐊᖅᑭᒃᓯᓗᑎᒃ ᒪᓕᒃᑕᐅᔪᒃᓴᓂᒃ ᐅᕙᓘᓃᑦ ᖃᓄᐃᓕᐅᖁᔭᐅᔪᑎᓂᒃ ᑕᒪᓐᓇ 
ᐊᐅᓚᑕᐅᑎᑦᓗᒍ ᐃᕐᓂᓱᒃᓯᖃᑕᕐᓂᖅ ᑖᑦᓱᒧᖓ ᑖᒃᑯᐊ ᑲᑎᒪᔩᑦ 
ᐃᓱᒪᖃᕐᐸᑕ ᑕᒪᓐᓇ ᓴᐳᒥᒃᓯᓂᐅᓂᐊᕐᒪᑦ ᐋᓐᓂᐊᖃᕐᓇᖏᑐᒥᒃ ᐊᒻᒪ 
ᐊᑕᕐᓇᕐᑐᒥᑦᑕᐅᖁᓇᒋᑦ ᑭᒃᑯᑐᐃᓐᓇᓕᒫᑦ ᐋᖅᑭᒃᑕᐅᓯᒪᔪᖅ ᐱᕕᒃᓴᖅ 
ᐊᑐᕐᓗᒍ ᐅᕙᓘᓐᓃᑦ ᑖᒃᑯᐊ ᑲᑎᒪᔨᕋᓛᑦ ᓈᒻᒪᒃᓴᓕᕐᐸᑕ ᑖᒃᑯᐊ 
ᖃᓄᐃᓕᐅᕈᑕᐅᖁᔭᐅᔪᓂᒃ ᐅᕙᓘᓐᓃᑦ ᐱᕕᒃᓴᖃᑦᓯᐊᕐᓂᖅ 
ᐊᑐᕐᑕᐅᔪᓐᓃᕈᓐᓇᕐᓯᒃᐸᑦ ᐋᖅᑭᒃᑕᐅᓯᒪᔪᖅ;

(f) ᑎᓕᓯᓗᓂ ᑭᓇᑐᐃᓐᓇᕐᒥᒃ ᐱᔭᕇᕐᓯᓂᐊᕐᑐᒥᒃ ᐃᓕᓐᓂᐊᕈᑕᐅᔪᓂᒃ 
ᐅᕙᓘᓐᓃᑦ ᐊᑲᐅᒋᔭᐅᓕᕐᐸᑦ ᑲᑎᒪᔨᕋᓛᖏᓐᓄᑦ ᑖᓐᓇ ᐊᔪᕈᓐᓃᑦᓯᐊᕐᐸᑦ 
ᑭᓇᑐᐃᓐᓇᖅ ᐃᕐᓂᓱᒃᓯᓂᕐᒥᒃ ᐊᐅᓚᑦᓯᖃᑕᕈᓐᓇᕐᓗᓂ;

(g) ᑎᓕᓯᓗᓂ ᑭᓇᑐᐃᓐᓇᕐᒥᒃ ᐊᑲᐅᒋᔭᐅᔪᒥᒃ ᑲᑎᒪᔨᕋᓛᓄᑦ 
ᐊᑲᐅᖏᓕᐅᕈᑎᖃᕐᓂᕐᐸᑦ ᐅᕙᓘᓐᓃᑦ ᐋᖅᑭᒃᑕᐅᓯᒪᓂᖓ ᑕᐃᒪᐃᓕᕐᐸᑦ, 
ᐅᕙᓘᓐᓃᑦ ᐊᐅᓚᑕᐅᓕᕐᐸᑦ, ᐊᑲᐅᓈᕐᓯᒪᑦᓯᐊᕐᑐᒥᒃ ᐊᐅᓚᑕᐅᓕᕐᐸᑦ, 
ᐅᕙᓘᑦᓃᑦ ᑕᒪᒃᑯᐊ ᐊᑲᐅᖏᓕᐅᕈᑕᐅᔪᑦ ᐅᕙᓘᓐᓃᑦ ᐋᖅᑭᒃᓯᒪᓂᖓ 

ᐊᑲᐅᖏᓈᕐᑎᑦᓯᖏᐸᑦ ᑖᑦᓱᒪ ᐱᔪᓐᓇᕐᓂᖓᓂᒃ ᐃᕐᓂᓱᒃᓰᖃᑕᕐᓂᒃᑯᑦ 
ᐱᔨᑦᓯᕋᐅᑎᓂᒃ ᒪᓕᒃᑕᐅᓗᓂ ᐅᓇ ᐱᖁᔭᖅ, ᑕᒪᒃᑯᐊ ᐊᑐᐊᒐᖏᑦ ᐊᒻᒪ 
ᐊᐅᓚᑦᔪᑎᖏᑦ ᐊᐅᓚᑦᓯᔪᑕᐅᓂᐊᕐᑐᑦ ᐊᑐᓕᕈᓐᓇᕐᓂᕐᒥᒃ ᐊᒻᒪ 
ᓇᓗᓇᐃᕐᑕᐅᒃᐸᑦ ᑕᒪᓐᓇ ᐱᔪᓐᓇᕐᓂᐅᓕᕐᑐᖅ ᐊᖏᕐᑕᐅᓯᒪᔭᕆᐊᓕᒃ 
ᒥᓂᔅᑕᒧᑦ’; 

(h) ᑎᓕᓯᓗᓂ ᑖᑦᓱᒥᖓ ᐅᖃᐅᓯᒃᑯᑦ ᐃᑲᔪᕐᑕᐅᖁᑉᓗᒍ ᐅᕙᓘᓐᓃᑦ 
ᒪᒥᓴᕆᐊᖁᔭᐅᓗᓂ, ᐃᓱᒪᒋᔭᖓ ᐊᑐᕐᓗᒍ ᑲᑎᒪᔨᖏᑕ ᖃᐅᔨᓴᕐᑏᑦ, 
ᑕᒪᓐᓇ ᐊᑲᐅᓈᑐᐊᕐᐸᑦ; 

(i) ᑖᓐᓇ ᐲᖅᑕᐅᓗᓂ ᐃᕐᓂᓱᒃᓰᔨᐅᓂᕐᒧᑦ ᐃᓚᒋᔭᐅᓂᖓ ᐊᒻᒪ 
ᓄᖅᑲᕐᑎᑕᐅᓗᑎᒃ ᑖᑦᓱᒪ ᓇᓗᓇᐃᒃᑯᑕᖏᑕ ᐃᓚᒋᔭᐅᓕᕈᑎᒋᓯᒪᔭᖓᓐᓂ; 
ᐅᕙᓘᓐᓃᑦ   

(j) ᐋᖅᑭᒃᓯᑲᓐᓂᕐᓗᑎᒃ ᐅᕙᓘᓐᓃᑦ ᐊᓯᖏᓐᒃ ᑎᓕᓯᔪᑕᐅᔪᒥᒃ 
ᐊᑲᐅᓂᕐᐸᖑᓱᕆᔭᖅ ᐊᑐᕐᓗᒍ. 

ᐊᑭᖏᑦ ᐊᒻᒪ ᐊᑭᓖᑎᑦᓯᓂᖅ 
44. ᑖᒃᑯᐊ ᓈᓚᒃᑏᑦ ᐃᒪᓐᓇᐃᓕᐅᕈᓐᓇᕐᑐᑦ, ᓱᓕᒃᑲᓐᓂᕐᑕᐅᖅ ᑕᕗᖓ ᐅᕙᓘᓐᓃᑦ 
ᑎᓕᓯᔪᑎᓕᐅᖏᖔᕐᓗᓂ ᒪᓕᒃᓗᒍ ᐃᓚᑲᓐᓂᖓ 43(2), ᑎᓕᓯᔪᓐᓇᕐᑐᑦ ᖃᐅᔨᓴᕐᑕᐅᔪᒥᒃ 
ᐊᑭᓖᖁᔨᓗᑎᒃ ᑕᕗᖓ ᓄᓇᕗᑦ ᒐᕙᒪᖓᓄᑦ, ᐱᕕᒃᓴᖃᕐᓂᖅ ᐊᑐᕐᓗᒍ ᐋᖅᑭᒃᑕᐅᓯᒪᔪᖅ 
ᑎᓕᔭᐅᓯᒪᑦᔪᑦ, 

(a) ᐃᓘᓐᓇᑎᒃ ᐅᕙᓘᓐᓃᑦ ᐃᓚᐃᓐᓇᖓ ᐊᑭᖓ ᓇᓚᒃᑕᐅᓂᐅᑉ;
(b) ᐊᑭᓖᑎᑕᐅᓗᓂ ᐅᖓᑖᓄᐊᖏᑐᓂᒃ

(i) $5,000  ᖃᐅᔨᔭᐅᔪᓄᑦ ᐊᐅᓚᑦᓯᓯᐊᖏᑐᖃᕐᑐᕕᓂᐅᑎᑦᓗᒍ 
ᖃᐅᔨᔭᐅᑦᓗᓂ ᑕᕙᖓᑦ ᓈᓚᒃᑕᐅᓂᖓᓂᒃ, ᐅᕙᓘᓐᓃᑦ 

(ii) $10,000 ᖃᐅᔨᔭᐅᔪᓄᑦ ᑕᒪᒃᑯᓄᖓ ᐊᐅᓚᓯᓯᐊᖏᓐᓂᕕᓂᕐᓄᑦ 
ᑕᕙᖓᑦ ᐱᔭᐅᔪᒥᒃ ᓈᓚᒃᑕᐅᔪᒥᒃ; ᐅᕙᓘᓃᑦ 

(c) ᑕᒪᒃᑭᒃ ᐊᑭᖏᑦ ᐊᒻᒪ ᐊᑭᓕᕐᑕᐅᖁᔭᐅᔪᑦ 

ᐃᓱᒪᓕᐅᕈᑕᐅᔪᖅ ᑎᑎᖅᑲᑎᒍᑦ 
45. (1) ᑖᒃᑯᐊ ᓈᓚᒃᑎᐅᔪᑦ, ᐱᔪᓐᓇᕐᓯᑐᐊᕈᑎᒃ ᐱᔭᕇᕐᑕᐅᑎᑦᓗᒋᑦ ᓈᓚᒃᑕᐅᔪᑦ, 
ᑎᑎᕋᕐᓯᒪᔪᒥᒃ ᓴᖅᑭᕐᑎᑦᓯᔭᕆᐊᓕᒃ ᑎᓕᓯᔪᑕᐅᔪᒥᒃ ᐃᒪᓐᓇᐃᑐᓂᒃ 

(a) ᑕᒪᒃᑯᐊ ᖃᐅᔨᔭᐅᔪᑦ ᑖᒃᑯᓄᖓ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ; ᐊᒻᒪ
(b) ᐱᑦᔪᑎᒋᔭᐅᔪᑦ ᐃᓱᒪᓕᐅᕈᑕᐅᔪᓄᑦ ᐊᒻᒪ ᐊᓯᖏᑦ ᑎᓕᔭᐅᔪᑎᒋᔭᐅᓯᒪᔪᑦ. 

ᐱᔨᑦᓯᕋᕐᑕᐅᓂᖏᑦ ᐃᓱᒪᓕᐅᕈᑕᐅᔪᑦ ᐊᒻᒪ ᖃᐅᔨᑲᐃᔪᑕᐅᔪᑦ
(2) ᑐᓂᓯᒃᐸᑦ ᑎᑎᕋᕐᓯᒪᔪᒥᒃ ᐃᓱᒪᓕᐅᕈᑕᐅᔪᒥᒃ ᒪᓕᒃᓗᒍ ᐃᓚᒃᑲᓂᖓ (1), ᑖᒃᑯᐊ 

ᓈᓚᒃᑏᑦ ᐃᒪᓐᓇᐃᓕᐅᕆᐊᓖᑦ 
(a) ᑐᓂᔭᐅᓗᓂ ᑖᓐᓇ ᖃᐅᔨᓴᕐᑕᐅᔪᖅ ᐊᒻᒪ ᑖᓐᓇ ᖃᐅᔨᑲᐅᑎᒥᒃ 

ᑐᓂᓯᓯᒪᔪᖅ, ᐱᑕᖃᕐᐸᑦ,
(i) ᐊᑦᔨᖓᓂᒃ ᐃᓱᒪᓕᐅᕈᑕᐅᔫᑉ, ᐊᒻᒪ
(ii) ᖃᐅᔨᒃᑲᕐᓗᒍ ᐱᔪᓐᓇᕐᓂᖃᕐᓂᖓᓂᒃ 

ᐊᔪᐃᓐᓈᕆᐊᑲᓐᓂᕈᓐᓇᕐᓂᕐᒥᒃ; ᐊᒻᒪ



ᐃᕐᓂᓱᒃᓰᔨᐅᓂᕐᒧᑦ ᐱᖁᔭᖅ 

S.Nu.2008,c1834

(b) ᑐᓂᓯᓗᓂᐅᒃ ᐊᑎᕐᓂᒃ ᑲᑎᕐᓱᐃᔨ
(i) ᐊᑦᔨᖓᓂᒃ ᐃᓱᒪᓕᐅᕈᑕᐅᔫᑉ
(ii) ᑎᑎᕋᕐᑕᐅᓯᒪᓂᖏᓐᓂᒃ ᓈᓚᒃᓂᐅᔫᑉ

ᕿᒥᕈᔭᐅᓂᖏᑦ ᑎᑎᕋᕐᑕᐅᓯᒪᔪᑦ 
(3) ᑖᓐᓇ ᑭᓇᑐᐃᓐᓇᖅ ᖃᐅᔨᓴᕐᑕᐅᔪᖅ ᐊᒻᒪ ᑖᓐᓇ ᑭᓇᑐᐃᓐᓇᖅ ᑐᓂᓯᓯᒪᔪᖅ 

ᖃᐅᔨᒃᑲᐅᑎᓂᒃ ᕿᒥᕈᔪᓐᓇᕐᑐᖅ ᑎᑎᕋᕐᑕᐅᓯᒪᓂᖏᓐᓂᒃ ᓈᓚᒃᑕᐅᔪᖃᕐᑎᑦᓗᒍ ᐅᕙᓘᓐᓃᑦ 
ᐃᓚᐃᓐᓇᖏᓐᓂᒃ ᑎᑎᕋᕐᑕᐅᓯᒪᓂᖏᑕ. 

ᓱᕋᐃᔪᑕᐅᔪᒧᑦ ᑎᓕᔭᐅᓯᒪᑦᔪᑦ 
46. (1) ᑖᓐᓇ ᐊᖏᔪᖅᑳᖅ ᓈᒻᒪᒃᓴᕈᓂ  ᑕᓐᓇ ᐃᓚᒋᓕᐅᑎᖃᑕᐅᓯᒪᔪᖅ ᐃᕐᓂᓱᒃᓰᔨ 
ᓱᕋᐃᓂᕐᐸᑦ ᐅᕙᓘᓐᓃᑦ ᒪᓕᒍᓐᓃᕐᓂᕐᐸᑦ ᑎᓕᓯᔪᑕᐅᓯᒪᔪᓂᒃ ᒪᓕᒃᓗᒍ ᐃᓚᑲᓐᓂᖓᓂ 43(2), 
ᐃᒪᓐᓇᐃᓕᐅᕈᓐᓇᕐᐳᖅ, ᓈᓚᒃᑕᐅᔪᖃᑲᓐᓂᖏᑎᑦᓗᒍ, ᑎᓕᓯᔭᕆᐊᓕᒃ ᐃᓚᒋᔭᐅᓕᓯᒪᔪᑎᖓᓂᒃ  
ᑖᑦᓱᒪ ᐃᓚᒋᔭᐅᖃᑕᐅᔪᖅ ᑖᓐᓇ ᐃᕐᓂᓱᒃᓰᔨ ᓄᖅᑲᕐᑎᑕᐅᔪᓐᓇᕐᑐᖅ ᒪᓕᒃᓗᓂ 
ᖃᓄᐃᑐᑐᐃᓐᓇᕐᒥᒃ ᒪᓕᒃᑕᐅᔭᕆᐊᖃᕐᑐᓂᒃ ᐊᒻᒪ ᖃᓄᐃᓕᐅᕈᑕᐅᔭᕆᐊᖃᕐᑐᓂᒃ ᐊᑲᐅᒋᔭᓂ 
ᐊᑐᕐᓗᒍ. 

ᓄᖅᑲᕐᑎᑦᓯᓂᖅ ᐅᕙᓘᓃᑦ ᐱᓕᕆᑎᑕᐅᔪᓐᓇᐃᓕᔪᖅ ᐊᑭᓖᓯᒪᖏᓐᓂᕐᒧᑦ
(2) ᑖᓐᓇ ᑭᓇᑐᐃᓐᓇᖅ ᑎᓕᔭᐅᓯᒪᔪᖅ ᐊᑭᓖᖁᔭᐅᑦᓗᓂ ᖃᑦᓯᐅᓂᖏᓐᓂᒃ ᒪᓕᒃᓗᒍ 

ᐃᓚᖓᓂ 44 ᐊᑭᓖᓂᖏᐸᑦ ᐅᖃᐅᓯᐅᓯᒪᔪᓂᒃ ᐱᕕᒃᓴᖃᕐᑎᑕᐅᑦᑎᓗᓂᓗ ᑎᓕᔭᐅᓂᒃᑯᑦ, ᑖᓐᓇ 
ᐊᑎᕐᓂᒃ ᑲᑎᕐᓱᐃᔨ ᓄᖅᑲᕐᑎᑦᓯᔪᓐᓇᕐᑐᖅ ᐅᕙᓘᓐᓃᑦ ᐲᕐᑕᐅᖁᔨᓗᓂ ᐃᓚᒋᔭᐅᓕᕈᑕᐅᓯᒪᔪᒥᒃ 
ᑕᕗᖓ ᐃᕐᓂᓱᒃᓲᔨᐅᓂᕐᒧᑦ ᐊᑎᖃᐅᑕᐅᔪᒥ ᐊᑭᓖᓚᐅᖏᓐᓂᓕᒫᖓᓂ ᐊᑭᓕᕆᐊᖃᕐᑕᒥᓂᒃ.

ᓄᖅᑲᕐᑎᑕᐅᓂᖓ ᐊᑐᓕᕐᑐᖅ ᖃᐅᔨᒃᑲᐃᔪᑦ ᑐᓂᔭᐅᑎᑦᓗᒍ 
(3) ᑕᒪᓐᓇ ᓄᖅᑲᕐᑎᑦᓯᓂᖅ ᐅᕙᓂ ᐃᓚᖓᓂ ᐊᑐᓕᕐᓂᐊᖏᓚᖅ ᑐᓂᔭᐅᓚᐅᕐᑎᓐᓇᒍ 

ᓄᖅᑲᕐᑎᑦᓯᔪᑕᐅᔪᖅ ᑖᑦᓱᒧᖓ ᑭᓇᑐᐃᓐᓇᕐᒧᑦ.

ᐊᑭᓕᕐᑕᐅᔭᕆᐊᓖᑦ ᐊᑭᓕᕐᑕᐅᓂᖏᑦ
47. ᐊᑭᓖᒋᐊᖃᕈᑕᐅᔪᑦ ᐅᕙᓘᓐᓃᑦ ᐊᑭᖏᑦ ᑎᓕᔭᐅᔪᑕᐅᓯᒪᔪᑦ ᐊᑭᓕᕐᑕᐅᖁᔭᐅᑦᓗᑎᒃ 
ᐃᓛᒃᑰᖓᓂ 40 ᐊᑭᓕᒃᓴᐅᕗᑦ ᓄᓇᕗᑦ ᒐᕙᒪᖓᓄᑦ ᐊᒻᒪ ᐃᖅᑲᑐᐃᕕᒃᑰᕈᑕᐅᓗᓂ ᐳᕐᑐᓂᕐᓴᒃᑯᑦ 
ᐱᔭᐅᓗᓂ. 

ᐊᔪᐃᓐᓈᕆᐊᑲᓐᓂᕐᓂᖅ 

ᐊᔪᐃᓐᓈᕆᐊᑲᓐᓂᕐᓂᖅ
48. (1) ᑖᓐᓇ ᖃᐅᔨᓴᕐᑕᐅᔪᖅ ᐅᕙᓘᓐᓃᑦ ᑭᓇᑐᐃᓐᓇᖅ ᖃᐅᔨᑲᐅᑎᒥᒃ ᑐᓂᓯᓯᒪᔪᖅ 
ᐊᔪᐃᓐᓈᕆᐊᑲᓐᓂᕐᕕᖃᕐᐳᖅ ᐃᓱᒪᓕᐅᕈᑕᐅᓂᐊᕐᑐᒥᒃ ᐅᕙᓘᓐᓃᑦ ᑎᓕᓯᔪᑕᐅᔪᒥᒃ ᑖᒃᑯᓄᖓ 
ᑲᑎᒪᔨᖏᓐᓄᑦ ᖃᐅᔨᓴᕐᑏᑦ ᓄᓇᕗᑉ ᐃᖅᑲᑐᐃᕕᖓᑎᒍᑦ ᐅᑉᓗᐃᑦ 30 ᐃᓗᐊᓐᓂ 
ᖃᐅᔨᑲᐅᑎᒋᔭᐅᔪᖅ ᐱᔭᐅᓚᐅᕐᑎᑦᓗᒍ ᐃᓱᒪᓕᐅᕈᑕᐅᓂᐊᕐᑐᖅ ᐅᕙᓘᓐᓃᑦ ᑎᓕᓯᔪᑕᐅᓂᐊᕐᑐᖅ. 

ᖃᐅᔨᒃᑲᐃᓂᖅ ᐊᔪᐃᓐᓈᕆᐊᑲᓐᓂᕐᓂᕐᒥᒃ ᖃᐅᔨᓴᕐᑕᐅᔪᒧᑦ
(2) ᖃᐅᔨᑲᐅᑎᒋᔭᐅᔪᖅ ᐊᔪᐃᓐᓈᕆᐊᑲᓐᓂᕐᓂᕐᒧᑦ ᑖᑦᓱᒧᖓ ᖃᐅᔨᓴᕐᑕᐅᔪᒧᑦ ᒪᓕᒃᓗᒍ 

ᐃᓚᑲᓐᓂᖓ (1) ᖃᐅᔨᓴᕐᑕᒧᑦ ᑐᓂᔭᐅᔭᕆᐊᓕᒃ ᐊᑎᓕᐅᕆᕙᑦᓕᐊᔨᒧᑦ ᐊᒻᒪ ᑕᑦᓱᒧᖓ 
ᖃᐅᔨᑲᐅᑎᒥᒃ ᑐᓂᓯᓯᒪᔪᒧᑦ, ᐱᑕᖃᕐᐸᑦ.

ᖃᐅᔨᑲᐅᑕᐅᔪᖅ ᐊᔪᐃᓐᓈᕆᐊᑲᓐᓂᕐᓂᕐᒧᑦ ᖃᐅᔨᑲᐃᔪᑎᖃᕐᑐᒧᑦ 
(3) ᖃᐅᔨᒃᑲᐃᓂᖅ ᐊᔪᐃᓈᕆᐊᑲᓐᓂᕐᓂᕐᒥᒃ ᑖᑦᓱᒧᖓ ᖃᐅᔨᑲᐅᑎᒥᒃ ᑐᓂᓯᓚᐅᕐᑐᒧᑦ 

ᒪᓕᒃᓗᒍ ᐃᓚᑲᓐᓂᖓ (1) ᑐᓂᔭᐅᔭᕆᐊᓕᒃ ᐊᑎᕐᓂᒃ ᖃᑎᕐᓱᐃᔨᒧᑦ ᐊᒻᒪ ᑖᑦᓱᒧᖓ 
ᖃᐅᔨᓴᕐᑕᐅᔪᒧᑦ.

ᐊᔪᐃᓐᓈᕆᐊᑲᓐᓂᕐᓂᐅᑉ ᑎᑎᕋᕐᑕᐅᓯᒪᓂᖓ 
(4) ᐊᔪᐃᓐᓈᕆᐊᑲᓐᓂᕈᑕᐅᔪᖅ ᐃᓱᒪᓕᐅᕈᑕᐅᔪᖅ ᐅᕙᓘᓐᓃᑦ ᑎᓕᓯᔪᑕᐅᔪᖅ  

ᑕᒃᑯᓇᖓᑦ ᓈᓚᒃᑎᖏᓐᓂᒃ ᖃᐅᔨᓴᕐᑏᑦ ᐊᒻᒪ ᐃᓱᒪᓕᐅᕈᑕᐅᔪᖅ ᐅᕙᓘᓐᓃᑦ ᑎᓕᓯᔪᑕᐅᔪᖅ 
ᓈᓚᒃᑎᐅᔪᓄᑦ.

ᐃᓱᒪᓕᐅᕈᑕᐅᔪᖅ ᓄᓇᕗᒥ ᐃᖅᑲᑐᐃᕕᒃᒧᑦ
49. (1) ᓈᓚᒃᑕᐅᔪᖃᕐᓂᐊᕐᑎᑦᓗᒍ ᐊᔪᐃᓐᓈᕆᐊᑲᓐᓂᕐᑐᒥᒃ, ᓄᓇᕗᑦ ᐃᖅᑲᑐᐃᕕᒃᑯᑦ 
ᐃᒪᐃᓕᐅᕈᓐᓇᕐᑐᑦ

(a) ᖃᐅᔨᔭᒥᓂᒃ ᐊᑐᕐᓗᑎᒃ ᐃᓱᒪᒋᔭᒥᒃᓂᒃ ᐋᖅᑭᓯᓂᐊᕐᓗᑎᒃ;
(b) ᐋᖅᑭᒃᓗᒍ, ᓄᖅᑲᕐᑎᑦᓗᒍ ᐅᕙᓘᓐᓃᑦ ᐋᖅᑭᒋᐊᕐᓗᒍ ᐃᓱᒪᓕᐅᕈᑕᐅᔪᖅ 

ᐅᕙᓘᓐᓃᑦ ᑎᓕᓯᔪᑎᒋᔭᐅᔪᖅ;   
(c) ᓇᑦᓕᐊᓄᐊᕐᓂᐊᕐᓂᖓ ᑲᒪᒋᔭᐅᔫᑉ, ᐅᕙᓘᓐᓃᑦ ᓇᑦᓕᐊᑐᐃᓐᓇᖅ, 

ᐅᑎᕐᑎᑦᓗᒍ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ ᓱᓕ ᕿᒥᕈᔭᐅᑲᓐᓂᕐᓂᐊᕐᑎᑦᓗᒍ 
ᒪᓕᒃᑕᐅᓗᑎᒃ ᖃᓄᐃᓕᐅᕈᑕᐅᖁᔭᐅᔪᑦ ᐃᖅᑲᑐᐃᕕᒃᒥ; ᐅᕙᓘᓐᓃᑦ

(d) ᐊᑐᐃᓐᓇᐅᑎᑦᓯᓗᑎᒃ ᐃᓱᒪᓕᐅᕈᑕᐅᔪᓂᒃ ᐊᑲᐅᒋᔭᓂ ᒪᓕᒃᓗᒍ.

ᐊᑭᖏᑦ ᐊᔪᐃᓐᓈᕆᐊᑲᓐᓂᕐᓂᐅᑉ 
(2) ᓄᓇᕗᒥ ᐃᖅᑲᑐᐃᕕᒃ ᐋᖅᑭᓯᔪᓐᓇᕐᑐᖅ ᑎᓕᓯᔪᑎᒥᒃ ᖃᓄᕐᓗ ᐊᑭᖃᓂᐊᕆᐊᖓᓂᒃ 

ᑕᒪᑐᒧᖓ ᐊᔪᐃᓐᓈᕆᐊᑲᓐᓂᕐᓂᐅᔪᑉ ᐊᑲᐅᒋᔭᓂ ᐊᑐᕐᓗᒍ. 

ᑕᐃᒪᓕᖓᑐᐃᓐᓇᕐᓗᓂ ᐊᔪᐃᓐᓈᕆᐊᕈᑕᐅᔪᓐᓇᕐᒪᑦ
50. ᐃᓱᒪᓕᐅᕈᑕᐅᔪᖅ ᐅᕙᓘᓐᓃᑦ ᒪᓕᒃᑕᐅᖁᔭᐅᔪᖅ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ 
ᑕᐃᒪᓇᐃᓕᖓᑐᐃᓐᓇᕆᐊᓕᒃ ᐊᔪᐃᓐᓈᕆᐊᑲᓐᓂᕈᑕᐅᔪᓐᓇᕐᓂᖓᓄᑦ ᑭᓯᐊᓂ ᓄᓇᕗᒥ 
ᐃᖅᑲᑐᐃᕕᒃᑯᑦ, ᑐᒃᓯᕋᐅᑎᒃᑯᑦ, ᑕᒪᓐᓇ ᑕᐃᒪᐃᓕᖓᑐᐃᓐᓇᕐᓗᓂ ᐃᓱᒪᓕᐅᕈᑕᐅᓂᖓ ᐅᕙᓘᓐᓃᑦ 
ᑎᓕᔭᐅᓂᒃᑯᑦ ᐊᔪᐃᓐᓈᕆᐊᑲᓐᓂᕈᑕᐅᓂᐊᕐᓂᖓ.

ᐃᓚᖓ 6

ᑭᓱᑐᐃᓐᓇᐃᑦ

ᐊᑭᓕᕆᐊᖃᕐᑕᖏᑦ 

ᐊᑭᓕᕆᐊᖃᕐᑕᖏᑦ 
51. ᐊᐅᓚᑕᐅᔪᑦ ᓵᑕᐅᔪᑕᐅᓂᐊᖏᓚᑦ ᐊᑎᕐᓂᒃ ᑲᑎᕐᓱᐃᔨᒧᑦ, ᐊᖏᔪᖅᑳᒧᑦ, ᖃᐅᔨᓴᕐᑎᒧᑦ, 
ᐃᓚᒋᔭᐅᔪᓄᑦ ᑲᑎᒪᔨᕋᓛᓄᑦ, ᐃᓚᒋᔭᐅᔪᑦ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ ᐅᕙᓘᓐᓃᑦ ᐃᓚᒋᔭᐅᔪᒧᑦ 
ᐅᕙᓘ•ᓃᑦ ᐃᖅᑲᓇᐃᔭᕐᑎᐅᔪᓄᑦ ᑲᑎᒪᔨᕋᓛᓄᑦ ᐅᕙᓘᓐᓃᑦ ᑲᑎᒪᔨᖏᓐᓄᑦ ᖃᐅᔨᓴᕐᑏᑦ 
ᑭᓱᑐᐃᓐᓇᕐᒧᑦ ᐋᖅᑭᑕᐅᔪᒧᑦ ᐅᕙᓘᓐᓃᑦ ᐋᖅᑭᒃᑕᐅᖏᑐᓄᑦ ᑭᓇᑐᐃᓐᓇᕐᒧᑦ ᓱᓕᑦᓯᐊᕐᓗᓂ 
ᐊᑐᕐᑐᒧᑦ ᐱᔪᓐᓇᐅᑕᐅᔪᓂᒃ ᐅᕙᓘᓐᓃᑦ ᐊᐅᓚᑕᐅᔪᓂᒃ ᐱᓕᕆᐊᓄᑦ ᐅᕙᓘᓐᓃᑦ ᐱᓕᕆᐊᖑᔪᓂᒃ 
ᐅᓇ ᐱᖁᔭᖅ ᒪᓕᒃᓗᒍ.  

ᐊᐅᓚᑕᐅᓂᖏᑦ 

ᐱᔨᑦᓯᕋᓂᕐᒧᑦ ᖃᐅᔨᑲᐅᑕᐅᔪᖅ ᐅᕙᓘᓐᓃᑦ ᑎᑎᕋᕐᓯᒪᔪᖅ
52. ᖃᐅᔨᒃᑲᐅᑕᐅᔪᒥᒃ ᐅᕙᓘᓐᓃᑦ ᑎᑎᕋᕐᓯᒪᔪᓂᒃ ᐊᑐᐃᓐᓇᐅᔭᕆᐊᓕᒃᓂ ᑐᓂᔭᐅᓯᒪᔪᖅ 
ᑖᓐᓇ ᒪᓕᒃᓗᒍ ᐅᓇ ᐱᖁᔭᖅ ᐅᕙᓘᓐᓃᑦ ᐊᑐᐊᒐᖏᑦ, ᑖᓐᓇ ᖃᐅᔨᑲᐅᑎᒋᔭᐅᔪᖅ ᐅᕙᓘᓐᓃᑦ 
ᑎᑎᖃᐃᑦ ᐃᒪᓐᓇᐃᓱᓐᓇᕐᑐᖅ 

(a) ᐃᓄᒃᒧᑦ ᑐᓂᔭᐅᓗᓂ ᑕᕗᖓ ᐃᓄᒃᒧᑦ 
(b) ᐊᑭᓕᕐᓯᒪᔪᒃᑯᑦ ᑎᑎᖃᑎᒍᑦ ᐊᐅᓚᕐᑎᑕᐅᓗᓂ ᑐᕌᕈᑎᒋᓯᒪᔭᖓᓄᑦ ᑖᑦᓱᒪ 

ᐊᐅᓚᕐᑎᑦᓯᕕᐅᔫᑉ

ᓇᓗᓇᐃᑯᑕᖓ ᓴᖅᑭᑕᐅᔫᑉ ᓇᓗᓇᐃᕐᓯᒪᔪᑕᐅᔪᖅ 
53. (1) ᓇᓗᓇᐃᑯᑕᐅᖓ ᐱᑦᔪᑎᖃᕐᑐᖅ ᑲᒪᒋᔭᐅᓯᒪᔪᖅ ᐅᕘᓇ ᐱᖁᔭᒃᑯᑦ ᑐᓂᔭᐅᓇᔭᕐᑐᖅ 
ᑖᑦᓱᒧᖓ ᐊᑎᕐᓂᖅ ᑲᑎᕐᓱᐃᔨᒧᑦ ᐊᑐᕐᑕᐅᓇᔭᕐᐳᖅ ᓇᓗᓇᐃᕐᓯᒪᔪᑕᐅᓗᓂ ᐱᑕᖃᖏᑲᓗᐊᕐᑎᑦᓗᒍ 
ᑎᑎᕋᕐᕕᖓᓃᖔᕐᓯᒪᔪᒥᒃ ᐅᕙᓘᓐᓃᑦ ᐊᑎᓕᐅᕐᑕᐅᓯᒪᖏᑲᓗᐊᕐᓗᓂ ᐊᑎᕐᓂᒃ ᑲᑎᕐᓱᐃᔨᒧᑦ 
ᐊᒻᒪᓗ, ᓇᓗᓇᐃᕐᓯᒪᔪᑎᖃᖏᑲᓗᐊᕐᑎᑦᓗᒍ, ᑕᕙᐅᓂᖓᓂᒃ ᒪᓕᒃᑕᐅᓂᐊᕐᑐᑦ. 

ᓇᓗᓇᐃᕐᑕᐅᓯᒪᔪᑦ ᐊᑦᔨᖏᑦ
(2) ᐊᑦᔨᖓᓂᒃ ᓇᓗᓇᐃᑯᑕᒥᒃ ᐱᑦᔪᑎᓕᒃᓂᒃ ᑲᒪᒋᔭᐅᓯᒪᔪᑦ ᐅᓇ ᒪᓕᒃᓗᒍ ᐱᖁᔭᖅ 

ᑖᓐᓇ ᓇᓗᓇᐃᑯᓯᕐᑕᐅᓯᒪᓗᓂ ᐊᑎᕐᓂᒃ ᑲᑎᕐᓱᐃᔨᒧᑦ ᐊᑐᕐᑕᐅᔪᓐᓇᕐᐳᖅ ᓇᓗᓇᐃᕐᓯᒪᔪᑕᐅᓗᓂ 
ᐱᔭᐅᔪᖃᕐᓯᒪᖏᑲᓗᐊᕐᑎᑦᓗᒍ ᑎᑎᕋᕐᕕᖓᓂᒃ ᐅᕙᓘᓐᓃᑦ ᐊᑎᓕᐅᕐᑕᐅᓯᒪᖏᑲᓗᐊᕐᓗᓂ 
ᑖᑦᓱᒧᖓ ᐊᑎᕐᓂᒃ ᑲᑎᕐᓱᐃᔨᒧᑦ ᐊᒻᒪᓗ, ᐱᑕᖃᖏᑎᑦᓗᒍ ᓇᓗᓇᐃᕈᑕᐅᓂᐊᕐᑐᒥᒃ, 
ᖃᐅᔨᒪᔪᑕᐅᓂᐊᕐᑐᓂᒃ ᓯᕗᓕᕐᓂᒃ ᑎᑎᖅᑲᓂᒃ.

ᑐᐊᕕᕐᓇᕐᑐᑦ 

ᑐᐊᕕᕐᓇᕐᑐᒃᑯᑦ ᐱᔨᑦᓯᕋᐅᑏᑦ 
54. (1) ᐱᑕᖃᖏᓚᖅ ᑕᕙᓂ ᕿᕈᓯᕆᓂᕐᒃᒥ ᐱᓕᕆᐊᓕᒃᓄᑦ ᐱᖁᔭᖓᓂ, ᑕᕙᓂᓗ 
ᐋᓐᓂᐊᕐᓯᐅᕐᑏᑦ ᐱᖁᔭᖓᓂ, ᑕᕙᓂ ᓇᔭᓐᖑᐊᖅ ᐱᖁᔭᖓᓂ ᐅᕙᓘᓐᓃᑦ ᓴᕙᐅᑎᓕᕆᓂᕐᒧᑦ 
ᐱᖁᔭᖓᓂ ᐃᒪᓐᓇᐃᓕᐅᕈᓐᓇᕐᑎᑦᓯᖏᓚᖅ ᐃᕐᓂᓱᒃᓰᔨᒥᒃ

(a) ᑲᒪᒋᔭᖃᓂᐊᕐᑎᑦᓗᒍ ᐊᐅᓚᑦᓯᓂᕐᒥᒃ ᑐᐊᕕᕐᓇᕐᑐᖃᕐᑎᑦᓗᒍ 
ᐋᓐᓂᐊᓯᐅᓯᕆᓂᒃᑯᑦ ᐅᕙᓘᓐᓃᑦ ᐃᓅᓕᓴᐃᓂᕐᒥᒃ ᐊᐅᓚᑦᓯᔪᓐᓇᕐᓂᕐᒥᒃ 
ᒪᐃᓴᓯᖃᕆᐊᖃᕐᑎᑦᓗᒍ ᒪᓕᒃᓗᒍ ᐅᓇ ᐱᖁᔭᖅ; ᐅᕙᓘᓐᓃᑦ

(b) ᑭᓱᑐᐃᓐᓇᕐᒥᒃ ᑲᒪᓂᐊᕐᓗᓂ ᑐᐊᕕᕐᓇᕐᑐᖃᕐᑎᑦᓗᒍ 
ᓄᖅᑲᐅᒥᑎᑦᓯᓇᓱᐊᕐᓗᓂ ᐋᓐᓂᐊᖓᓂᒃ ᐊᒻᒪ ᐊᒃᓱᕈᕐᓂᖓᓂᒃ 
ᑭᓇᑐᐃᓐᓇᐅᑉ.

ᓴᐳᑦᔭᐅᒪᓂᖓ ᖃᓄᐃᓕᔭᐅᔪᓐᓇᕐᓂᖓᑕ
(2) ᑖᓐᓇ ᐃᓚᒋᔭᐅᓕᕐᓯᒪᔪᖅ ᐃᕐᓂᓱᒃᓰᔨ ᐸᓯᔭᒃᓴᐅᓇᔭᖏᓚᖅ ᐃᖅᑲᑐᐃᕕᒃᑯᑦ 

ᐊᓯᕈᑎᕆᓂᕐᒧᑦ ᑕᒪᒃᑯᓂᖓ ᐱᖁᔭᓂᒃ ᐅᕙᓘᓐᓃᑦ ᐱᔭᐃᓂᒃᑯᑦ ᐱᑦᓯᐊᕐᓂᖅ ᐊᑐᕐᓗᒍ ᑕᕙᓂ (1) 
ᑭᓯᐊᓂ ᐋᖅᑭᒃᓯᒪᒃᐸᑦ ᐊᓐᓂᕐᑐᖃᕐᐸᑦ ᐅᕙᓘᓐᓃᑦ ᑐᖁᓚᕿᔪᖃᕐᐸᑦ ᑲᒪᒋᔭᐅᑦᓯᐊᖏᓐᓂᒃᒧᑦ 
ᑖᑦᓱᒪ ᑲᒪᒋᔭᖏᓐᓂᒃ.

ᐱᕋᔭᒃᓂᕐᒧᑦ ᐊᒻᒪ ᐊᓄᓚᒃᓯᕐᑕᐅᓂᕐᒧᑦ

ᐊᒃᑐᐃᔭᕆᐊᖃᖏᓐᓂᖅ
55. (1) ᑭᓇᑐᐃᓐᓇᖅ ᐊᓯᐊᑕ ᐃᓚᒋᔭᐅᓕᕐᓯᒪᔫᑉ ᐃᕐᓂᒃᓱᒃᓰᔨᐅᑉ ᑲᒪᒋᔪᓐᓇᖏᑕᖏᑦ

(a) ᐊᑐᕆᐊᖃᖏᑐᖅ “ᐃᓚᒋᔭᐅᓕᕐᓯᒪᔪᖅ ᐃᕐᓂᓱᒃᓰᔨᒥᒃ:, ᐊᓯᔨᕐᑐᐃᓗᓂ 
ᐅᕙᓘᓐᓃᑦ ᓇᐃᒃᓕᑎᑎᕆᓗᓂ ᑕᐃᔭᐅᔪᓯᐊᓂᒃ ᐅᕙᓘᓐᓃᑦ 
ᐊᑦᔨᑲᓴᖓᓂᒃ ᐊᓯᐊᑎᒍᑦ ᐅᑯᐅᓯᒃᑯᑦ; ᐅᕙᓘᓐᓃᑦ

(b) ᑭᒐᕐᑐᐃᓗᓂ, ᐊᑐᐃᓐᓇᐅᑎᑦᓯᓗᓂ, ᐅᖃᐅᓯᕆᓗᒍ ᐅᕙᓘᓐᓃᑦ 
ᐊᑐᕐᓗᓂᐅᒃ, ᐊᑎᓕᐅᖅᑕᐅᖃᑕᐅᓯᒪᓂᕋᑐᒥᒃ ᐃᕐᓂᓱᒃᓰᔨᐅᓂᕋᕈᑎᒋᓗᒍ.  

ᐱᔨᑦᓯᕋᐅᑕᐅᑎᖏᑦ ᑖᑦᓱᒪ ᐊᑎᓕᐅᑕᐅᖃᑕᐅᓯᒪᔫᑉ ᐃᕐᓂᓱᒃᓰᔨᐅᑉ
(2) ᑭᓇᑐᐃᓐᓇᖅ ᖃᐅᔨᒪᓗᓂ ᐃᖅᑲᓇᐃᔭᕐᑎᑦᓯᔭᕆᐊᖃᖏᓚᖅ ᐅᕙᓘᓐᓃᑦ 

ᑭᓇᑐᐃᓐᓇᕐᒥᒃ ᐱᔨᑦᓯᕋᐅᑎᖃᕋᓱᐊᕆᐊᖃᖏᓚᖅ ᐊᑎᓕᐅᖅᑕᐅᖃᑕᐅᓯᒪᔪᒧᑦ ᐃᕐᓂᓱᒃᓰᔨᐅᓂᕐᒧᑦ 
ᑭᓯᐊᓂᓕ ᑖᓐᓇ ᐃᖅᑲᓇᐃᔭᕐᕈᓐᓇᕐᐳᖅ ᐊᑎᓕᐅᑕᐅᖃᑕᐅᓯᒪᓗᓂ ᐃᕐᓂᓱᒃᓰᔨᐅᓂᕐᒧᑦ.

ᐱᓕᕆᓂᖅ ᓄᖅᑲᖔᕐᑎᑕᐅᓗᓂ
(3) ᑭᓇᑐᐃᓐᓇᖅ ᐃᒪᐃᓕᐅᕆᐊᖃᖏᓚᖅ ᐊᑎᓕᐅᕐᑕᐅᖃᑕᐅᓯᒪᔪᖅ ᐅᓇ ᒪᓕᒃᓗᒍ 

ᐱᖁᔭᖅ ᓄᖅᑲᖔᕐᑎᑕᐅᑦᓗᓂ ᐅᕙᓘᓐᓃᑦ ᐅᓂᒃᑎᑕᐅᓯᒪᓗᓂ ᑕᕗᖓ ᐅᕙᓘᓐᓃᑦ 
ᐃᓚᐅᓇᕋᓗᐊᖓᑎᒍᑦ ᐱᓕᕆᐊᖃᕆᐊᖃᖏᓚᖅ ᐃᕐᓂᓱᒃᓰᓂᕐᒥᒃ.

ᐱᕋᔭᒃᓂᖅ ᐊᒻᒪ ᐊᑭᓖᔭᕆᐊᖃᕐᓂᖅ
(4) ᐃᓘᓐᓇᑎᒃ ᑕᒪᒃᑯᐊ ᐊᓯᕈᐃᔪᑦ ᐆᒥᖓ ᐱᖁᔭᒥᒃ ᐅᕙᓘᓐᓃᑦ ᐊᑐᐊᒐᖏᓐᓂᒃ 

ᐸᓯᔭᒃᓴᐅᕗᖅ ᐱᕋᔭᒃᓂᕐᒥᒃ ᐊᒻᒪ ᑲᒪᒋᔭᒃᓴᕈᕈᓐᓇᕐᐳᖅ ᐸᓯᔭᒃᓴᖑᕈᓐᓇᕐᑐᖅ ᓴᓐᖏᓂᕐᓴᒃᑯᑦ.

(a) ᓯᕗᑦᓕᕐᒥᒃ ᐱᕋᔭᒃᑐᖅ, ᐅᖓᑖᓅᖏᑦᑐᖅ ᐊᑭᓖᔪᓐᓇᕐᐳᖅ $2,000;
(b) ᐊᐃᐸᖓᓂᒃ ᐱᕋᔭᒃᑐᖅ, ᐅᖔᑖᓅᖏᑐᒥᒃ ᐊᑭᓖᔪᓐᓇᕐᐳᖅ $4,000; ᐊᒻᒪ
(c) ᐱᖓᔪᖓᓐᓂᒃ ᐅᕙᓘᓐᓃᑦ ᐱᕋᔭᒃᑲᓐᓂᕈᓂ, ᐅᖓᑖᓅᖏᑦᑐᒥᒃ $6,000 

ᐅᕙᓘᓐᓃᑦ ᐊᓄᓚᒃᓯᐊᖑᔪᓐᓴᕐᐳᖅ ᐅᖓᑖᓄᐊᖏᑐᒥᒃ ᑕᖅᑮᑦ ᐱᖓᓱᑦ 
ᑕᒪᒃᑭᒃᓂᒃᓘᓐᓃᑦ.

ᖃᓄᑎᒋ ᐱᕕᖃᕐᑎᒋᓂᐊᕐᓂᖓ 
(5) ᐃᖅᑲᑐᕐᑕᐅᑦᔪᑎᒃᓴᕐᑖᕐᑐᖅ ᐱᕋᔭᒃᓂᕐᒧᑦ ᐅᕙᓂ ᐱᖁᔭᒥ ᐅᕙᓘᓐᓃᑦ ᐊᑐᐊᒐᖏᓐᓂ 

ᐊᑐᓕᒃᑲᓐᓂᕐᓂᐊᖏᓚᑦ ᐅᖓᑖᓄᑦ ᒪᕐᕉᒃ ᐊᕐᕌᒎᒃ ᑭᖑᖓᓂ ᐅᑉᓗᐊᓂ ᐱᕋᔭᒃᑐᖃᓚᐅᕐᑎᑦᓗᒍ. 

ᓇᓗᓇᐃᕐᑕᐅᓯᒪᓂᖓ ᓱᓕᓂᐅᑉ
(6) ᐃᖅᑲᑐᕐᑕᐅᔪᖃᕆᐊᖃᕐᐸᑦ ᐅᓇ ᒪᓕᒃᓗᒍ ᐱᖁᔭᖅ, ᑖᓐᓇ ᑭᓇᑐᐃᓐᓇᖅ 

ᐃᖅᑲᕐᑐᒐᒃᓴᖑᕐᑎᑕᐅᔪᖅ ᓇᓗᓇᐃᕐᑕᐅᓯᒪᓂᖓ ᓱᓕᓂᖓᑕ, ᑕᐃᑦᓱᒨᓇ ᐱᕋᔭᒃᑎᑦᓗᒍ, ᑖᓐᓇ 
ᐃᓕᑕᕆᔭᐅᓯᒪᓗᓂ ᐊᑎᓕᐅᕐᓯᒪᖃᑕᐅᓗᓂ ᐃᕐᓂᓱᒃᓰᔨᐅᒃᐸᑦ. 

ᐊᑐᐊᒐᖏᑦ
ᐊᑐᐊᒐᖏᑦ   
56. ᑖᓐᓇ ᑲᒥᓴᓇ, ᐊᑐᕐᑕᐅᖁᔭᒐ ᒪᓕᒃᓗᒍ ᒥᓂᔅᑕᐅᑉ, ᐊᑐᐊᒐᓕᐅᖃᑕᕈᓐᓇᕐᐳᖅ

(a) ᐃᓕᖓᔪᑦ ᖃᐅᔨᓴᖃᑕᕐᓂᖅ ᐊᒻᒪ ᕿᒥᕈᖃᑕᕐᓂᕐᓗ ᖃᐅᔨᓴᕐᓂᒃᑯᑦ ᑖᓱᒪ 
ᐃᓚᒋᓕᐅᑎᓯᒪᔫᑉ ᐃᕐᓂᓱᒃᓰᔨᐅᑉ ᑲᒪᒋᖃᑕᕋᔭᕐᑕᖏᑦ, ᑐᐱᓱᖃᑕᕐᓂᖅ, 
ᑲᑎᕐᓱᐃᖃᑕᕐᓂᖅ ᐆᒃᑐᕋᕐᑕᐅᔪᓂᒃ ᐊᒻᒪ ᑐᑭᖏᑦ ᒪᓕᒃᓗᒋᑦ 
ᑎᑎᕋᕐᓯᒪᔪᖓᓂ 3(h);      

(b) ᐃᓕᖓᔪᑦ ᐱᓚᒃᑕᐅᒐᓛᖃᑕᕆᐊᓕᒃᓄᑦ ᐊᒻᒪ ᐊᑐᕐᓗᑎᒃ 
ᒪᓕᒃᑕᐅᔭᕆᐊᓕᒃᓂᒃ ᐊᒻᒪ ᑎᒥᖏᓐᓂᒃ ᖃᐅᔨᓴᖃᑦᑕᕐᓗᓂ ᑖᓐᓇ 
ᐃᓚᒋᓕᐅᑎᓯᒪᔪᖅ ᐃᕐᓂᓱᒃᓰᔨ ᑕᐃᒪᐃᓕᐅᕈᓐᓇᕐᑐᖅ ᒪᓕᒃᓗᒍ 
ᑎᑎᕋᕐᓯᒪᔪᖓ 3(i); 

(c) ᐃᓕᖓᔪᑦ ᐃᓱᐊᕐᓴᐅᑎᓂᒃ ᐊᒻᒪ ᐄᔭᒐᕐᓂᒃ ᑖᑦᓱᒪ ᐃᓚᒋᓕᐅᑎᓯᒪᔫᑉ 
ᐃᒃᓂᓱᒃᓰᔨᐅᑉ ᑐᓂᓯᖃᑕᕈᓐᓇᕐᑐᖅ ᐊᐅᓚᑦᓯᓗᓂᓗ ᑎᑎᕋᕐᓯᒪᔪᖓ 
ᒪᓕᒃᓗᒍ 3(k);   

(d) ᐃᓕᖓᔪᑦ  ᑐᓂᓯᖃᑕᕐᓂᕐᒧᑦ ᐊᒻᒪ ᐊᐅᓚᑦᓯᖃᑕᕐᓂᕐᒧᑦ ᐃᓅᓕᓴᐅᑎᓂᒃ 
ᐊᒻᒪ ᐃᔭᒐᕐᓂᒃ ᑕᑦᓱᒪ ᐃᓚᒋᓕᐅᑎᓯᒪᔫᑉ ᐃᕐᓂᓱᒃᓯᔨᐅᑉ; 

(e) ᐃᓕᖓᔪᑦ  ᐋᓐᓂᐊᕐᓯᐅᓯᕆᔪᑎᑦ ᐊᒻᒪ ᐊᓯᖏᑦ  ᑖᑦᓱᒪ ᐃᓚᒋᓕᐅᑎᓯᒪᔫᑉ 
ᐃᕐᓂᓱᒃᓰᔨᐅᑉ ᑎᑭᓴᖃᑕᕈᓐᓇᕐᑕᖏᑦ, ᑐᓂᓗᒋᑦᓗ ᐊᒻᒪ ᒪᓕᒃᓗᒍ ᑖᓐᓇ 
ᑎᑎᖃᕐᓯᒪᔪᖓ 3(l); 

(f) ᑐᕌᖓᔪᓄᑦ ᐃᕐᓂᓱᒃᓰᔨᐅᓂᕐᒧᑦ ᐱᓕᒻᒪᒃᓴᐃᓂᕐᒥᒃ ᐊᒻᒪ ᓄᑖᖑᓂᖅᓴᓂᒃ 
ᐱᓕᕆᐊᒃᓴᓂᒃ ᐊᒻᒪ ᖃᐅᔨᓴᕐᓃᑦ, ᐃᓚᓕᐅᑎᖃᑕᐅᓗᒋᑦ 
ᐃᓚᓕᐅᑎᔭᐅᓯᒪᓂᖏᑦᑕ ᐃᓄᐃᑦ ᐱᖅᑯᓯᖏᑦᑎᒍᑦ ᐃᕐᓂᓱᒃᓰᓂᕐᒥᒃ 
ᖃᐅᔨᒪᔭᐅᓂᖏᑦ, ᐃᓕᑕᐅᓯᒪᓂᖏᑦ ᐊᒻᒪ ᐃᓱᒪᒃᓴᖅᓯᐅᑦᑎᐊᕈᓐᓇᕐᓂᕐᒥᒃ; 

(g) ᑐᕌᖓᔪᓄᑦ ᐃᕐᓂᓱᒃᓰᓂᕐᒥᒃ ᑲᔪᓯᔪᓐᓇᐃᓐᓇᐅᔭᕐᓂᕐᒥᒃ ᐊᒻᒪ 
ᐃᕐᓂᓱᒃᓰᔨᓪᓚᕆᐅᓂᕐᒥᒃ ᐱᕙᓪᓕᐊᑎᑦᑎᓂᕐᒥᒃ, ᐃᓚᓕᐅᑎᖃᑕᐅᓗᒍ 

ᐃᓚᓕᐅᑎᔭᐅᓯᒪᓂᖏᑦᑕ ᐃᓄᐃᑦ ᐱᖅᑯᓯᖏᑦᑎᒍᑦ ᐃᕐᓂᓱᒃᓰᓂᕐᒥᒃ 
ᖃᐅᔨᒪᔭᐅᓂᖏᑦ, ᐃᓕᑕᐅᓯᒪᓂᖏᑦ ᐊᒻᒪ ᐃᓱᒪᒃᓴᖅᓯᐅᑦᑎᐊᕈᓐᓇᕐᓂᕐᒥᒃ; 

(h) ᐃᓕᖓᔪᑦ  ᐊᓯᐊᑎᒍᑦ ᐊᑲᐅᖏᓕᐅᕈᑎᖃᕐᑐᓂᒃ ᐋᖅᑭᒃᓱᐃᖃᑕᕐᓂᖅ 
ᑕᒪᒃᑯᓄᖓ ᖃᐅᔨᒃᑲᐅᑕᐅᔪᓄᑦ ᐊᑲᐅᖏᑦᑐᒥᒃ ᐊᐅᓚᑕᐅᔪᖃᓕᕐᓂᕐᐸᑦ;

(i) ᐃᓕᖓᔪᑦ ᖃᐅᔨᓴᖃᑕᕆᐊᖃᕐᓂᕐᒥᒃ ᐱᓕᕆᐊᖑᔪᓂᒃ ᑖᑦᓱᒧᖓ 
ᐃᓚᒋᓕᐅᑎᓯᒪᔫᑉ ᐃᕐᓂᓱᒃᓰᔨᒧᑦ;

(j) ᐃᓕᖓᔪᑦ ᑎᑎᖃᓂᒃ ᓇᓗᓇᐃᒃᑯᑕᓂᒃ ᐱᓯᒪᔭᐅᔭᕆᐊᓕᒃᓂ 
ᐃᓚᒋᓕᐅᑎᓯᒪᔪᓄᑦ ᐃᕐᓂᓱᒃᓰᔨᓄᑦ ᐊᒻᒪ ᖃᓄᑎᒋ ᑕᒪᒃᑯᐊ ᑎᑎᖅᑲᐃᑦ 
ᐱᓯᒪᔭᐅᓂᒃᓴᖏᓐᓂᒃ ᑲᒪᔨᐅᓗᓂ.

(k) ᐃᓕᖓᔪᑦ ᐊᑭᓕᕆᐊᓖᑦ ᐊᑭᓕᕐᑕᐅᖃᑕᕐᓗᑎᒃ ᒪᓕᒃᓗᒍ ᐅᓇ ᐱᖁᔭᖅ; 
(l) ᐃᓕᖓᔪᑦ ᐃᓗᓕᖏᑦ ᐊᒻᒪ ᑕᑕᑎᕋᒃᓴᐃᑦ ᐅᓇ ᒪᓕᒃᓗᒍ ᐱᖁᔭᖅ; ᐊᒻᒪ 
(m) ᐃᓕᖓᔪᑦ ᑭᓱᑐᐃᓐᓇᕐᓄᑦ ᐊᑐᐃᓐᓇᐅᔭᕆᐊᖃᕐᑐᓄᑦ ᐅᕙᓘᓐᓃᑦ 

ᑲᒪᒋᔭᐅᔭᕆᐊᖃᕐᑐᓄᑦ ᐊᒻᒪ ᐅᓇ ᒪᓕᒃᑕᐅᓗᓂ ᐱᖁᔭᖅ. 

ᐋᖅᑭᒋᐊᕈᑕᐅᔪᑦ ᐋᖅᑭᒋᐊᕈᑕᐅᔪᓄᑦ 

ᐋᓐᓂᐊᑦ ᑭᓲᓂᖏᓐᓄᑦ ᑎᑎᕋᕐᑕᐅᓯᒪᔪᑦ ᐱᖁᔭᖓ
57. (1) ᑖᓐᓇ ᐋᓐᓂᐊᑦ ᑭᓲᓂᖏᓐᓄᑦ ᑎᑎᕋᑕᐅᓯᒪᔪᑦ ᐱᖁᔭᖓ ᐋᖅᑭᒋᐊᕐᑕᐅᕗᖅ ᐅᕙᓂ 
ᐃᓚᖓᓂ.

(2) ᑖᒃᑯᑯᐊ ᑐᑭᖏᑦ “ᐋᓐᓂᐊᖃᕐᓇᖏᑐᓕᕆᓂᕐᒧᑦ ᑲᒪᑦᓯᐊᕐᓂᕐᒧᑦ” ᑕᕙᓂ ᐃᓚᖓᓂ 
1 ᐃᒪᓐᓇ ᐋᖅᑭᒋᐊᕐᑕᐅᕗᖅ 

(a) ᐱᖅᑕᐅᑦᓗᓂ “ᐊᒻᒪ” ᐃᓱᐊᓂ ᑎᑎᕋᕐᓯᒪᔪᖓᑕ (c);   
(b) ᐲᖅᑕᐅᑦᓗᓂ ; ᐃᒪᐃᑦᑐᖅ ᓄᓐᖑᐊᓂ ᑎᑎᕋᕐᓯᒪᔪᐊᑕ (d) ᐊᒻᒪ 

ᐊᓯᔨᕐᓗᒍ ᐃᒪᐃᓕᖓᔪᒥᒃ “,ᐊᒻᒪ”; ᐊᒻᒪ
(b) ᐃᓚᓗᒍ ᐅᑯᓂᖓ ᑭᖑᓂᐊᓂ ᑎᑎᕋᕐᓯᒪᔪᖓᑕ (d):

(e) ᑖᓐᓇ ᐃᓚᒋᔭᐅᓕᕐᓯᒪᔪᖅ ᐃᕐᓂᓱᒃᓰᔨ ᑕᕙᓂ ᐃᕐᓂᓱᒃᓰᔨ ᐃᓕᓯᒪᓂᒃᑯᑦ 
ᐱᐅᔭᖓᓂ;

ᐃᖅᑲᑐᐃᕕᒃᒥ ᑕᑯᔭᒃᓴᓄᑦ ᐱᖁᔭᖅ
58. (1) ᑖᓐᓇ ᐃᖅᑲᑐᐃᕕᒃᒥ ᑕᑯᔭᒃᓴᓄᑦ ᐱᖁᔭᖅ ᐋᖅᑭᒋᐊᕐᑕᐅᕗᖅ ᐅᕙᓂ ᐃᓚᖓᓂ.

(2) ᑕᓐᓇ ᑐᑭᖓ “ᐋᓐᓂᐊᖃᕐᓇᖏᑦᑐᓕᕆᓂᕐᒥᒃ ᑲᒪᔩᑦ ᐃᓕᓯᒪᓂᒃᑯᑦ” ᑕᕙᓂ 
ᐃᓚᖓᓂ 13 ᐋᖅᑭᒋᐊᕐᑕᐅᕗᖅ ᐃᒪᓐᓇ 

(a) ᐲᖅᑕᐅᑦᓗᓂ ᐃᒪᐃᑦᑐᖅ ; ᐃᓱᐊᓂ  ᑎᑎᕋᕐᑕᐅᓯᒪᓂᖓᑕ (k) ᐊᒻᒪ
(b) ᐃᓚᔭᐅᑦᓗᓂ ᐅᑯᓂᖓ ᑭᖑᖓᓂ ᑎᑎᕋᕐᓯᒪᓂᖓᑕ (k):

(l) ᐱᔪᓐᓇᕐᓂᖃᕐᐳᖅ ᐃᕐᓂᓱᒃᓰᔨᐅᔪᓐᓇᕐᓗᓂ ᒪᓕᒃᓗᒍ ᐃᕐᓂᓱᒃᓯᔩᑦ 
ᐃᓕᓯᒪᓂᒃᑯᑦ ᐱᖁᔭᖓ;

(3) ᐃᓚᖓᓂ ᑎᑎᕋᕐᓯᒪᓂᖓᓂ (b)(i)  ᑕᕙᓂ ᑐᑭᖏᓐᓂ  “ᐱᖁᔭᑎᒍᑦ ᐊᐅᓚᑕᐃᑦ” 
ᑕᕙᓕ ᐃᓚᖓᓂ 13 ᐋᖅᑭᒋᐊᕐᑕᐅᕗᖅ ᐲᖅᑕᐅᓪᓗᓂ “ᑖᓐᓇ ᑭᒍᓯᕆᔨ ᐃᓕᓯᒪᓂᒃᑯᑦ 
ᐱᖁᔭᖓᓂ”. ᐊᒻᒪ ᐊᓯᔨᕐᑕᐅᑦᓗᓂ “ᑖᓐᓇ ᐃᕐᓂᓱᒃᓰᔨ ᐃᓕᓯᒪᓂᒃᑯᑦ ᐱᖁᔭᖓ, ᑖᓐᓇ ᑭᒍᓯᕆᔨ 
ᐃᓕᓯᒪᓂᒃᑯᑦ ᐱᖁᔭᖓ”. 

ᐋᓐᓂᐊᕐᓯᐅᕐᑎ ᐃᓕᓯᒪᓂᒃᑯᑦ 
59. (1) ᑖᓐᓇ ᐋᓐᓂᐊᕐᓯᐅᕆᓂᕐᒧᑦ ᐃᓕᓯᒪᓂᒃᑯᑦ ᐱᖁᔭᖓ ᐋᖅᑭᒋᐊᕐᑕᐅᕗᖅ ᐅᕙᓂ 
ᐃᓚᖓᓂ.

(2) ᐃᓚᖓᓂ 46 ᐋᖅᑭᒋᐊᕐᑕᐅᕗᖅ ᐃᓚᒋᐊᕐᑕᐅᑦᓗᓂ ᐅᑯᓄᖓ ᑭᖑᖓᓐᓂ 
ᑎᑎᕋᕐᑕᐅᓯᒪᓂᖓᑕ (h): 

(h.1) ᑕᒪᓐᓇ ᐊᐅᓚᑦᓯᓂᖅ ᐃᖅᓂᓱᒃᓰᓂᕐᒥᒃ ᐃᓚᒋᓕᐅᑎᖃᑕᐅᓯᒪᔪᓄᑦ 
ᐃᕐᓂᓱᒃᓰᔨᓄᑦ ᐱᔪᓐᓇᓂᖃᕐᑎᑦᓯᕗᖅ ᐃᕐᓂᓱᒃᓰᔨᐅᔪᓐᓇᕐᓂᕐᒥᒃ ᐊᑖᓂ 
ᐱᖁᔭᖏᑦᑕ ᓄᓇᕗᑦ;

(3) ᐃᓚᖓ 47 ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᑎᒃ “ᑖᓐᓇ ᐆᒪᔪᓄᑦ ᐊᓐᓂᐊᕐᓯᐅᕐᑏᑦ 
ᐱᖁᔭᖓ” ᐊᒻᒪ ᐃᓇᖏᖅᑕᐅᑦᓗᓂ ᐃᒪᓐᓇᐃᓕᖓᔪᒧᑦ “ᑖᓐᓇ ᐃᕐᓂᓱᒃᓰᔩᑦ ᐃᓕᓯᒪᓂᒃᑯᑦ 
ᐱᖁᔭᖓ, ᑖᓐᓇ ᐆᒪᔪᓄᑦ ᐋᓐᓂᐊᕐᓯᐅᕐᑏᑦ ᐱᖁᔭᖓ”.  

ᓇᔭᖑᐊᓄᑦ  ᐱᖁᔭᖅ 
60. (1) ᑖᓐᓇ ᓇᔭᖑᐊᓄᑦ ᐱᖁᔭᖅ ᐋᖅᑭᒋᐊᕐᑕᐅᕗᖅ  ᐆᒧᖓ ᐃᓚᖓᓄᑦ. 

(2) ᐃᓚᑲᓐᓂᖓ 8(1) ᐋᖅᑭᒋᐊᕐᑕᐅᕗᖅ ᐲᖅᑕᐅᑦᓗᓂ “ᑖᓐᓇ ᓴᕙᐅᑎᓕᕆᓂᕐᒧᑦ 
ᐱᖁᔭᖓ” ᐊᒻᒪ ᐊᓯᑦᔨᕐᑕᐅᑦᓗᓂ “ᐃᕐᓂᓱᒃᓰᓂᕐᒧᑦ ᐱᖁᔭᖓ”. 

ᓴᕙᐅᑎᓕᕆᓂᕐᒧᑦ ᐱᖁᔭᖓ 
61. (1) ᑖᓐᓇ ᓴᕙᐅᑎᓄᑦ ᐱᖁᔭᖓ ᐋᖅᑭᒋᐊᕐᑕᐅᕗᖅ ᐆᒧᖓ ᐃᓚᖓᓄᑦ.

(2) ᐃᓚᖓ 1 ᐋᖅᑭᒋᐊᕐᑕᐅᕗᖅ ᐃᓚᒋᐊᕐᑕᐅᓪᓗᓂ ᐅᑯᓂᖓ ᑐᑭᖏᓐᓂᒃ 
ᓂᑭᑖᕐᓯᒪᑎᓗᑎᒃ:

“ᐃᓚᒋᓕᐅᑎᖃᑕᐅᓯᒪᔪᖅ ᐃᕐᓂᓱᒃᓰᔨ” ᑐᑭᖃᕐᑐᖅ ᐃᓚᒋᓕᐅᑎᖃᑕᐅᓯᒪᔪᖅ ᐃᕐᓂᓱᒃᓰᔨᒥᒃ 
ᑕᐃᔭᐅᓯᒪᓂᖓ ᐃᓚᖓᓂ 1 ᑕᕙᓂ ᐃᕐᓂᓱᒃᓰᔩᑦ ᐃᓕᓯᒪᓂᒃᑯᑦ ᐱᖁᔭᖓ; (registered midwife) 

(3) ᐃᓚᑲᓐᓂᖓ 2 ᐋᖅᑭᒋᐊᕐᑕᐅᕗᖅ
(a) ᐃᓚᒋᐊᕐᓗᒍ ᐅᑯᓂᖓ ᑎᑎᕋᕐᓯᒪᔪᖓ (a.1):  

(a.2) ᑖᓐᓇ ᐃᓚᒋᓕᐅᑎᖃᑕᐅᓯᒪᔪᖅ ᐃᕐᓂᓱᒃᓰᔨ ᐊᑐᖃᑕᕐᓗᓂ ᐱᔪᓐᓇᕐᑕᒥᓂᒃ 
ᐅᖃᐅᑕᐅᓯᒪᔪᓂᒃ ᑕᕙᓂ ᐃᕐᓂᓱᒃᓰᓂᕐᒧᑦ ᐱᓕᕆᐊᖃᕐᑐᑦ ᐱᖁᔭᖓᓂ 
ᐱᑦᔪᑎᖃᕐᑐᓂᒃ ᐱᓕᕆᐊᖃᕈᓐᓇᕐᓂᕐᒧᑦ ᑕᒪᑐᒥᖓ 
ᐃᓚᒋᓕᐅᑎᓯᒪᖃᑕᐅᑦᓗᓂ ᐃᕐᓂᓱᒃᓯᔨᐅᔪᖅ ᓄᓇᕗᒥ;  

(b) ᐲᖅᑕᐅᓗᓂ “ᐆᒪᔪᓂᒃ ᐱᓚᒃᑐᐃᔨ” ᐱᒋᐊᕐᓂᖓᓂ (c) ᐊᒻᒪ 
ᐃᓇᖏᖅᑕᐅᓗᓂ “ᐆᒪᔪᓄᑦ ᐱᓚᒃᑐᐃᔨ, ᐃᓚᒋᔭᐅᓕᕐᓯᒪᔪᖅ ᐃᕐᓂᓱᒃᓰᔨ”

ᐊᑐᓕᕐᑎᑦᓯᓂᖅ
ᐊᑐᓕᕐᑎᑕᐅᓂᖓ 
62. ᐅᓇ ᐱᖁᔭᖅ ᐅᕙᓘᓐᓃᑦ ᐊᓯᖏᑦ ᐊᑐᐃᓐᓇᐅᔪᑦ ᐅᕙᓂ ᐱᖁᔭᒥ 
ᐊᑐᓕᕐᑎᑕᐅᓂᐊᕐᐳᖅ ᐅᑉᓗᖓᓂ ᐅᕙᓘᓐᓃᑦ ᐅᑉᓗᖏᓐᓂ ᐋᖅᑭᒃᑕᐅᔪᒃᓴᒥ 
ᐊᑐᓕᕐᑎᑕᐅᖁᔭᐅᑦᓗᓂ ᑲᒥᓴᓇᒧᑦ.

ᐅᑯᐊ ᐊᒥᓱᕈᕐᑎᑕᐅᓯᒪᔪᑦ 
ᓄᓇᕗᒥ ᐸᐃᑉᐹᓕᕆᔨᓄᑦ 

